
Mesa del Parlament

[bookmark: _GoBack]La Mesa del Parlament, en la sessió tinguda el 20 de setembre de 2011, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de mesures fiscals i financeres, aprovada pel Ple del Parlament en la sessió del 20 de juliol de 2011:

«Lei de mesures fiscaus e financères
Preambul
Amassa damb era Lei de pressupòsti dera Generalitat de Catalonha entar an 2011 se presente aguesta lei de mesures fiscaus e financères, qu'arrecuelh totes es matèries que i son restacades, qu'an vocacion de permanéncia e que son relacionades damb er ingrès o era despensa o damb era administracion deth patrimòni dera Generalitat, quin se considère integrant dera isènda publica. Era Lei s’estructure en dus títols: eth prumèr, dedicat as mesures fiscaus, e eth dusau, centrat enes mesures relatives ath regim juridic des finances publiques. En totau era Lei conten ueitanta sies articles, que i cau ahíger es disposicions addicionaus, transitòries, derogatòria e finaus correspondentes.

Eth títol I conten es mesures fiscaus e se dividís en dus capítols. Eth prumèr ei dedicat as tributs pròpris: concrètament, ara taxa de proteccion civiu, ara redevença sus era disposicion der arrefús des residus municipaus, as taxes e, fin finau, ara redevença dera aigua. Eth dusau capítol modifique aspèctes der impòst sus era renda des persones fisiques e der impòst sus successions e donacions. En çò que tanh as taxes, es modificacions aubedissen, en bèri casi, ath besonh d’adaptar era normatiua tributària as cambiaments efectuadi ena regulacion substantiva dera activitat administrativa o ena prestacion deth servici grauat; en d’auti casi, s’ahigen naues suposicions d’exempcion, e tanben se suprimissen bèri hèts imposables e se creen naues taxes.

Per çò qu'ei des tributs cedidi, es modificacions que conten aguesta lei son, principaument, de caractèr tecnic. Atau, per exemple, en impòst sus era renda des persones fisiques se clarifique quin ei er impòrt maxim que se pòt aplicar cadun des contribuables, en cas de declaracion conjunta, tant ena deduccion en concèpte d’inversion per un angel inversor entà aquerir accions o participacions sociaus d’entitats naues o de creacion recenta, coma ena deduccion per inversion en accions d’entitats que quòten en segment d’empreses en expansion deth mercat alternatiu borsièr. Tanben a caractèr tecnic era mesura concernenta ar impòst sus successions e donacions, en quin s’especifiquen es tèrmes pr'amor que sigue efectiva era deduccion per suberimposicion decennau ja existenta. Ath delà d’aguestes precisions tecniques, en impòst sus era renda des persones, es percentatges de deduccion per inversion en abitatge abituau, aplicables ena quòta intègra autonomica, se comparen as aplicables en tram estatau; d’auta banda, tanben se modifique era deduccion peth pagament d’interèssi de prèsti entàs estudis de mastèr e doctorat damb er objectiu d’adaptar-la ara naua estructura des estudis.

Eth títol II includís es mesures relatives ath regim juridic des finances publiques e se dividís en sèt capítols. Eth capítol I conten dues mesures relacionades damb era gestion financèra e eth contraròtle. Ena prumèra mesura se hèn modificacions ara Lei de finances publiques concernentes ara autorizacion e era formalizacion d’operacions financères; ara subjeccion deth contraròtle financèr dera Intervencion Generau; ara obligacion d’indemnizar per damatges ara isènda publica dera Generalitat; e as subvencions e as ajudes, tant de caractèr formau coma en encastre de cooperacion internacionau ath desvolopament. Damb era dusau mesura se hèn modificacions puntuaus ara Lei de cooperacion ath desvolopament, damb relacion ara exigibilitat ena solvabilitat des entitats e ara possibilitat d’obtier naues hònts de finançament mejançant convènis de collaboracion.

En capítol II, dedicat a mesures de tipe patrimoniau, se hèn modificacions puntuaus ara Lei deth patrimòni dera Generalitat, damb diuèrsi objectius: delimitar qui assumís es despenses de mantenença des bastisses que ja non son adscrites a un departament o a un organ; actualizar era quantitat entath rapòrt preceptiu dera Direccion Generau deth Patrimoni en cas d’òbres de prumèr establiment o conservacion e melhora de bastisses; establir critèris d’optimizacion d’usatge de bastisses publiques; introdusir eth concors coma mejan de venta d’immòbles e agranir es suposicions de venta dirècta, e regular eth procediment entà incorporar ath patrimòni dera Generalitat bens derivadi de reduccions de capitau o devolucion d’aportacions de tot tipe d’entitats. Atau madeish, aguest capítol modifique era Lei der Estatut dera empresa publica catalana a fin de determinar eth regim d’autorizacions des societats. Fin finau, s’includís ua modificacion dera Lei deth registre de depaus de fiances des contractes de loguèr de finques, damb relacion as organs competenti entà imposar sancions.

Eth capítol III, concernent a d'autes modificacions de leis substantives, se dividís en tres seccions. Era prumèra, dedicada as entitats de dret public, modifique era Lei der Institut Catalan de Finances damb er objectiu d’adaptar aguest Institut ara realitat economica e financèra actuau e integrar-i er Institut Catalan deth Credit Agrari. Era seccion dusau introdusís modificacions puntuaus ena Lei 10/1997, deth 3 de junhsèga, dera renda minima d’insercion. Fin finau, era seccion tresau, d’urbanisme, modifique era Lei de melhora de barris, airaus urbans e viles que requerissen ua atencion especiau, entà condicionar era convocacion d’ajudes ara disponibilitat deth Hons de foment deth programa de barris e airaus urbans d'atencion especiau.

Eth capítol IV establís eth regim juridic des Centres de Recèrca de Catalonha (CERCA) e dera Institucion Catalana de Recèrca e Estudis Auançadi (ICREA) entà potenciar era recèrca, eth desvolopament e era innovacion coma elements claus deth nau modèl de transformacion e coesion economica, damb era volontat d'assolidar Catalonha coma referent en auanç dera coneishença.

Eth capítol V se dedique ath regim juridic des entitats deth sector public dera salut. Eth capítol VI cree era Agéncia Catalana deth Patrimòni Culturau e eth Burèu de Supòrt ara Iniciatiua Culturau. Fin finau, eth capítol VII establís era orientacion deth Govèrn entar assolidatge dera estabilitat pressupostària.

Aguesta lei conten dètz-e-ueit disposicions addicionaus, que se’n suspen per miei d'eres era aplicacion dera redevença sus era deposicion controtlada des residus deth bastiment; s’establís que correspon ath secretari o secretària generau deth Departament d’Ensenhament era autorizacion de determinadi compromisi de despensa damb cargue a pressupòsti d’exercicis futurs; se declare eth regim d’autonomia financèra des burèus de torisme dera Generalitat; se cree er Organ Administratiu de Recorsi Contractuaus dera Generalitat de Catalonha pr'amor que resòlve es recorsi en matèria de contractacion publica; se dèishe sense efècte era tipologia d’abitatge damb proteccion oficiau concertat de Catalonha; s’autorize ath Govèrn pr'amor qu’er Institut Catalan de Finances constituïsque ua societat mercantila e cree ua entitat que substituïsque o assumisque era titolaritat de REGSA, de GISA e de REGSEGA; se hè ua autorizacion ath titular o era titulara deth Departament d’Economia e Coneishença en matèria de factura electronica; se regule era aplicacion normatiua as centres CERCA e ara ICREA deth sector public; s’autrege ua naua orientacion as burèus d’accion exteriora dera Generalitat; s’establís era presentacion d’un projècte de lei d’estabilitat pressupostària; s’establissen mesures en encastre d’accion deth Departament de Salut; se determine coma s’an d’aplicar es taxes de contraròtle e inspeccion en auciders, sales d’espeçatge e establiments de transformacion dera caça; se regule era autorizacion, per part des ajuntaments, dera venta non sedentària; se modifique eth Decrèt lei 1/2009, deth 22 de deseme, d’organizacion d’equipaments comerciaus, per çò qu'ei des dimensions des projèctes de naui establiments comerciaus ligadi ath Centre de Naut Rendiment, de Sant Cugat del Vallès; se determine era aplicacion normatiua des entitats deth sector public dera salut; e, fin finau, es tres darrères disposicions addicionaus se dediquen ara subrogacion de bens e personau per çò qu'ei de diuèrsi organismes der encastre dera cultura.

Era Lei tanben conten sies disposicions transitòries, en ua que se’n regule eth regim transitori des organs e deth personau der Institut Catalan deth Credit Agrari coma conseqüéncia dera sua integracion en Institut Catalan de Finances, e ua disposicion derogatòria. Era Lei acabe damb dues disposicions finaus, era dusau que’n fixe era entrada en vigor.

Eth projècte d’aguesta lei ne siguec sometut ara consideracion deth Conselh de Trabalh, Economic e Sociau de Catalonha, quin, d’acòrd damb çò qu'establís er article 2.1.a.prumèr dera Lei 7/2005, deth 8 de junh, deth Conselh de Trabalh, Economic e Sociau de Catalonha, a d’eméter un dictamen de caractèr preceptiu non constrenhent sus es avantprojèctes de lei que regulen matèries socioeconomiques, laboraus e d’aucupacion de competéncia dera Generalitat. Ara vista d’aguest dictamen, s'introdusiren diuèrses modificacions en tèxte deth projècte de lei.
Títol I. Mesures fiscaus
Capítol I. Tributs pròpris
Seccion prumèra. Taxa de proteccion civiu
Article 1. Modificacion dera Lei 4/1997
Se modifique er article 59 dera Lei 4/1997, deth 20 de mai, de proteccion civiu de Catalonha, que rèste redigit dera manèra següenta:
«Article 59. Subjeccion e quantitat dera taxa
»1. Rèsten sometudi ara taxa es següents elements patrimoniaus afèctes a activitats de risc e plaçadi en territòri de Catalonha:
»Prumèr. Es installacions industriaus o es magasèms a on s’utilizen, s’emmagazinen, se depausen o se produsissen substàncies considerades perilhoses d’acòrd damb er annèx I, part 1, «Relacion de substàncies», e part 2, «Categories de substàncies e preparadi non nomentadi especificament ena part 1», deth Reiau decrèt 1254/1999, deth 16 de junhsèga, que se n’apròven mesures de contraròtle des risqui inerents as accidents grèus en quini intervien substàncies perilhoses. Açò, tostemp qu'era quantitat presenta ena installacion o en grop d’installacions que se’n tracte supère eth 10% de quines figuren ena colomna 3 der annèx I, part 1 e part 2 deth Reiau decrèt 1254/1999.
»a) Se se tracte de magasèms plaçadi en terrens qualificadi de solèr urban, era taxa ei exigibla s'era quantitat emmagazinada supère, en quinsevolhe moment ath long der an naturau, eth 5% de quinsevolhe de quines figuren enes annèxi mencionadi e damb es madeishi critèris.
»b) Enes suposicions que se’n referissen er apartat prumèr e era letra a, era basa dera taxa s’a de constituïr damb era quantitat mejana annau de substància presenta ena installacion o en grop d’installacions, exprimida es quilograms.
»c) Eth tipe aplicable s’a de determinar entà cada substància en tot dividir 1.590,9271 pes quantitats, exprimides en quilograms, qu'apareishen ena colomna 3 der annèx I, part 1 e part 2, deth Reiau decrèt 1254/1999.
»Dusau. Es installacions e es estructures destinades ath transpòrt per mejans fixi de substàncies perilhoses, en sens que’n hè referéncia er apartat prumèr.
»a) Enes conduccions de gas canalizat de pression parièra o superiora a 36 quilograms per centimètre quarrat, eth tipe de taxa ei de 0,2987 èuros per mètre linear.
»b) Entàs auti casi que’n hè referéncia aguest apartat, era taxa ei exigibla ath tipe de 0,0042 èuros per mètre linear.
»Tresau. Es aeropòrts e es aerodròms, sens perjudici dera taxa sus es installacions industriaus annèxes que sigue procedenta, d’acòrd damb er apartat prumèr. Era basa dera taxa s’a de constituïr damb eth movement mejan des cinc ans naturaus anteriors ara meritacion, exprimit en nombre de vòls e segons era capacitat de passatgèrs de cada aeronau enlairada o aterrada.
»Era tarifa ei era següenta:
»a) Aeronaus damb capacitat entre 1 e 12 passatgèrs: 11,8965 èuros.
»b) Aeronaus damb capacitat entre 13 e 50 passatgèrs: 24,7715 èuros.
»c) Aeronaus damb capacitat entre 51 e 100 passatgèrs: 47,4315 èuros.
»d) Aeronaus damb capacitat entre 101 e 200 passatgèrs: 86,0565 èuros.
»e) Aeronaus damb capacitat entre 201 e 300 passatgèrs: 137,5565 èuros.
»f) Aeronaus damb capacitat entre 301 e 400 passatgèrs: 189,0565 èuros.
»g) Aeronaus damb capacitat entre 401 e 500 passatgèrs: 240,5565 èuros.
»h) Aeronaus damb capacitat de 501 passatgèrs o mès: 292,0565 èuros.
»i) Aeronaus de carga: 11,8965 èuros.
»Quatau. Es paishères idrauliques. Era basa dera taxa s’a de constituïr damb era capacitat dera paishèra, exprimida en mètres cubics. Eth tipe ei de 0,00021 èuros per mètre cubic.
»Cincau. Es centraus nucleares e d’autes installacions e estructures destinades ara produccion o ara transformacion d’energia electrica. Era basa dera taxa s’a de constituïr damb era poténcia nominau, exprimida en megawatts. Eth tipe de taxa ei de 42,7759 èuros per megawatt enes centraus nucleares, e de 21,3828 èuros per megawatt enes autes installacions.
»Siesau. Es installacions e es estructures destinades ath transpòrt o ath subministrament d’energia electrica, d’acord damb era tarifa següenta:
»a) Entre 26 e 110 quilovòlts (kV): 0,00085 èuros per mètre.
»b) Entre 111 e 220 quilovòlts (kV): 0,00422 èuros per mètre.
»c) Entre 221 e 400 quilovòlts (kV): 0,00855 èuros per mètre.
»d) Mès de 400 quilovòlts (kV): 0,0342 èuros per mètre.
»2. Era quantitat maxima qu'a d’entrar eth subjècte obligat ath pagament dera taxa non pòt superar es 124.589,80 èuros, e s’a d’ajustar ara escala següenta:
»a) Enquia 4.152.993,64 èuros de facturacion o ingrèssi equivalenti: ua quantitat maxima de 8.305,99 èuros.
»b) De 4.152.993,65 èuros a 10.382.484,10 èuros de facturacion o ingrèssi equivalenti: ua quantitat maxima de 14.535,48 èuros.
»c) De 10.382.484,11 èuros a 16.611.974,55 èuros de facturacion o ingrèssi equivalenti: ua quantitat maxima de 20.764,97 èuros.
»d) De 16.611.974,56 èuros a 29.070.955,48 èuros de facturacion o ingrèssi equivalenti: ua quantitat maxima de 31.147,45 èuros.
»e) De 29.070.955,49 èuros a 41.529.936,40 èuros de facturacion o ingrèssi equivalenti: ua quantitat maxima de 41.529,94 èuros.
»f) De 41.529.936,41 èuros a 54.451.696,64 èuros de facturacion o ingrèssi equivalenti: ua quantitat maxima de 55.373,25 èuros.
»g) De 54.451.696,65 èuros a 67.373.456,88 èuros de facturacion o ingrèssi equivalenti: ua quantitat maxima de 69.216,56 èuros.
»h) De 67.373.456,89 èuros a 100.000.000,00 d’èuros de facturacion o ingrèssi equivalenti: ua quantitat maxima de 83.059,87 èuros.
»i) Mès de 100.000.000,00 d’èuros de facturacion o ingrèssi equivalenti: ua quòta maxima de 124.589,80 èuros.
»3. S'es empreses sometudes ara taxa son afectades per un plan especiau de proteccion civiu exprèssament destinat as risqui que se’n pòden derivar, era quantitat dera taxa se fixe ena escala der apartat 2. Ena elaboracion des plans especiaus an d’èster escotades es empreses afectades. Era rèsta des empreses sometudes ara taxa, entre quines se tròben es afectades per article 7 deth Reiau decrèt 1254/1999, deth 16 de junhsèga, e, ath madeish temps, non afectades per article 9 deth dit Reiau decrèt, an de seguir eth regim de quantificacion establit per apartat 1.»
Seccion dusau. Redevences sus era disposicion der arrefús des residus municipaus
Article 2. Modificacion dera Lei 8/2008
Se modifique er article 15 dera Lei 8/2008, deth 10 de junhsèga, de finançament des infrastructures de gestion des residus e des redevences sus era disposicion der arrefús des residus, que rèste redigit dera manèra següenta:
«Article 15. Tipe de taxa
»1. Se fixe eth tipe de taxa de 12 èuros per tona d'arrefús de residus municipaus destinadi a depaus controtlat.
»2. Se fixe eth tipe de taxa de 21 èuros per tona d'arrefús de residus municipaus destinadi a depaus controtlat entàs residus municipaus procedenti des entitats locaus que non an iniciat eth desvolopament dera recuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau que se’n tròbe adscrit eth subjècte passiu dispòse des correspondentes installacions de tractament dera fraccion organica recuelhuda selectivament integrades en Programa de gestion de residus municipaus de Catalonha.
»3. Se fixe eth tipe de taxa de 5,5 èuros per tona d'arrefús de residus municipaus que s’incinère.
»4. Se fixe eth tipe de taxa de 16 èuros per tona d'arrefús de residus municipaus que s’incinère procedenti des entitats locaus que non an iniciat eth desvolopament dera recuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau que se’n tròbe adscrit eth subjècte passiu dispòse des correspondentes installacions de tractament dera fraccion organica recuelhuda selectivament integrades en Programa de gestion de residus municipaus de Catalonha.
»5. Ar efècte de çò que dispòsen es apartats 2 e 4, era Generalitat a d’identificar eth tipe aplicable e comunicar-lo as subjèctes passius e as subjèctes passius substituts.»
Seccion tresau. Taxes
Subseccion prumèra. Taxa pera verificacion prealabla ara admission de valors a negociacion exclusivament enes mercats de valors plaçadi en Catalonha
Article 3. Modificacion deth títol VI deth tèxte rehonut dera Lei de taxes e prètzi publics dera Generalitat de Catalonha
1. Se modifique er article 6.2-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 6.2-4. Basa imposabla
»Era basa imposabla ei era valor nominau dera emission que se’n sollicite entara admission a negociacion. En cas de modificacion de valors en circulacion per increment dera sua valor nominau, era basa imposabla ei er impòrt der increment dera valor nominau des emissions, coma conseqüéncia dera modificacion, ena data dera verificacion correspondenta.»
2. Se modifique er apartat 1 der article 6.2-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«1. Era quòta dera taxa se determine en tot aplicar ara basa imposabla eth barèm següent:
»a) Valors damb un tèrme finau d’amortiment o finiment superior a dètz-e-ueit mesi: 0,03 per mil.
»b) Valors damb un tèrme finau d’amortiment o finiment inferior o parièr a dètz-e-ueit mesi: 0,01 per mil.»
3. S’ahig un nau apartat, eth 3, ar article 6.2-5 deth tèxte rehonut aprovat peth Decrèt legislatiu 3/2008, damb eth tèxte següent:
«3. S'era quòta que resulte d’aplicar eth tipe de taxa ei inferiora a 1.700,00 èuros, en cas d’emissions de valors de renda variabla, o de 1.000,00 èuros, en cas de valors de renda fixa, s’a d’aplicar ua quòta fixa minima de 1.700,00 èuros e 1.000,00 èuros, respectivament.»
Subseccion dusau. Taxa pes reproduccions de documents der Archiu Nacionau de Catalonha, des archius istorics provinciaus e des archius comarcaus
Article 4. Modificacion deth títol VIII deth tèxte rehonut dera Lei de taxes e prètzi publics dera Generalitat de Catalonha
Se modifique er article 8.6-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 8.6-4. Quòta
»Er impòrt dera quòta correspon as concèptes següents:
»1. Reproduccions en microfilm de 35 mm
»Reproduccion en papèr DIN A4: 0,20 èuros.
»Reproduccion en papèr DIN A3: 0,50 èuros.
»2. Impressions d’imatges digitaus
»2.1. A 300 punts per poce (dpi), en papèr fotografic digitau, en blanc e nere o en color
»Mesura DIN A4: 7,85 èuros.
»Mesura DIN A3: 9,15 èuros.
»2.2. A 150 punts per poce (dpi) o 72 punts per poce (dpi), en papèr normau, en blanc e nere o en color
»Mesura DIN A4: 0,25 èuros.
»Mesura DIN A3: 0,45 èuros.
»Mesura DIN A2: 3,00 èuros.
»Mesura DIN A1: 6,00 èuros.
»Mesura DIN A0: 10,00 èuros.
»Enes impressions a compdar de 51 imatges s’aplique, per cada impression, era tarifa següenta:
»Mesura DIN A4: 0,20 èuros.
»Mesura DIN A3: 0,40 èuros.
»Mesura DIN A2: 1,50 èuros.
»Mesura DIN A1: 3,00 èuros.
»Mesura DIN A0: 5,00 èuros.
»2.3. Impressions entàs usatgèrs (autoservici) d’imatges dejà digitalizades
»Mesura DIN A4: 0,20 èuros.
»3. Digitalizacion en blanc e nere o en color remanada per Internet o gravadura (includís eth supòrt)
»1 imatge: 5,00 èuros.
»Enes reproduccions de mès d’ua imatge de documents textuaus s’apliquen es tarifes següentes:
»De 2 a 50 imatges, per cada imatge: 1,50 èuros.
»De 51 entà deuant, per cada imatge: 1,00 èuros.
»Enes reproduccions de mès d’ua imatge de documents non textuaus s’apliquen es tarifes següentes:
»De 2 a 50 imatges, per cada imatge: 3,50 èuros.
»De 51 entà deuant, per cada imatge: 2,00 èuros.
»4. Reproduccions de vidèo VHS remanades per Internet o gravadura (includís eth supòrt).
»Per ua menuta seleccionada: 1,75 èuros.
»Doblat de cinta, per cada 30 menutes: 11,10 èuros.
»5. Reproduccions d’enregistraments sonori remanades per Internet o gravadura (includís eth supòrt).
»Per ua menuta seleccionada sus cinta analogica: 0,80 èuros.
»Per ua menuta seleccionada sus disc compacte enregistrable (CD-R): 0,95 èuros.
»Doblat de cinta analogica o de disc compacte enregistrable (CD-R), per cada 30 menutes: 6,70 èuros.
»6. Tarifes entà usatges comerciaus des reproduccions
»En cas qu’er usatgèr o usatgèra destine es reproduccions de documents a usatge comerciau, a de pagar ar archiu correspondent, ath delà des tarifes de reproduccion, es qu'establís aguest apartat, se n’ei titular deth dret d’explotacion. S'eth contracte de cession de drets d’explotacion ar archiu correspondent establís bèra remuneracion entar autor o autora deth document, er usatgèr o usatgèra a de satisfèr aguesta remuneracion dirèctament ar autor o autora.
»6.1. Fotografia
»6.1.1. Usatge editoriau
»Entitats sense fin de lucre: 35,50 èuros.
»Entitats damb fin de lucre: 71,00 èuros.
»6.1.2. Usatge en comunicacion publica
»Entitats sense fin de lucre: 71,00 èuros.
»Entitats damb fin de lucre: 106,70 èuros.
»6.1.3. Usatge publicitari
»Entitats sense fin de lucre: 71,00 èuros.
»Entitats damb fin de lucre: 141,90 èuros.
»6.2. Imatge mobila
»6.2.1. Usatge editoriau e en comunicacion publica
»Entitats sense fin de lucre: 34,85 èuros/menuta.
»Entitats damb fin de lucre: 71,00 èuros/menuta.
»6.2.2. Usatge publicitari
»Entitats sense fin de lucre: 71,00 èuros/menuta.
»Entitats damb fin de lucre: 141,90 èuros/menuta.
»6.3. Son
»6.3.1. Usatge editoriau e en comunicacion publica
»Entitats sense fin de lucre: 14,25 èuros/menuta.
»Entitats damb fin de lucre: 35,50 èuros/menuta.
»6.3.2 Usatge publicitari
»Entitats sense fin de lucre: 14,25 èuros/menuta.
»Entitats damb fin de lucre: 71,00 èuros/menuta.
»7. Despenses per remesa de materiau:
»A peticion der usatgèr o usatgèra s’envien es reproduccions per corrèu damb acusat de recepcion. En aguesta suposicion, er usatgèr o usatgèra a de pagar es despenses de remanada d’acòrd damb es tarifes postaus en vigor.»
Subseccion tresau. Taxa pera expedicion de títols academics e professionaus
Article 5. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha
1. Se modifique er apartat 3.4 der article 9.1-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«3.4. Ensenhaments d’idiòmes:
»3.4.1. Certificat auançat d’idiòmes: 57,25 èuros.
»3.4.2. Ensenhaments d’idiòmes, certificat des corsi d’actualizacion e especializacion concernenti as nivèus C1 e C2 deth Conselh d’Euròpa: 57,25 èuros.»
2. S’ahig un nau apartat, eth 3.6, ar article 9.1-5 deth tèxte rehonut aprovat peth Decrèt legislatiu 3/2008, damb eth tèxte següent:
«3.6. Títol de graduat o graduada, mastèr en ensenhaments artistics: 150,00 èuros.»
Subseccion quatau. Taxa pera prestacion des servicis docents des escòles oficiaus d’idiòmes
Article 6. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha
1. Se modifique era rubrica deth capítol II deth títol IX deth tèxte rehonut aprovat peth Decrèt legislatiu 3/2008, que rèste redigida dera manèra següenta:
«Taxa pera prestacion des servicis docents des escòles oficiaus d’idiòmes e pera inscripcion as pròves liures entara obtencion des certificats oficiaus»
2. Se modifique er article 9.2-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 9.2-1. Hèt imposable
»Constituís eth hèt imposable dera taxa era prestacion des servicis docents des escòles oficiaus d’idiòmes en cas des matricules oficiaus o era inscripcion enes pròves liures entara obtencion de bèth un des certificats oficiaus.»
3. Se modifique er article 9.2-2 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 9.2-2. Subjècte passiu
»Ei subjècte passiu dera taxa eth beneficiari o beneficiària dera prestacion des servicis docents des escòles oficiaus d’idiòmes o es inscriti enes pròves liures entara obtencion de bèth un des certificats oficiaus que se’n referís er article 9.2-1.»
4. Se modifique er apartat 2 der article 9.2-3 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«2. Gaudissen d’exempcion en pagament dera taxa que’n hè referéncia er article 9.2-5, apartat 1, es escolans qu'an era condicion de becaris damb cargue as pressupòsti des administracions publiques. Ar efècte de formalizacion dera matricula oficiau, es sollicitants de bèca pòden hèr era sollicitud damb caractèr condicionau, sense hèr eth pagament prealable dera quòta. Maugrat açò, es escolans que non acrediten oportunament era obtencion d’aguest benefici son obligadi ath pagament immediat dera taxa, sense que calgue ua requeréncia prealabla dera Administracion, en tot restat ben entenut qu'era manca de pagament determine de besonh era anullacion condicionau e era invalidacion subsegüenta deth cors academic, enes tèrmes que s’establisquen per reglament.»
5. Se modifique er article 9.2-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 9.2-4. Acreditament
»Era taxa s’acredite mejançant era realizacion deth hèt imposable, mès pòt èster exigida en moment de sollicitar eth servici o era inscripcion.»
Subseccion cincau. Taxa pera omologacion e equivaléncia de títols e estudis estrangèrs en ensenhaments non universitaris
Article 7. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha
Se modifique er article 9.7-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 9.7-5. Quòta
»1. Es quòtes dera taxa son es següentes:
»1.1. Sollicitud d’omologacion a un títol o certificat espanhòu: era quòta ei era madeisha qu'entara expedicion deth títol o certificat correspondent, quina se’n detalhe en article 9.1-5.
»1.2. Sollicitud d’equivaléncia per corsi o moduls d’ensenhaments de nivèu non universitari: 25,55 èuros.
»2. Non s’acredite era taxa pera sollicitud d’omologacion ath títol de graduat o graduada en educacion segondària.»
Subseccion siesau. Taxa pera matriculacion as ensenhaments d’idiòmes ena modalitat a distància
Article 8. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth VIII, ath títol IX deth tèxte rehonut aprovat peth Decrèt legislatiu 3/2008, e se modifique era numerotacion deth capítol VIII d’aguest títol, que passe a èster eth capítol X:
«Capítol VIII. Taxa pera matriculacion enes ensenhaments d’idiòmes ena modalitat a distància
»Article 9.8-1. Hèt imposable
»Constituís eth hèt imposable dera taxa era matriculacion enes ensenhaments d’idiòmes ena modalitat a distància enes nivèus intermediari e auançat.
»Article 9.8-2. Subjècte passiu
»Ei subjècte passiu dera taxa qui sollicite era matriculacion enes ensenhaments que se’n referís er article 9.8-1.
»Article 9.8-3. Exempcions e bonificacions
»1. As escolans membres de familhes nombroses e de familhes monoparentaus les son aplicables es exempcions e es bonificacions establides pera legislacion en vigor relativa ar emparament d’aguestes familhes.
»2. Gaudissen d’exempcion en pagament dera taxa dera matricula establida per apartat 1 der article 9.8-5 es escolans qu'an era condicion de becaris damb cargue as pressupòsti der Estat. Entà formalizar era matricula, es sollicitants de bèca pòden hèr era sollicitud damb caractèr condicionau, sense hèr pagament prealable dera quòta. Es escolans que non acrediten oportunament era obtencion d’aguest benefici son obligadi ath pagament immediat dera taxa, sense que calgue era requeréncia prealabla dera Administracion, en tot restar ben entenut qu'era manca de pagament determine de besonh era anullacion dera matricula condicionau e era invalidacion subsegüenta deth cors academic, enes tèrmes que s’establisquen per reglament.
»3. Son exempti de pagar era taxa exigida, damb era justificacion documentau prealabla dera sua situacion, es persones subjèctes a mesures privatives de libertat.
»Article 9.8-4. Acreditament
»Era taxa s’acredite mejançant era realizacion deth hèt imposable, mès pòt èster exigida en moment de sollicitar eth servici.
»Article 9.8-5. Quòta
»Er impòrt dera quòta ei:
»1. Matricula: 95,00 èuros per cada modul.»
»Capítol X. Disposicion aplicabla damb caractèr generau a totes es taxes deth títol IX
»Article 9.10-1. Exempcion
»Damb era justificacion documentau prealabla dera sua situacion, gaudissen d’exempcion en pagament des taxes contengudes en títol IX d’aguesta lei es persones qu'acrediten ua invaliditat parièra o superiora ath 33%.»
Subseccion setau. Taxa pera prestacion des servicis docents dera Escòla Superiora de Conservacion e Restauracion de Bens Culturaus de Catalonha enes ensenhaments de grad e de mastèr adaptadi ar Espaci Europèu dera Educacion Superiora
Article 9. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth IX, ath títol IX deth tèxte rehonut aprovat peth Decrèt legislatiu 3/2008, damb eth tèxte següent:
«Capítol IX. Taxa pera prestacion des servicis docents dera Escòla Superiora de Conservacion e Restauracion de Bens Culturaus de Catalonha enes ensenhaments de grad e de mastèr adaptadi ar Espaci Europèu dera Educacion Superiora
»Article 9.9-1. Hèt imposable
»Constituís eth hèt imposable dera taxa era prestacion des servicis docents dera Escòla Superiora de Conservacion e Restauracion de Bens Culturaus de Catalonha enes ensenhaments de grad e de mastèr adaptadi ar Espaci Europèu dera Educacion Superiora.
»Article 9.9-2. Subjècte passiu
»Ei subjècte passiu dera taxa qui sollicite era prestacion des servicis docents que se’n referís aguest capítol.
»Article 9.9-3. Exempcions e bonificacions
»1. As escolans que son membres de familhes nombroses les son aplicables es exempcions e es bonificacions qu'establís era legislacion en vigor en çò que hè ar emparament d’aguestes familhes.
»2. Es escolans que son membres de familhes monoparentaus an ua bonificacion deth 50% ena quòta des taxes establides per aguest capítol.
»3. Es victimes d’actes terroristes, es sues conjuntes e es sòns hilhs son exempti des taxes establides per aguest capítol.
»4. Es escolans damb matricula d’aunor ena avaloracion globau de bachillerat e es qu’agen obtengut eth prèmi extraordinari de bachillerat son exempti, damb era justificacion documentau prealabla, deth pagament dera taxa de matricula que’n hè referéncia er apartat 1.1 der article 9.3-5 en prumèr cors d’estudis superiors en centres educatius que depenen deth Departament d’Ensenhament.
»5. Es escolans damb matricula d’aunor enes cicles formatius de grad superior dera formacion professionau iniciau, des ensenhaments d’arts plastiques e des ensenhaments esportius an dret ara exempcion totau des taxes de toti es credits de quini se matriculen pendent eth prumèr cors deth prumèr an des sòns estudis artistics superiors en centres educatius que depenen deth Departament d’Ensenhament.
»Article 9.9-4. Acreditament
»1. Era taxa s’acredite mejançant era realizacion deth hèt imposable, mès pòt èster exigida en moment de sollicitar eth servici.
»2. Era taxa per matricula, se se hè per cors complèt, se pòt fraccionar, a sollicitud der escolan, en dus pagaments d’impòrt parièr.
»3. Eth hèt de non pagar era matricula o bèth un des sòns fraccionaments enes tèrmes qu'establisque eth centre educatiu pòt dar lòc ara suspension temporau des drets der escolan e, se s’escatz, ara anullacion dera matricula e des efèctes qu'aguesta age produsit, sense dret a cap reïntegrament.
»Article 9.9-5. Quòta
»Er impòrt dera quòta correspon as concèptes següents:
»1. Prumèra matricula
»1.1. Per credit en grad: 14,95 èuros.
»1.2. Per credit en mastèr: 26,50 èuros.
»2. Dusau matricula en madeish credit
»2.1. Per credit en grad: 14,95 èuros, multiplicat peth coeficient 1,5.
»2.2. Per credit en mastèr: 26,50 èuros, multiplicat peth coeficient 1,5.
»3. Tresau matricula e matricules successives en madeish credit
»3.1. Per credit en grad: 14,95 èuros, multiplicat peth coeficient 1,8.
»3.2. Per credit en mastèr: 26,50 èuros, multiplicat peth coeficient 1,8.
»4. Equivaléncia, reconeishença e validacion de credits
»4.1. Es estudiants qu'an obtengut era equivaléncia, era reconeishença o era validacion de credits per arrason d’estudis o activitats hètes en quinsevolhe centre educatiu an de pagar ath centre educatiu eth 25% der impòrt establit pes apartats 1.1 e 1.2.
»4.2. Non son subjèctes a taxa era equivaléncia o era reconeishença de credits d’ensenhaments que s’extinguissen devèrs eth nau plan d’estudis que substituís ar ensenhament extinguit.
»4.3. Es estudiants que se matriculen de credits sense docéncia per arrason der escandilhament deth plan d’estudis an de pagar er impòrt intègre dera taxa tostemp qu'eth centre educatiu aufrisque un sistèma de tutories o de docéncia alternativa. S'eth centre educatiu non aufrís tutories o docéncia alternativa an de pagar ath centre educatiu eth 25% dera taxa.
»5. Dusaus e successius ensenhaments artistics superiors
»5.1. S’aplique un coeficient d’1,4 as taxes per credit que s’establissen en aguest capítol as estudiants qu'agen un o mès títols correspondents a ensenhaments artistics superiors, o títols declaradi academicament equivalenti, entar inici d’un aute estudi que condusisque ara obtencion d’un títol correspondent a ensenhaments artistics superiors en centres educatius que depenen deth Departament d’Ensenhament.
»5.2. S’exempte deth recargue establit per apartat 5.1 as estudiants qu'agen superat es estudis d’un unic prumèr cicle e volguen contunhar es estudis en un dusau cicle.
»6. Pròva d’accès: 55,25 èuros.
»7. Secretaria
»7.1. Expedient academic, certificacion academica o traslat d’expedient academic: 20,00 èuros.
»7.2. Suplement europèu ath títol: 30,00 èuros.
»7.3. Modificacions e ampliaments parciaus:25,00 èuros.
»7.4. Estudi d’expedient academic entara equivaléncia, era adaptacion, era transferéncia, era reconeishença o era validacion de plans d’estudis: 50,00 èuros.
»7.5. Estudi d’equivaléncia de títol d’estudis estrangèrs entar accès as estudis de mastèr, o sollicitud d’estudi dera trajectòria academica des titoladi segons sistèmes educatius estrangèrs entar accès a estudis de mastèr sense títol omologat: 200 èuros.»
Subseccion ueitau. Taxa pera expedicion de licéncies de caça, matricules d’airaus de caça e precintes d’arts entara caça
Article 10. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
Se modifique er apartat 1 der article 12.1-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«1. Licéncies de caça
»1.1. Entà caçar damb armes (de huec e assimilables) pendent quinze dies seguidi en tot eth territòri de Catalonha: 10,00 èuros.
»1.2. Entà caçar damb armes (de huec e assimilables) pendent un an en tot eth territòri de Catalonha: 21,50 èuros.
»1.3. Entà caçar per quinsevolhe procediment autorizat exceptat d’armes (de huec e assimilables) pendent un an en tot eth territòri de Catalonha: 10,75 èuros.
»1.4. Entà auer canilhes: 40,00 èuros.»
Subseccion nauau. Taxa pera aucupacion de terrens forestaus proprietat dera Generalitat adscriti ath Departament d’Agricultura, Ramaderia, Pesca, Alimentacion e Miei naturau
Article 11. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
1. Se modifique era rubrica deth capítol VII deth títol XII deth tèxte rehonut aprovat peth Decrèt legislatiu 3/2008, que rèste redigida dera manèra següenta:
«Capítol VII. Taxa pera aucupacion de terrens forestaus proprietat dera Generalitat de Catalonha adscriti ath Departament d’Agricultura, Ramaderia, Pesca, Alimentacion e Miei naturau»
2. Se modifique er article 12.7-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.7-4. Quòta
»1. Era quòta dera taxa des aucupacions se determine en tot aplicar es critèris d'avaloracion següenti:
»a) Avaloracion deth solèr. Cau tier en compde era valor de substitucion deth solèr segons eth prètz de mercat deth mètre quarrat que correspon ath terren concrèt a on se place era forest e cau tier en compde era valor des terrens contigús d’acòrd damb er usatge actuau qu'agen.
»b) Avaloracion des damatges e perjudicis des productes forestaus hustèrs e non hustèrs, coma conseqüéncia dera aucupacion des terrens.
»c) Avaloracion quantitativa der impacte ambientau derivat dera aucupacion des terrens: cau tier en compde era estimacion der impacte ena vida silvèstre, era valor d'emparament e es valors païsatgistics e recreatius.
»d) Rendiment economic previsible dera explotacion qu’a de perméter era aucupacion.
»2. Er establiment e era modificacion des paramètres que s’an d’utilizar entà  fixar es critèris d'avaloracion entà determinar era quantitat dera quòta dera taxa s’efectuen mejançant ua orde deth conselhèr o conselhèra d’Agricultura, Ramaderia, Pesca, Alimentacion e Miei naturau, d’acòrd damb eth procediment establit pera Lei 26/2010, de 3 d’agost, de regim juridic e de procediment des administracions publiques de Catalonha, e damb eth rapòrt favorable dera Intervencion Delegada e deth Departament d’Economia e Coneishença. En expedient d’elaboracion dera orde i a de constar ua memòria economica, en quina cau justificar qu'es quanties prepausades resulten dera aplicacion des critèris establidi per apartat 1 e que complissen eth principi d’equivaléncia que’n hè referéncia er article 1.2-8. Er incompliment d’aguest requisit compòrte era nullitat de plen dret dera disposicion.
»3. S'era quòta annau resultanta dera aucupacion ei inferiora a mil èuros, cau satisfèr ua quòta unica que se calcule en tot capitalizar es quòtes annaus que corresponerien ath tipe d’interès fixat peth Banc d’Espanha.
»4. Se, coma conseqüéncia dera aucupacion, se destruïssen o se deterioren es terrens, es subjèctes passius, sens perjudici deth pagament dera taxa, son obligadi ath reïntegrament deth còst totau des despenses de reconstruccion o apariament correspondenti. S'es damatges son irreparables, era indemnizacion a de consistir en ua quantitat parièra ara valor des bens destruïdi o ar impòrt deth deteriorament des bens.»
3. S’ahig un nau article, eth 12.7-6, ath tèxte rehonut aprovat peth Decrèt legislatiu 3/2008, damb eth tèxte següent:
«Article 12.7-6. Exempcions
»1. Es organismes, es entitats e es empreses publiques integradi ena estructura der Estat, des comunitats autonòmes, des municipis, des comarques e d’autes entitats publiques territoriaus o institucionaus, includides es corporacions de dret public, rèsten exempts des taxes que’n hè referéncia er article 12.7-1 se presenten era sollicitud d’aucupacion en marc dera prestacion d’un servici public.
»2. Rèsten exemptes des taxes que’n hè referéncia er article 12.7-1 es persones autorizades d’ua aucupacion que non compòrte un benefici economic o, en cas qu'existisque aguest benefici, quan era aucupacion supause condicions o contraprestacions que l’anullen o lo hèsquen irrelevant.»
Subseccion dètzau. Taxa pera aucupacion de camins ramadèrs classificadi
Article 12. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
S’ahig un nau article, eth 12.8-6, ath tèxte rehonut aprovat peth Decrèt legislatiu 3/2008, damb eth tèxte següent:
«Article 12.8-6. Exempcions
»1. Es organismes, es entitats e es empreses publiques integradi ena estructura der Estat, des comunitats autonòmes, des municipis, des comarques e d’autes entitats publiques territoriaus o institucionaus, includides es corporacions de dret public, rèsten exempts des taxes que’n hè referéncia er article 12.8-1 se presenten era sollicitud d’aucupacion en marc dera prestacion d’un servici public.
»2. Rèsten exemptes des taxes que’n hè referéncia er article 12.8-1 es persones autorizades d’ua aucupacion que non compòrte un benefici economic o, cas qu'existisque aguest benefici, quan era aucupacion supause condicions o contraprestacions que l’anullen o lo hèsquen irrelevant.»
Subseccion onzau. Taxa pera emission des declaracions d’impacte ambientau e es resolucions que determinen eth non-besonh de sométer un projècte ath procediment d’avaloracion d’impacte ambientau
Article 13. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
1. Se modifique er apartat 2 der article 12.9-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«2. Non son subjèctes ad aguesta taxa es accions que son sometudes tanben ara Lei 20/2009, deth 4 de deseme, de prevencion e contraròtle ambientau des activitats. Tanpòc son subjèctes ad aguesta taxa es projèctes publics promoigudi pes administracions publiques de Catalonha, ne es projèctes privadi de torisme rurau e activitats agricòles, forestaus e ramadères plaçadi en espacis includidi en Hilat Natura 2000 o en Plan d’espacis d’interès naturau.»
2. Se modifique er article 12.9-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.9-5. Afectacion
»Era taxa a caractèr finalista, causa pera quau, de conformitat damb er article 1.1-3, es ingrèssi que’n deriven s’afècten ara Direccion Generau de Politiques Ambientaus entàs accions següentes:
»a) Estudis entà determinar e caracterizar lindaus des diferenti tipes de projèctes ar efècte de çò qu’establís er article 3.2 in fine deth Reiau decrèt legislatiu 1/2008, der 11 de gèr.
»b) Accions d'emparament e correccion mieiambientau de projèctes e activitats amiades a tèrme abans dera entrada en vigor dera normatiua d’impacte ambientau, o ben d’activitats o de projèctes e activitats que, en moment d’iniciar-se, non ère exigible de sométer-les ath procediment d’avaloracion d’impacte ambientau, mès qu'era normatiua posteriora li’n exigís aguesta avaloracion.
»c) Projèctes de recèrca e desvolopament (R+D) en matèria de tecnologies e sistèmes entara avaloracion, era prevencion, era minimizacion e eth contraròtle der impacte ambientau sus eth miei naturau.
»d) Era vigilància deth compliment des declaracions d’impacte, damb er estudi d’impacte aprovat e es condicions addicionaus imposades, e dera sua efectivitat.»
Subseccion dotzau. Taxa per rapòrts e inspeccion
Article 14. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
1. Se modifique er article 12.10-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.10-1. Hèt imposable
»Constituís eth hèt imposable dera taxa era elaboracion de rapòrts tecnics entà avalorar es programes de restauracion d’activitats extractives diferentes des comprenudes en article 12.13-1d e era inspeccion des òbres e accions de restauracion.»
2. Se modifique er article 12.10-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.10-4. Quòta
»1. Per rapòrts tecnics d’avaloracion de programes de restauracion d’activitats extractives diferentes des comprenudes en article 12.13-1d:
»a) Part fixa: 208,30 èuros.
»b) Part variabla: 41,80 èuros per ectara.
»2. Per inspeccion des òbres e es accions de restauracion dera explotacion d’activitats extractives: 135,50 èuros.»
Subseccion tretzau. Taxa pera obtencion dera etiqueta ecologica dera Union Europèa
Article 15. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
1. Se modifique era rubrica deth capítol XII deth títol XII deth tèxte rehonut aprovat peth Decrèt legislatiu 3/2008, que rèste redigida dera manèra següenta:
«Capítol XII. Taxa pera obtencion dera etiqueta ecologica dera Union Europèa»
2. Se modifique er article 12.12-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.12-1. Hèt imposable
»Constituís eth hèt imposable dera taxa era obtencion dera etiqueta ecologica dera Union Europèa.»
3. Se modifique er article 12.12-3 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.12-3. Acreditament
»Era taxa s’acredite en moment dera obtencion, mès pòt èster exigida era justificacion der ingrès dera taxa en moment dera presentacion dera sollicitud.»
4. Se modifique er article 12.12-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.12-4. Quòta dera sollicitud
»a) Quòta generau: 337,85 èuros.
»b) Quòta s'eth subjècte passiu ei ua microempresa o ua petita o mejana empresa, segons era definicion que’n hè era Recomanacion 2003/361/CE dera Comission Europèa: 219,61 èuros.
»c) Quòta s'eth subjècte passiu ei fabricant de productes o prestador de servicis de païsi en desvolopament: 253,39 èuros.
»d) Quòta s'eth subjècte passiu ei ua microempresa o ua petita o mejana empresa, segons era definicion que’n hè era Recomanacion 2003/361/CE dera Comission Europèa, e ei fabricant de productes o prestador de servicis de païsi en desvolopament: 200 èuros.
»e) Quòta s'eth subjècte passiu ei ua microempresa includida ena categoria de servicis de lotjament: 200 èuros.
»D’acòrd damb çò qu'establís er annèx III deth Reglament (CE) num. 66/2010, deth Parlament Europèu e deth Conselh, deth 25 de noveme de 2009, relatiu ara etiqueta ecologica dera Union Europèa, es quòtes indicades se redusissen un 20% entàs sollicitants enregistradi en Sistèma comunitari de gestion e auditoria mieiambientau (EMAS), o damb certificacion d’acòrd ara norma ISO 14001. Aguesta reduccion rèste subjècta ara condicion qu'eth subjècte passiu se compromete, de manèra exprèssa, ena sua politica mieiambientau, a garantir qu'es sòns productes damb etiqueta ecologica complissen es critèris dera etiqueta pendent eth periòde de validesa deth contracte. Aguest compromís s’a d’incorporar adequadament as objectius mieiambientaus detalhadi deth sistèma de gestion ambientau.»
Subseccion catorzau. Taxa pes servicis d’autorizacion ambientau d’activitats
Article 16. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha
1. Se modifique er article 12.13-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.13-1. Hèt imposable
»Constituís eth hèt imposable era prestacion des servicis administratius següents:
»a) Es relatius as procediments d’autorizacion ambientau d’activitats damb declaracion d’impacte ambientau.
»b) Es relatius as procediments d’autorizacion ambientau damb declaracion d’impacte ambientau per modificacion substanciau d’activitats.
»c) Es relatius as procediments de revision dera autorizacion ambientau d’activitats.
»d) Es relatius as procediments de declaracion d’impacte ambientau d’activitats sometudes a ua autorizacion substantiva.»
2. Se modifique er article 12.13-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.13-4. Acreditament
»Era taxa s’acredite, segons era natura deth hèt imposable:
»a) Enes suposicions 1 e 2, quan era Administracion mieiambientau declare, d’acòrd damb er article 19 dera Lei 20/2009, deth 4 de deseme, de prevencion e contraròtle ambientau des activitats, qu’er estudi d’impacte ambientau, eth projècte e era rèsta dera documentacion presentada son adequadi e sufisenti.
»b) Ena suposicion 3, quan s’inície eth procès de revision dera autorizacion ambientau, sigue d’ofici o a peticion deth titular dera autorizacion.
»c) Ena suposicion 4, quan se preste eth servici e ei exigible ara auança de pagament dempús deth moment quan se formule era sollicitud.»
3. Se modifique er article 12.13-5 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 12.13-5. Quòta
»1. Pera prestacion deth servici deth hèt imposable dera suposicion 1 se fixen es quòtes següentes:
»a) Era quòta de 5.361,05 èuros entàs còdis d’activitat 11.1 der annèx I.1 e còdis 11.1 der annèx I.2 dera Lei 20/2009, deth 4 de deseme, de prevencion e contraròtle ambientau des activitats, que se desjonh en 3.344,45 èuros en concèpte de tramitacion dera autorizacion ambientau e 2.016,60 èuros en concèpte d’avaloracion e declaracion d’impacte ambientau dera activitat.
»b) Era quòta de 6.465,85 èuros entàs còdis d’activitat restanti des annèxes I.1 e I.2 dera Lei 20/2009, que se desjonh en 4.449,25 èuros en concèpte de tramitacion dera autorizacion ambientau e 2.016,60 èuros en concèpte d’avaloracion e declaracion d’impacte ambientau dera activitat.
»2. Pera prestacion deth servici deth hèt imposable dera suposicion 2 se fixen es quòtes següentes:
»a) Era quòta de 3.688,90 èuros entàs còdis d’activitat 11.1 der annèx I.1 e còdis 11.1 der annèx I.2 dera Lei 20/2009, que se desjonh en 1.672,30 èuros en concèpte de tramitacion dera autorizacion ambientau e 2.016,60 èuros en concèpte d’avaloracion e declaracion d’impacte ambientau dera activitat.
»b) Era quòta de 4.241,30 èuros entàs còdis d’activitat restanti des annèxes I.1 e I.2 dera Lei 20/2009, que se desjonh en 2.224,70 èuros en concèpte de tramitacion dera autorizacion ambientau e 2.016,60 èuros en concèpte d’avaloracion e declaracion d’impacte ambientau dera activitat.
»3. Pera prestacion deth servici deth hèt imposable dera suposicion 3 se fixen es quòtes següentes:
»a) Era quòta de 1.672,30 èuros entàs còdis d’activitat 11.1 der annèx I.1 e còdis 11.1 der annèx I.2 dera Lei 20/2009.
»b) Era quòta de 2.224,70 èuros entàs còdis d’activitat des annèxes I.1 e I.2 dera Lei 20/2009.
»4. Pera prestacion deth servici deth hèt imposable dera suposicion 4 se fixe era quòta de 2.016,60 èuros.»
Subseccion quinzau. Taxa pera expedicion dera cedula d’abitabilitat
Article 17. Modificacion deth títol XIII deth tèxte rehonut dera Lei de taxes e prètzi publics dera Generalitat de Catalonha
Se modifique er article 13.1-1 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 13.1-1. Hèt imposable
»Constituís eth hèt imposable dera taxa era prestacion des servicis administratius e era inspeccion tecnica deth procès de sollicitud dera cedula d’abitabilitat.»
Subseccion setzau. Taxa pera inspeccion tecnica de bastisses d’abitatges
Article 18. Modificacion deth títol XIII deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth III, ath títol XIII deth tèxte rehonut aprovat peth Decrèt legislatiu 3/2008, damb eth tèxte següent:
«Capítol III. Taxa pera inspeccion tecnica de bastisses d’abitatges
»Article 13.3-1. Hèt imposable
»Constituís eth hèt imposable era inspeccion tecnica dera bastissa entar usatge d’abitatge, que se hè abans d’expedir eth certificat d’aptitud.
»Article 13.3-2. Subjècte passiu
»Ei subjècte passiu dera taxa era persona fisica o juridica que sollicite era inspeccion tecnica de bastisses d’abitatges ara Administracion dera Generalitat.
»Article 13.3-3. Acreditament
»Era taxa s’acredite en moment dera sollicitud dera inspeccion tecnica.
»Article 13.3-5. Quòta
»Er impòrt dera quòta s’establís en foncion deth nombre d’abitatges dera bastissa:
»Bastissa de 2 a 8 entitats:
»2 entitats: 300 èuros.
»3 entitats: 350 èuros.
»4 entitats: 400 èuros.
»5 entitats: 425 èuros.
»6 entitats: 450 èuros.
»7 entitats: 475 èuros.
»8 entitats: 500 èuros.
»Bastissa de 9 a 20 entitats:
»9 entitats: 525 èuros.
»10 entitats: 550 èuros.
»11 entitats: 575 èuros.
»12 entitats: 600 èuros.
»13 entitats: 625 èuros.
»14 entitats: 650 èuros.
»15 entitats: 675 èuros.
»16 entitats: 700 èuros.
»17 entitats: 725 èuros.
»18 entitats: 750 èuros.
»19 entitats: 775 èuros.
»20 entitats: 800 èuros.
»En bastisses de mès de 20 entitats, s’a d’aplicar era formula polinomica següenta:
»N > 20 ent. H = 800 + [(n-20) x 15]
»Ar efècte de çò qu’establís aguest article se compren per entitat:
»a) Un abitatge.
»b) 150 mètres quarradi de locau o fraccion.
»c) 150 mètres quarradi de parcatge o fraccion.»
Subseccion dètz-e-setau. Taxa pera prestacion de servicis en matèria de jòc e escomeses
Article 19. Modificacion deth títol XV deth tèxte rehonut dera Lei de taxes e prètzi publics dera Generalitat de Catalonha
Se modifique eth capítol I deth títol XV deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Capítol I. Taxa pera prestacion de servicis en matèria de jòc e escomeses
»Article 15.1-1. Hèt imposable
»Constituís eth hèt imposable dera taxa era prestacion, peth departament competent en matèria de jòc e escomeses, des accions e servicis administratius que se consignen en article 15.1-4.
»Article 15.1-2. Subjècte passiu
»1. Son subjèctes passius contribuables dera taxa es persones fisiques o juridiques en interès que se’n hèn es accions administratives o se’n presten es servicis administratius que constituïssen eth hèt imposable.
»2. Son subjèctes passius substituts deth contribuable es persones fisiques o juridiques que solliciten es accions o es servicis administratius quan aguesti s’an de prestar en favor d’autes persones diferentes des que hèn era sollicitud.
»Article 15.1-3. Acreditament
»Era taxa s’acredite en moment dera iniciacion dera accion administrativa o era prestacion deth servici que constituís eth hèt imposable, mès pòt èster exigida en moment quan se hè era sollicitud d’aguesti servicis.
»Article 15.1-4. Quòta
»Er impòrt dera quòta correspon as concèptes següents:
»1. Emission de documents d’omologacion de materiau de jòc o inscripcion en Registre de modèls: 188,80 èuros.
»2. Inscripcion, autorizacion e renauiment d’empresa:
»2.1. Inscripcion enes registres e autorizacion d’empresa de jòc: 235,70 èuros.
»2.2. Modificacions des condicions d’inscripcion e autorizacion d’empreses de jòc: 46,95 èuros.
»3. Emission de documents professionaus: 27,95 èuros.
»4. Autorizacion, renauiment o regim de comunicacion de locaus e establiments:
»4.1. De casinos de jòc: 4.719,15 èuros.
»4.2. De sales de bingo: 943,60 èuros.
»4.3. De salons de jòc (maquines B): 471,75 èuros.
»4.4. De salons recreatius (maquines A): 235,70 èuros.
»4.5. D’auti locaus de jòc: 46,95 èuros.
»4.6. Modificacion d’autorizacions de constitucion e foncionament de locaus e establiments de jòcs: 46,95 èuros.
»5. Expedicion e duplicadi de permisi d’explotacion: 94,05 èuros.
»6. Dilligéncies relatives ara tramitacion dera installacion o ar emplaçament e as permisi entara explotacion des maquines recreatives e d’azard, e dilligéncies relatives as libres: 46,95 èuros.
»7. Examen d’expedient d’autorizacions o de comunicacions de tòies, tombòles, combinacions aleatòries e escomeses: 46,95 èuros.
»8. Expedicion de duplicadi: 50% dera quòta.
»9. Expedicion de permís d’explotacion per substitucion damb emplaçament: 187,75 èuros.
»10. Expedicion de permís d’explotacion damb emplaçament: 140,90 èuros.
»11. Obtencion dera abilitacion coma entitat d’inspeccion o coma laboratòri d’assagi: 943,55 èuros.
»En foncion deth tipe d’abilitacion sollicitada an de pagar, ath delà, es taxes següentes:
»11.1. Per assagi prealables d’omologacion de maquines recreatives des tipes B, C e, potestativament, deth tipe A: 280,90 èuros.
»11.2. Entara autorizacion d’auti elements e materiau de jòc e escomeses o per inspeccions tecniques entath renauiment de permisi d’explotacion de maquines recreatives e d’azard: 192,90 èuros.
»11.3. Pera verificacion deth foncionament corrècte des aparelhs e es materiaus de jòc e escomeses: 251,20 èuros.
»11.4. Pera inspeccion e eth contraròtle tecnic des installacions, d’acòrd damb çò qu'establís er article 20.3 dera Lei 1/1991, deth 27 de hereuèr, reguladora deth regim sancionador en matèria de jòc: 280,90 èuros.
»12. Pera autorizacion, modificacion e anullacion d’interconnexions de maquines recreatives damb prèmi e d’azard: 94,90 èuros.»
Subseccion dètz-e-ueitau. Taxa pera prestacion de servicis en matèria d’espectacles publics e activitats recreatives
Article 20. Modificacion deth títol XV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth II, ath títol XV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol II. Taxa pera prestacion de servicis en matèria d’espectacles publics e activitats recreatives
»Article 15.2-1. Hèt imposable
»Constituís eth hèt imposable dera taxa era prestacion, peth departament competent en matèria d’espectacles publics e activitats recreatives, des accions e servicis administratius que se consignen en article 15.2-4.
»Article 15.2-2. Subjècte passiu
»1. Son subjèctes passius contribuables dera taxa es persones fisiques o juridiques en interès que se’n hèn es accions administratives o se’n presten es servicis administratius que constituïssen eth hèt imposable.
»2. Son subjèctes passius substituts deth contribuable es persones fisiques o juridiques que solliciten es accions o es servicis administratius quan aguesti s’an de prestar en favor de persones diferentes de qui hè era sollicitud.
»Article 15.2-3. Acreditament
»Era taxa s’acredite en moment dera iniciacion dera accion administrativa o dera prestacion deth servici que constituís eth hèt imposable, mès pòt èster exigida en moment quan se hè era sollicitud d’aguesti servicis.
»Article 15.2-4. Quòta
»Er impòrt dera quòta correspon as concèptes següents:
»1. Autorizacions entà espectacles publics o activitats recreatives de caractèr extraordinari:
»a) Enquia 150 persones de capacitat: 145,57 èuros.
»b) De 151 enquia 500 persones de capacitat: 237,55 èuros.
»c) De 501 enquia 1.000 persones de capacitat: 373,67 èuros.
»d) De 1.001 enquia 2.000 persones de capacitat: 534,81 èuros.
»e) A compdar de 2.001 persones de capacitat: 749,30 èuros.
»2. Autorizacion d’establiments de regim especiau: 828,90 èuros.
»3. Expedicion e renauiment deth carnet e distintiu professionau deth personau de contraròtle d’accès: 32,35 èuros.
»4. Expedicion de duplicadi: 50% dera quòta.
»5. Pròves entà obtier era acreditacion de controlador o controladora d’accès: 22,50 èuros.
»6. Autorizacion d’espectacles de correbous: 46,45 èuros.»
Subseccion dètz-e-nauau. Taxa peth servici de sauva de veïculs deth Patronat dera Montanha de Montserrat
Article 21. Modificacion deth títol XVI deth tèxte rehonut dera Lei de taxes e prètzi publics dera Generalitat de Catalonha
Se modifique er article 16.1-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 16.1-4. Quòta
»Er impòrt dera quòta correspon as concèptes següents:
»De dia (des 6 h as 22 h):
»1. Temps maxim (mieja ora):
»Torismes: 0 èuros.
»Mòtos: 0 èuros.
»Autocars: 0 èuros.
»2. Temps maxim (tot eth dia):
»Torismes: 5,5 èuros.
»Mòtos: 3 èuros.
»Autocars: 30 èuros.
»3. Temps maxim (3 dies):
»Torismes: 8 èuros.
»Mòtos: 5 èuros.
»Autocars: 35 èuros.
»4. Temps maxim (7 dies):
»Torismes: 9 èuros.
»Mòtos: 7 èuros.
»Autocars: 45 èuros.
»5. Temps maxim (15 dies):
»Torismes: 10 èuros.
»Mòtos: 9 èuros.
»Autocars: 55 èuros.
»6. Temps maxim (30 dies):
»Torismes: 15 èuros.
»Mòtos: 12 èuros.
»Autocars: 60 èuros.
»7. Temps maxim (60 dies):
»Torismes: 18 èuros.
»Mòtos: 15 èuros.
»Autocars: 70 èuros.»
Subseccion vintau. Taxa peth permís de pesca
Article 22. Modificacion deth títol XVII deth tèxte rehonut dera Lei de taxes e prètzi publics dera Generalitat de Catalonha
S’ahig un nau article, eth 17.2-6, ath tèxte rehonut aprovat peth Decrèt legislatiu 3/2008, damb eth tèxte següent:
«Article 17.2-6. Autorizacion de crubament
»S’autorize ath Departament d’Agricultura, Ramaderia, Pesca, Alimentacion e Miei Naturau pr'amor qu'articule es mecanismes de collaboracion de besonh entà gerir es zònes de pesca controtlada damb es federacions esportiues catalanes o d’autes entitats legaument constituïdes restacades ath mon dera pesca, e s’atribuïsque ad aguestes federacions o entitats eth crubament dera taxa en nòm e per compde dera Generalitat.»
Subseccion vint-e-unau. Taxa pera licéncia de pesca recreativa e professionau
Article 23. Modificacion deth títol XVII deth tèxte rehonut dera Lei de taxes e prètzi publics dera Generalitat de Catalonha
Se modifiquen es articles 17.3-1, 17.3-2, 17.3-3, 17.3-4 e 17.3-5 deth tèxte rehonut aprovat peth Decrèt legislatiu 3/2008, que rèsten redigidi dera manèra següenta:
«Article 17.3-1. Hèt imposable
»Constituís eth hèt imposable dera taxa era prestacion des servicis inerents ara expedicion des licéncies que, d’acòrd damb era legislacion en vigor, son de besonh entà practicar era pesca recreativa o professionau.
»Article 17.3-2. Subjècte passiu
»Son subjèctes passius dera taxa es persones fisiques o juridiques en interès que se n'expedissen es licéncies entara pesca recreativa o professionau.
»Article 17.3-3. Exempcions
»Son exempts de pagar era taxa exigida peth concèpte d’expedicion dera licéncia entà exercir era pesca recreativa es subjèctes passius qu'acrediten documentaument era situacion d’incapacitat permanenta totau o absoluta, o totes dues, e es persones mendres de catorze ans e es majors de 65 ans.
»Article 17.3-4. Acreditament
»Era taxa s’acredite e se hè efectiva en moment quan se solliciten es licéncies.
»Article 17.3-5. Quòta
»Era quòta dera taxa ei:
»1. Licéncies de pesca recreativa
»Es durades des licéncies e es impòrts des quòtes respectives son:
»1.1. Pesca recreativa de superfícia:
»Durada, 15 dies: 5,00 èuros.
»Durada, 1 an: 14,75 èuros.
»Durada, 2 ans: 25,70 èuros.
»Durada, 3 ans: 36,70 èuros.
»Durada, 4 ans: 44,05 èuros.
»1.2. Pesca recreativa submarina:
»Durada, 1 an: 14,75 èuros.
»1.3. Pesca recreativa collectiva:
»Durada, 1 an, enquia 10 persones: 91,65 èuros.
»Durada, 1 an, mès de 10 persones: 183,20 èuros.
»Durada, 2 ans, enquia 10 persones: 183,20 èuros.
»Durada, 2 ans, mès de 10 persones: 366,25 èuros.
»Durada, 3 ans, enquia 10 persones: 274,70 èuros.
»Durada, 3 ans, mès de 10 persones: 549,30 èuros.
»Durada, 4 ans, enquia 10 persones: 366,25 èuros.
»Durada, 4 ans, mès de 10 persones: 732,35 èuros.
»2. Licéncia de pesca professionau:
»2.1. Coralh, coscolheg: 22,10 èuros.
»2.2. Angula: 36,75 èuros.
»2.3. Vèrmes de mar, ralh: 7,40 èuros.»
Subseccion vint-e-dusau. Taxa pera prestacion de servicis e era realizacion d’activitats peth Departament d’Interiora en matèria de seguretat privada
Article 24. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha
Se modifique er article 22.1-4 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 22.1-4. Quòta
»Er impòrt dera quòta correspon as concèptes següents:
»1. Autorizacion e inscripcion des empreses de seguretat: 364,20 èuros.
»2. Modificacion der assentament d’inscripcion dera abitança sociau, dera forma juridica, der encastre territoriau d’accion e ampliament d’activitats, en tot includir-i eth desplaçament e eth rapòrt apertient deth personau dera Administracion: 256 èuros.
»3. Modificacion der assentament d’inscripcion deth capitau sociau, titolaritat d’accions o participacions, modificacions estatutàries, variacions ena composicion personau des organs d’administracion e direccion e ena uniformitat deth personau de seguretat: 110,30 èuros.
»4. Anullacion dera inscripcion: 110,30 èuros.
»5. Autorizacion de dubertura de sucursales o delegacions des empreses de seguretat: 138,25 èuros.
»6. Autorizacion dera prestacion de servicis d’escòrtes privadi: 205,55 èuros.
»7. Autorizacion dera prestacion de servicis de vigilància damb armes per vigilants de seguretat e per guardes particulars de camp: 205,55 èuros.
»8. Autorizacion dera prestacion de servicis de seguretat per vigilants de seguretat en poligòns industriaus o urbanizacions: 205,55 èuros.
»9. Autorizacion dera implantacion d’un servici substitutòri de vigilants de seguretat: 205,55 èuros.
»10. Autorizacion de dubertura e de traslat o comunicacion de reformes subjèctes a verificacion d’establiments e burèus obligadi a disposar de mesures de seguretat o de caishèrs automatics, dispensa de mesures de seguretat e, en generau, quinsevolhe autorizacion o verificacion qu'implique desplaçament o rapòrt deth personau dera Administracion: 205,55 èuros.
»11. Autorizacion entara prestacion de servicis de custòdia de claus en veïculs: 205,55 èuros.
»12. Còpia confòrma de documents: 3,85 èuros.
»13. Expedicion de certificacions: 22,55 èuros.
»14. Autorizacion des centres de formacion e actualizacion deth personau de seguretat privada: 333,10 èuros.»
Subseccion vint-e-tresau. Taxa pera abilitacion acreditatiua des pompièrs d’empresa e deth personau tecnic competent entà elaborar plans d’autoproteccion, e tanben des centres de formacion
Article 25. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha
Se modifique eth capítol III deth títol XXII deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Capítol III. Taxa pera abilitacion acreditatiua des pompièrs d’empresa e deth personau tecnic competent entà elaborar plans d’autoproteccion, e tanben des centres de formacion
»Article 22.3-1. Hèt imposable
»Constituís eth hèt imposable dera taxa era prestacion des activitats administratives següentes:
»a) Abilitacion acreditatiua entà exercir era foncion de pompièrs d’empresa.
»b) Acreditacion de personau tecnic competent entà elaborar plans d’autoproteccion en encastre de proteccion civiu.
»c) Acreditacion de centres de formacion de tecnics ena elaboracion de plans d’autoproteccion en encastre de proteccion civiu.
»d) Omologacion de centres entà formar pompièrs d’empresa.
»Article 22.3-2. Subjèctes passius
»Son subjèctes passius dera taxa es persones fisiques o juridiques que solliciten era prestacion des activitats administratives der Institut de Seguretat Publica de Catalonha que constituïssen eth hèt imposable.
»Article 22.3-3. Acreditament
»Era taxa s’acredite e se hè efectiva en moment dera sollicitud que motive eth servici que constituís eth hèt imposable.
»Article 22.3-4. Quòta
»Er impòrt dera quòta correspon as concèptes següents:
»a) Abilitacion acreditatiua entà exercir era foncion de pompièr d’empresa: 43,45 èuros.
»b) Acreditacion de personau tecnic competent entà elaborar plans d’autoproteccion en encastre de proteccion civiu: 43,45 èuros.
»c) Acreditacion de centres de formacion de tecnics ena elaboracion de plans d’autoproteccion en encastre de proteccion civiu: 333,10 èuros.
»d) Omologacion de centres entà formar pompièrs d’empresa: 333,10 èuros.»
Subseccion vint-e-quatau. Taxa pera acreditacion de competéncies en tecnologies dera informacion e era comunicacion
Article 26. Modificacion deth títol XXIV deth tèxte rehonut dera Lei de taxes e prètzi publics dera Generalitat de Catalonha
1. Se modifique era rubrica deth capítol IV deth títol XXIV deth tèxte rehonut aprovat peth Decrèt legislatiu 3/2008, que rèste redigida dera manèra següenta:
«Capítol IV. Taxa pera acreditacion de competéncies en tecnologies dera informacion e era comunicacion (ACTIC)»
2. Se modifique er article 24.4-3 deth tèxte rehonut aprovat peth Decrèt legislatiu 3/2008, que rèste redigit dera manèra següenta:
«Article 24.4-3. Exempcions e bonificacions
»1. Es subjèctes passius en situacion de desocupacion, es persones jubilades, es qu'acrediten ua invaliditat parièra o superiora ath 33% e es persones intèrnes des centres penitenciaris que complissen pena en regim ordinari son exemptes d’aguesta taxa, damb era justificacion documentau prealabla de trobar-se en bèra ua des situacions mencionades.
»2. S’aplique ua bonificacion deth 30% sus era taxa as subjèctes passius membres de familhes nombroses de categoria generau o monoparentaus de categoria generau.
»3. S’aplique ua bonificacion deth 50% sus era taxa as subjèctes passius membres de familhes nombroses de categoria especiau o monoparentaus de categoria especiau.»
Subseccion vint-e-cincau. Taxa pera prestacion de servicis e era realizacion d’activitats relatives ara zòna de servitud d'emparament
Article 27. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau article, eth 25.10-6, ath tèxte rehonut aprovat peth Decrèt legislatiu 3/2008, damb eth tèxte següent:
«25.10-6. Exempcions
»Son exemptes de pagar era taxa per aguest concèpte es administracions publiques territoriaus e entitats de dret public restacades a quinsevolhe des administracions publiques o que’n depenen.»
Subseccion vint-e-siesau. Taxa pera execucion d’òbres, d’edificacions e d’installacions en domeni public portuari
Article 28. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau article, eth 25.11-5, ath tèxte rehonut aprovat peth Decrèt legislatiu 3/2008, damb eth tèxte següent:
«25.11-5. Exempcions
»Ei exempta dera taxa era tramitacion d’expedients relatius a autorizacions d’òbres de mantenença, apariament e reabilitacion d’ua concession administrativa.»
Subseccion vint-e-setau. Taxa pera tramitacion de concessions en domeni public portuari
Article 29. Modificacion deth títol XXV deth Tèxte rehonut dera Lei de taxes e prètzi publics dera Generalitat de Catalonha
Se modifique era rubrica deth capítol XIII deth títol XXV deth tèxte rehonut aprovat peth Decrèt legislatiu 3/2008, que rèste redigida dera manèra següenta:
«Capítol XIII. Taxa pera tramitacion de concessions en domeni public portuari»
Subseccion vint-e-ueitau. Taxa pera tramitacion de concessions d’aucupacion, o des sues modificacions, en domeni public maritimterrèstre
Article 30. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth XIX, ath títol XXV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol XIX. Taxa pera tramitacion de concessions d’aucupacion, o des sues modificacions, en domeni public maritimterrèstre
»Article 25.19-1. Hèt imposable
»Constituís eth hèt imposable dera taxa era tramitacion, peth Departament de Territòri e Sostenibilitat, d’expedients relatius a concessions d’aucupacion deth domeni public maritimterrèstre o ara modificacion de concessions dejà autrejades.
»Article 25.19-2. Subjècte passiu
»Ei subjècte passiu dera taxa era persona fisica o juridica, publica o privada, que sollicite era tramitacion der expedient.
»Article 25.19-3. Exempcions
»Son exemptes de pagar era taxa per aguest concèpte es administracions publiques territoriaus e entitats de dret public restacades o depenentes de quinsevolhe administracion publica.
»Article 25.19-4. Acreditament
»Era taxa s’acredite en moment quan se formule era sollicitud.
»Article 25.19-5. Basa imposabla, tipe de taxa e quòta
»1. Constituís era basa imposabla er impòrt deth pressupòst totau d’execucion materiau deth projècte. Era quantitat dera taxa (t, en èuros) ei era arraïtz cubica deth quarrat deth pressupòst (p, en èuros) d’execucion materiau deth projècte, multiplicat per un coeficient de 0,5, d’acòrd damb era formula següenta:
»T = 0,5 p2/3
»2. Era quantitat dera taxa non pòt èster inferiora a 661,95 èuros.»
Subseccion vint-e-nauau. Taxa pera tramitacion d’autorizacions d’aucupacion deth domeni public maritimterrèstre o autorizacions laguens der encastre de concessions en domeni public maritimterrèstre
Article 31. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth XX, ath títol XXV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol XX. Taxa pera tramitacion d’autorizacions d’aucupacion deth domeni public maritimterrèstre o d’autorizacions laguens der encastre de concessions en domeni public maritimterrèstre
»Article 25.20-1. Hèt imposable
»Constituís eth hèt imposable dera taxa era tramitacion, peth Departament de Territòri e Sostenibilitat, d’expedients relatius as sollicituds d’autorizacion d’aucupacion deth domeni public maritimterrèstre e as sollicituds d’autorizacion laguens der encastre de concessions en vigor en domeni public maritimterrèstre.
»Article 25.20-2. Subjècte passiu
»Ei subjècte passiu dera taxa era persona fisica o juridica, publica o privada, que sollicite era tramitacion der expedient.
»Article 25.20-3. Exempcions
»Son exemptes de pagar era taxa per aguest concèpte es administracions publiques territoriaus e entitats de dret public restacades a quinsevolhe administracion publica o que’n depenen.
»Article 25.20-4. Acreditament
»Era taxa s’acredite en moment quan se formule era sollicitud.
»Article 25.20-5. Quòta
»Era quòta dera taxa ei de 144,04 èuros.»
Subseccion trentau. Taxa pera aucupacion privativa deth domeni public portuari adscrit a servicis portuaris dera Generalitat de Catalonha
Article 32. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth XXI, ath títol XXV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol XXI. Taxa pera aucupacion privativa deth domeni public portuari adscrit a servicis portuaris dera Generalitat de Catalonha
»Article 25.21-1. Hèt imposable
»Eth hèt imposable d’aguesta taxa consistís ena aucupacion de quinsevolhe ben de domeni public portuari en vertut d’ua autorizacion o d’ua concession autrejada pera direccion generau competenta en matèria de pòrts.
»Article 25.21-2. Subjècte passiu
»An era condicion de subjèctes passius d’aguesta taxa es persones fisiques o juridiques e es entitats que se’n referís er article 35.4 dera Lei der Estat 58/2003, deth 17 de deseme, generau tributària, qu'amien a tèrme era aucupacion deth domeni public portuari en vertut d’ua autorizacion o d’ua concession autrejada pera direccion generau competenta en matèria de pòrts.
»Article 25.21-3. Exempcions
»Son exemptes d’aguesta taxa:
»a) Era Creu Ròja dera Mar devèrs es activitats pròpries qu'a manades aguesta institucion en matèria de sauvament maritim.
»b) Es entitats sense fins lucratives legaument constituïdes, era activitat de que’n sigue exclusivament restacada ara atencion de tripulants e passatgèrs.
»c) Era Administracion generau der Estat e es comunitats autonòmes qu'amien a tèrme activitats de vigilància, de repression de contrabanda, de sauvament e de luta contra era contaminacion marina e es relacionades damb era defensa nacionau.
»Article 25.21-4. Acreditament e exigibilitat
»1. Eth periòde impositiu d’aguesta taxa coïncidís damb er an naturau. Maugrat açò, eth periòde impositiu a d’èster inferior ar an enes casi següents:
»a) S’era aucupacion deth domeni public portuari a un tèrme de durada inferior ar an.
»b) S'eth prumèr an d’aucupacion deth domeni public portuari non a coma dia iniciau er 1 de gèr.
»c) En cas de cessament ena aucupacion deth domeni public portuari en un moment anterior ath 31 de deseme der an en cors.
»En cas que’n hè referéncia era letra a, eth periòde impositiu coïncidís damb eth determinat en títol abilitant correspondent. Enes casi que’n hèn referéncia es letres b e c, eth periòde impositiu a de compréner eth periòde de temps pendent quin s’aucupe eth domeni public portuari er an de referéncia.
»2. Aguesta taxa se merite en moment quan s’inície era aucupacion des bens de domeni public portuari. Aguest moment, ad aguest efècte, se compren que coïncidís damb era data de formalizacion deth títol abilitant correspondent. Totun, s’era aucupacion deth domeni public portuari a estat autorizada pendent mès d’un an, era meritacion deth dusau exercici e des exercicis següents s’a de debanar er 1 de gèr de cada an.
»3. S’era aucupacion deth domeni public portuari comence un còp iniciat er an naturau, s’a de liquidar era quòta proporcionau correspondenta ath nombre de mesi que resten entà finalizar eth periòde impositiu, includit eth dera data d’aucupacion. Atau madeish, s'eth tèrme de vigéncia deth títol abilitant ei inferior a un an s’a de liquidar era quòta proporcionau correspondenta ath nombre de mesi autorizadi.
»4. En cas de cessament ena aucupacion abans deth finiment deth periòde impositiu, era quòta s’a de partir a pro rata per mesi naturaus, excludit eth mes quan se produsisque aguesta circonstància. Ad aguest efècte, s’a de considerar coma data de cessament era data dera resolucion que decrète er escandilhament deth títol abilitant entara aucupacion deth domeni public portuari e es obligadi tributaris pòden sollicitar era devolucion dera part dera quòta correspondenta as mesi naturaus que rèsten enquiath 31 de deseme. Aguesta madeisha regla s’a d’aplicar en cas d’escandilhament anticipat des títols abilitants era durada que’n sigue inferiora a un an.
»5. Era quòta intègra dera taxa s’a de determinar d’acòrd damb es elements de quantificacion en vigor en moment dera sua meritacion. Quan era aucupacion deth domeni public portuari age estat autorizada pendent mès d’un an, era quòta intègra dera taxa en dusau exercici e enes exercicis següents s’a de determinar d’acòrd damb es elements de quantificacion en vigor er 1 de gèr de cada an.
»6. Eth pagament deth deute tributari s’a d’efectuar per auança. S'era durada deth títol abilitant dera aucupacion deth domeni public portuari excedís d’un an, eth deute s’a de satisfèr damb periodicitat semestrau.
»Article 25.21-5. Basa imposabla e tipe de taxa
»1. Era basa imposabla dera taxa ei constituïda pera valor de mercat des bens de domeni public portuari aucupadi e s’a de tier en compde era modalitat deth ben de domeni public afectat. Mentre eth Departament de Territòri e Sostenibilitat non apròve era avaloracion de mercat des bens de domeni public portuari tutelat pera direccion generau competenta en matèria de pòrts, s’a d’utilizar coma valor de referéncia era mejana dera valor de mercat des bens de domeni public adscriti a Pòrts dera Generalitat, enes tèrmes següents:

	Valor mejana deth mètre quarrat o linear deth terren
	Valor mejana deth mètre quarrat o linear de lama d’aigua
	Valor mejana deth mètre quarrat o linear des òbres e installacions

	462,76 èuros
	15,60 èuros
	990,36 èuros



»Era superfícia de domeni public portuari aucupada se compute en mètres quarradi. Totun, quan era aucupacion s’efectue mejançant canerades, linhes, canalizacions e d’auti elements de caractèr similar, se compute en mètres linears.
»2. Eth tipe de taxa dera taxa s’establís en foncion dera classa d’usatge portuari assignat ath ben de domeni public portuari aucupat e dera modalitat deth ben afectat, d’acòrd damb eth quadre següent:

	Classa d’usatge
	Terrens
	Aigua
	Òbres

	Nautic Esportiu
	3,00%
	2,70%
	3,30%

	De pesca
	2,00%
	1,80%
	2,20%

	Atipic
	5,00%
	4,50%
	5,50%



»Article 25.21-6. Quòta tributària
»1. Era quòta intègra dera taxa se determine en tot multiplicar era valor deth mètre quarrat o linear dera modalitat de domeni public portuari peth nombre de mètres quarradi o linears reaument aucupadi e peth tipe de taxa. S'era basa imposabla e eth tipe de taxa aplicables as bens aucupadi son diferenti, s’a de calcular era quòta intègra correspondenta a cadun de manèra independenta e se n’a de somar eth resultat.
»2. Reduccions dera quòta intègra:
»2.1. Era quòta intègra dera taxa se redusís un 50% se solament s’ocupen zònes de plaja.
»2.2. Era quòta intègra dera taxa se redusís un 50% se solament s’ocupen eth vòl o eth subsòu des terrens, o espacis immergidi. Aguesta reduccion non ei aplicabla se s’empedís era utilizacion dera superfícia.
»2.3. Era quòta intègra dera taxa se pòt redusir un 20% en aucupacions de superfícia superiora as 5.000 m2 destinades ara activitat nautica esportiua e ar apariament e conservacion d’embarcacions.
»3. Bonificacion:
»Es obligadi tributaris que hèsquen ua inversion economica en domeni public portuari que consistisquen es òbres de farcit, urbanizacion o consolidacion pòden sollicitar era aplicacion d’ua bonificacion der 1% dera quòta intègra dera taxa per cada 200.000 èuros objècte d’inversion, damb eth limit maxim deth 50% dera quòta intègra. Aguesta bonificacion s’a d’aplicar pendent eth tèrme de cinc ans, levat qu'era durada deth títol abilitant sigue inferiora.»
Subseccion trenta unau. Taxa pera execucion d’òbres e installacions ena franja de servici nautic des marines interiores des urbanizacions maritimterrèstres
Article 33. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth XXII, ath títol XXV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol XXII. Taxa pera execucion d’òbres e installacions ena franja de servici nautic des marines interiores des urbanizacions maritimterrèstres
»Article 25.22-1. Hèt imposable
»Constituís eth hèt imposable dera taxa era tramitacion d’expedients sollicitadi deuant deth Departament de Territòri e Sostenibilitat relativa a autorizacions d’òbres e installacions ena franja de servici nautic des marines interiores des urbanizacions maritimterrèstres.
»Article 25.22-2. Subjècte passiu
»Ei subjècte passiu dera taxa era persona fisica o juridica, publica o privada, que sollicite era tramitacion der expedient correspondent.
»Article 25.22-3. Acreditament
»Era taxa s’acredite en moment quan se formule era sollicitud.
»Article 25.22-4. Basa imposabla, tipe de taxa e quòta
»Constituís era basa imposabla er impòrt deth pressupòst totau d’execucion materiau deth projècte. Era determinacion dera quantitat dera taxa (t, en èuros) s’obten mejançant era multiplicacion dera arraïtz cubica deth quarrat dera basa imposabla (p, en èuros) per un coeficient de 0,5, d’acòrd damb era formula següenta:
»T = 0,5 p2/3
»Era quantitat dera taxa non pòt èster inferiora a 66,30 èuros.
»Article 25.22-5. Exempcions
»Ei exempta dera taxa era tramitacion d’expedients relatius a autorizacions d’òbres de mantenença, apariament e reabilitacion d’ua concession administrativa, e es executades per ajuntament entà installar mobiliari urban damb vista ara integracion urbanistica.»
Subseccion trenta dusau. Taxa pera explotacion des installacions maritimes o zònes d’ancoratge en domeni public maritimterrèstre
Article 34. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha
S’ahig un nau capítol, eth XXIII, ath títol XXV deth tèxte rehonut aprovat peth Decrèt legislatiu 3/2008, damb eth tèxte següent:
«Capítol XXIII. Taxa pera explotacion des installacions maritimes o zònes d’ancoratge en domeni public maritimterrèstre
»Article 25.23-1. Hèt imposable
»Constituís eth hèt imposable era explotacion en regim de concession o autorizacion, autrejada peth Departament de Territòri e Sostenibilitat, d’installacions maritimes o zònes d’ancoratge qu'impliquen aucupacion deth domeni public maritimterrèstre.
»Article 25.23-2. Subjècte passiu
»Ei subjècte passiu dera taxa era persona fisica o juridica, publica o privada, que sollicite era tramitacion der expedient correspondent.
»Article 25.23-3. Acreditament
»Era taxa s’acredite mejançant er autrejament dera concession, era autorizacion o era adjudicacion correspondenta devèrs eth semèstre en cors.
»Article 25.23-4. Basa imposabla, tipe de taxa e quòta
»1. Era basa imposabla dera taxa ei eth volum des ingrèssi ordinaris dera activitat autorizada que se determine d’acòrd damb es estudis economics e es compdes annaus que facilite eth sollicitant dera concession o era autorizacion, e tanben es informacions que pogue obtier e es avaloracions que pogue efectuar eth Departament de Territòri e Sostenibilitat, dirèctament o per comparason damb autes concessions o autorizacions existentes.
»2. Era quòta dera taxa se determine en tot aplicar un tipe de taxa deth 3% sus er impòrt dera basa imposabla.»
Subseccion trenta tresau. Taxa d’emmagazinatge de merces (T02)
Article 35. Modificacion deth capítol dusau deth tèxte articulat des taxes aplicables per Pòrts dera Generalitat
Se modifique er article 24 deth tèxte articulat aprovat peth Decrèt legislatiu 2/2010, que rèste redigit dera manèra següenta:
«Article 24. Exempcions
»Son exemptes d’aguesta taxa es merces que se’n referís er article 57 dera taxa de carga, descarga, transbordament e transit de merces.»
Subseccion trenta quatau. Taxa d’entrada e sojorn de vaishèths (TA1)
Article 36. Modificacion deth capítol tresau deth tèxte articulat des taxes aplicables per Pòrts dera Generalitat
1. Se modifique er apartat 2 der article 45 deth tèxte articulat aprovat peth Decrèt legislatiu 2/2010, que rèste redigit dera manèra següenta:
«2. Eth temps d’utilizacion deth domeni public portuari se compute en ores e menutes. Eth temps d’utilizacion efectiva se calcule dempús deth moment dera metuda a disposicion o resèrva deth lòc d’acostada o ancoratge enquia qu'eth vaishèth abandone era zòna de servici. Eth temps d’utilizacion se compute ath 50% quan era entrada e sojorn deth vaishèth debane en dies festius e dimenjades mentre se demore d’iniciar eth conjunt d’operacions comerciaus en dia obrable.»
2. Se modifique er apartat 3.2 der article 46 deth tèxte articulat aprovat peth Decrèt legislatiu 2/2010, que rèste redigit dera manèra següenta:
«3.2. S'eth capitan o capitana, o eth patron o patrona, d’un vaishèth comerciau acredite deuant de Pòrts dera Generalitat eth compliment de condicions de respècte ath miei ambient que melhoren es qu'exigissen es normes e es convènis internacionaus, e, ath delà, a soscrit un acòrd damb era autoritat portuària en matèria de bones practiques ambientaus associades as operacions e ara estada des vaishèths en pòrt, es obligadi tributaris pòden sollicitar era aplicacion d’ua bonificacion deth 50%.»
3. Se modifique er apartat 3.3 der article 46 dera seccion 1 deth capítol tresau deth tèxte articulat aprovat peth Decrèt legislatiu 2/2010, que rèste redigit dera manèra següenta:
«3.3. S'eth capitan o capitana, o eth patron o patrona, d’un vaishèth inferior a vint-e-quate mètres de longor e autorizat entà un maxim de dotze passatgèrs acredite deuant de Pòrts dera Generalitat eth liurament de tot eth sòn arrefús a ua empresa autorizada entà prestar eth servici portuari especific de recepcion der arrefús generat per vaishèths e embarcacions e residus de carga, en pòrt, darsa, marina interiora o installacion portuària de basa, es obligadi tributaris pòden sollicitar era aplicacion d’ua bonificacion deth 50%.»
Subseccion trenta cincau. Taxa d’acostada de vaishèths (TA2)
Article 37. Modificacion deth capítol tresau deth tèxte articulat des taxes aplicables per Pòrts dera Generalitat
1. Se modifique er apartat 2 der article 52 deth tèxte articulat aprovat peth Decrèt legislatiu 2/2010, que rèste redigit dera manèra següenta:
«2. Eth temps d’utilizacion deth domeni public portuari se compute en ores e menutes. Aguest periòde se calcule dempús dera ora quan s’a reservat era acostada enquiath moment qu'eth vaishèth hloishe era darrèra amarra. Eth temps d’utilizacion se compute ath 50% quan era acostada deth vaishèth debane en dies festius e dimenjades mentre se demore d’iniciar eth conjunt d’operacions comerciaus en dia obrable.»
2. Se suprimís er apartat 3 der article 53 deth tèxte articulat aprovat peth Decrèt legislatiu 2/2010.
Subseccion trenta siesau. Taxa de carga, descarga, transbordament e transit de merces (TA3M)
Article 38. Modificacion deth capítol tresau deth tèxte articulat des taxes aplicables per Pòrts dera Generalitat
Se modifique er apartat 2.3.a der article 60 deth tèxte articulat aprovat peth Decrèt legislatiu 2/2010, que rèste redigit dera manèra següenta:
«a) En cas de merces qu'agen per origina e destinacion un estat membre dera Union Europèa, eth 10%.»
Subseccion trenta setau. Taxa des embarcacions esportiues o de léser (TA5)
Article 39. Modificacion deth capítol tresau deth tèxte articulat des taxes aplicables per Pòrts dera Generalitat
S’ahig un incís ara fin deth dusau paragraf der apartat 1 der article 77 deth tèxte articulat aprovat peth Decrèt legislatiu 2/2010, damb eth tèxte següent:
«[...] E se dispòse de mòrt entara acostada, s’an d’incrementar en 0,036 èuros.»
Seccion quatau. Redevença dera aigua
Article 40. Modificacion der article 69 deth tèxte rehonut dera legislacion en matèria d’aigües de Catalonha
Se modifiquen es apartats 1, 2 e 3 e s’ahig un nau apartat, eth 8, ar article 69 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèsten redigidi dera manèra següenta: 
«69.1. Enes usatges domestics dera aigua, eth tipe de taxa aplicable a consums parièrs o inferiors ara dotacion basica per abitatge definit ena disposicion addicionau prumèra ei de 0,4339 èuros per mètre cubic.
»69.2. Eth tipe de taxa aplicable ath volum d'aigua consumida qu'excedís era dotacion basica per abitatge ei, damb caractèr generau, de 0,4596 èuros per mètre cubic e ei afectat des coeficients següents:
»a) Consum mensuau entre 9 e 15 mètres cubics: 2.
»b) Consum mensuau superior a 15 mètres cubics: 5.
»69.3. S'eth nombre de persones que viuen en un abitatge ei superior a tres, eth volum correspondent ath prumèr tram se determine a compdar dera dotacion basica, incrementada en tres mètres cubics per persona addicionau. Atau madeish, eth consum a compdar de quin cau aplicar eth coeficient 5, en foncion deth numèro de persones que demoren en abitatge, ei çò que se fixe ena taula següenta:
»Basa imposabla mensuau (m3)
Num. de persones per abitatge	m3/mes
	1èr tram	2au tram	3au tram
0 - 3	< = 9		> 9 < = 15	> 15
4	< = 12	> 12 < = 20	> 20
5	< = 15	> 15 < = 25	> 25
6	< = 18	> 18 < = 30	> 30
7	< = 21	> 21 < = 35	> 35
n	< = 3n	> 3n < = 5n	> 5n
»Ath delà de çò qu’establissen es apartats anteriors, gaudissen d'un ampliament de tres mètres cubics mensuaus addicionaus es persones damb un grad de diminucion superior ath 75% arreconeishut per ua resolucion der Institut Catalan d'Assisténcia e Servicis Sociaus.»
«69.8. Pendent er an 2011 s’aplique, as subjèctes passius dera redevença dera aigua que complisquen es condicions soslinhades en paragraf següent, ua tarifa sociau de 0,3999 èuros per mètre cubic.
»Son beneficiaris d’aguesta tarifa es titulars de polisses o contractes de subministrament e es titulars de captacions d’aigua, damb consums parièrs o inferiors ara dotacion basica establida pera disposicion addicionau prumèra deth Decrèt legislatiu 3/2003, deth 4 de noveme, qu'agen seishanta ans o mès e acrediten que son pensionistes deth sistèma dera seguretat sociau per jubilacion, incapacitat permanenta o veudatge, e perceben era pension minima per quinsevolhe d’aguesti concèptes. Tanben i an dret es subjèctes passius qu'acrediten qu'apartien a ua unitat familhau en quina toti es membres se tròben en situacion de caumatge.
»Es beneficiaris potenciaus d’aguesta tarifa an d’acreditar es requisits exposadi en paragraf anterior e sollicitar era aplicacion dera tarifa pes mejans que fixe ua resolucion dera Agéncia Catalana dera Aigua.»
Article 41. Modificacion der article 71 deth tèxte rehonut dera legislacion en matèria d’aigües de Catalonha
Se modifique er apartat 1 der article 71 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, que rèste redigit dera manèra següenta: 
«71.1. Eth tipe de taxa generau ei de 0,1454 èuros per mètre cubic.»
Article 42. Modificacion der article 72 deth tèxte rehonut dera legislacion en matèria d’aigües de Catalonha
Se modifique er apartat 1 der article 72 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, que rèste redigit dera manèra següenta: 
«72.1. Era valor aplicabla entà determinar eth tipe especific enes suposicions d'usatges industriaus e assimilables ei de 0,5702 èuros per mètre cubic. As efèctes dera determinacion deth tipe especific de manèra individualizada, es valors des paramètres de contaminacion son es següents: 
»Matèries en suspension (MES): 0,4405 èuros/kg
»Matèries inibidores (MI): 10,4515 èuros/K-equitox
»Matèries oxidables (MO): 0,8812 èuros/kg
»Saus solubles (SOL): 7,0502 èuros/Sm3/cm
»Nitrogèn (N): 0,6690 èuros/kg
»Fosfòr (P): 1,3382 èuros/kg»
Article 43. Modificacion der article 74 deth tèxte rehonut dera legislacion en matèria d’aigües de Catalonha
Se modifique er apartat 4 der article 74 deth tèxte rehonut dera legislacion en matèria d’aigües de Catalonha aprovat peth Decrèt legislatiu 3/2003, que rèste redigit dera manèra següenta:
«74.4. Enes casi d'usatges industriaus d'aigua entara produccion d'energia electrica, es centraus idroelectriques pòden optar per acuelher-se, de manèra volontària, a un sistèma de determinacion objectiva dera quòta basat en regim de produccion electrica en quin s'inserís era activitat e ena energia produsida, exprimida eth quilowatts ora, d’acòrd damb era formula següenta: 
»Q = kWh produsidi x èuros/kWh
»A on era valor èuro/kWh ei eth resultat d'aplicar, ath tipe basic fixat per aguest apartat entàs diferenti regims de produccion d'energia electrica, es coeficients progressius que corresponen segons era disposicion addicionau setau.
»Regim de produccion d’energia electrica	 Impòrt	Unitat
»Ordinari						0,00053	èuros/Kwh
»Especiau						0,00035	èuros/Kwh
»Aguestes valors non includissen er impòst sus era valor ahijuda.»

Article 44. Modificacion dera disposicion addicionau prumèra deth tèxte rehonut dera legislacion en matèria d’aigües de Catalonha
Se modifique er apartat prumèr dera disposicion addicionau prumèra deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, que rèste redigit dera manèra següenta:
«1. As efèctes de çò qu’establís er article 2.15, se fixe un consum basic de cent litres per persona e dia. Era dotacion basica d'aigua per abitatge ei de nau mètres cubics mensuaus.»
Article 45. Modificacion dera disposicion addicionau cincau deth tèxte rehonut dera legislacion en matèria d’aigües de Catalonha
Se modifique era disposicion addicionau cincau deth tèxte rehonut dera legislacion era matèria d’aigües de Catalonha, aprovat peth Decrèt legislatiu 3/2003, que rèste redigida dera manèra següenta:
«Cincau
»Eth tipe de taxa establit per article 69 entàs usatges domestics e assimilables en encastre territoriau dera part catalana des conques des arrius Ebre, Sénia e Garona, e tanben des nèstes que desboquen ara mar entre eth barranc deth Codolar e era desbocadura der arriu Sénia, s'afècte des coeficients d'aplicacion progressiua següenti:
»An d'aplicacion	Coeficient
2011			0,90
2012			0,95
2013			1»
Article 46. Modificacion dera disposicion addicionau siesau deth tèxte rehonut dera legislacion en matèria d’aigües de Catalonha
Se modifique era disposicion addicionau siesau deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, que rèste redigida dera manèra següenta:
«Eth tipe de taxa generau establit per article 71 entàs usatges industriaus e assimilables, agricòles e ramadèrs en encastre territoriau dera part catalana des conques des arrius Ebre, Sénia e Garona, e tanben des nèstes que desboquen ara mar entre eth barranc deth Codolar e era desbocadura der arriu Sénia, s'afècte des coeficients d'aplicacion progressiua següenti:
»An d'aplicacion	Coeficient
2011			0,70
2012			0,90
2013			1»
Article 47. Modificacion dera disposicion addicionau nauau deth tèxte rehonut dera legislacion en matèria d’aigües de Catalonha
Se modifique era valor establida per apartat 5 dera disposicion addicionau nauau deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, qu'ei eth següent:
«5. Eth tipe dera tarifa d'utilizacion se fixe en 0,2616 èuros per mètre cubic. Enes casi de profitaments d'aigua deth miei, aguest tipe s'afècte des coeficients que se detalhen de contunh, en foncion der usatge dera aigua:
»a) Sufisença de poblacions, usatge d'aigua industriau e d’autes activitats economiques: 0,5.
»b) Adaigament agricòla: 0,1.»
Article 48. Modificacion der annèx 6 deth tèxte rehonut dera legislacion en matèria d’aigües de Catalonha
Se modifique er annèx 6 deth tèxte rehonut dera legislacion en matèria d’aigües de Catalonha aprovat peth Decrèt legislatiu 3/2003, que rèste redigit dera manèra següenta: 
«Annèx 6
»Sistèmes de determinacion dera quòta entàs establiments ramadèrs
»Tipe d'explotacion			Èuros/plaça
»Engrèish d’anhèths			0,02910
»Engrèish de catles			0,00520
»Engrèish de porets			0,02910
»Engrèish de polòis			0,05660
»Engrèish de perditzes			0,01180
»Avicultura de ponuda			0,06340
» Poralhèra					0,01180
» Neurissatge de bovin			0,98000
»Engrèish de vedèths			2,79700
»Vaques alèitants				6,52920
»Bovín de lèit				9,32740
»Vedères de reposicion			4,66700
»Crabum de reproduccion		0,91770
»Crabum de reposicion			0,45810
»Crabum de sacrifici			0,30900
»Produccion de conilhs			0,55040
»Bestiar equin				8,15200
»Ovin d'engrèish				0,38400
»Oelhes de reproduccion			1,15260
»Oelhes de reposicion			0,57310
»Porcin d'engrèish				1,07230
»Produccion porcina			2,23590
»Porcin de transicion			0,49230
»Eth tipe de taxa especific entà usatges ramadèrs s’afècte d’un coeficient 0, levat que i age contaminacion de caractèr especiau en natura o en quantitat, verificada pes servicis d’inspeccion dera administracion competenta.»
Capítol II. Tributs cedidi
Seccion prumèra. Impòst sus era renda des persones fisiques
Article 49. Deduccion per loguèr der abitatge abituau
Se modifique er apartat 1.7 der article 1 dera Lei 31/2002, deth 30 de deseme, de mesures fiscaus e administratives, que rèste redigit dera manèra següenta:
«1.7. Ar efècte dera aplicacion d’aguesta deduccion, son familhes nombroses es que definís era Lei 40/2003, deth 18 de noveme, d'emparament as familhes nombroses.»
Article 50. Deduccion per inversion en abitatge abituau
Se modifique er apartat 2 der article 1 dera Lei 31/2002, que rèste redigit dera manèra següenta:
«2. En marc de competéncies normatiues que definís er article 46.1 dera Lei der Estat 22/2009, deth 18 de deseme, que regule eth sistèma de finançament des comunitats autonòmes de regim comun e ciutats damb estatut d’autonomia e se modifiquen determinades normes tributàries, e es articles 68.1 e 78.1 dera Lei der Estat 35/2006, deth 28 de noveme, der impòst sus era renda des persones fisiques e de modificacion parciau des leis des impòsti sus societats, sus era renda de non residents e sus eth patrimòni, s’establissen es següents percentatges de deduccion per inversion en abitatge abituau en tram autonomic:
»a) Damb caractèr generau, eth 7,5%, a compdar dera entrada en vigor d’aguesta lei.
»b) Se se tracte des òbres d’adeqüacion der abitatge abituau de persones damb invaliditat que’n hè referéncia eth numèro 4 der article 68.1 dera Lei der Estat 35/2006, deth 28 de noveme, der impòst sus era renda des persones fisiques e de modificacion parciau des leis des impòsti sus societats, sus era renda de non residents e sus eth patrimòni, eth 15%, damb efèctes a compdar der 1 de gèr de 2011.»
Article 51. Deduccion peth pagament d’interèssi de prèsti entàs estudis de mastèr e de doctorat
Se modifique er apartat 3 der article 1 dera Lei 31/2002, que rèste redigit dera manèra següenta:
«3. Es contribuables pòden dedusir er impòrt des interèssi pagadi en periòde impositiu correspondent as prèsti concedidi per miei dera Agéncia de Gestion d’Ajudes Universitàries e de Recèrca entath finançament d’estudis de màster e de doctorat.»
Article 52. Deduccion en concèpte d’inversion per un angel inversor per aquesiment d’accions o participacions sociaus d’entitats naues o de creacion recenta
Se modifiquen es apartats 1 e 2 der article 20 dera Lei 26/2009, deth 23 de deseme, de mesures fiscaus, financères e administratives, que rèsten redigidi dera manèra següenta:
«Article 20. Deduccion en concèpte d'inversion per un angel inversor per aquesiment d'accions o participacions sociaus d'entitats naues o de creacion recenta
»1. Eth contribuable o era contribuabla se pòt aplicar, ena quòta intègra der impòst sus era renda des persones fisiques, ena part correspondenta ara comunitat autonòma, e damb efècte dempús der 1 de gèr de 2010, ua deduccion deth 30% des quantitats invertides pendent er exercici en aquesiment d'accions o participacions sociaus coma conseqüéncia d'acòrds de constitucion de societats o d'ampliament de capitau enes societats mercantiles que se’n referís er apartat 2. Er impòrt maxim d'aguesta deduccion ei de 6.000 èuros. En cas de declaracion conjunta aguesti limits s’apliquen a cadun des contribuables.
»2. Pr'amor que se pogue aplicar era deduccion establida per apartat 1 cau que se complisquen es requisits e es condicions següentes:
»a) Era participacion artenhuda peth contribuable o era contribuabla computada amassa damb es deth conjunt o era conjunta o persones unides per arrason de tanhença, en linha dirècta o collaterau, per consanguinitat o afinitat enquiath tresau grad includit, non pòt èster superiora ath 35% deth capitau sociau dera societat objècte dera inversion o des sòns drets de vòt.
»b) Era entitat en quina s’a de materializar era inversion a de complir es requisits següents:
»Prumèr. A d’auer natura de societat anonima, societat limitada, societat anonima laborau o societat limitada laborau.
»Dusau. A d’auer era abitança sociau e fiscau en Catalonha.
»Tresau. A de desvolopar ua activitat economica. Ad aguest efècte, non a d’auer per activitat principau era gestion d'un patrimòni mobiliari o immobiliari, cossent damb çò que dispòse er article 4.8.dus.a dera Lei der Estat 19/1991, deth 6 de junh, der impòst sus eth patrimòni.
»Quatau. A de compdar, aumens, damb ua persona aucupada damb contracte laborau e a jornada complèta, e dada de nauta en regim generau dera seguretat sociau.
»Cincau. S'era inversion s'a hèt mejançant un ampliament de capitau, era societat mercantila a d’auer estat constituïda enes tres ans anteriors ara data d'aguest ampliament, e non pòt quotar en mercat nacionau de valors ne en mercat alternatiu borsièr.
»Siesau. Eth volum de facturacion annau non a de superar un milion d’èuros.
»c) Eth contribuable o era contribuabla pòt formar part deth conselh d'administracion dera societat en quina a materializat era inversion, mès en cap cas non pòt amiar a tèrme foncions executives ne de direccion. Tanpòc non pòt mantier ua relacion laborau damb era entitat objècte dera inversion.
»d) Es operacions en quines sigue aplicabla era deduccion s’an de formalizar en escritura publica, en quina s’a d’especificar era identitat des inversors e er impòrt dera inversion respectiva.
»e) Es participacions aquerides s’an de mantier en patrimòni deth contribuable pendent un periòde minim de tres ans.
»f) Es requisits establidi pes apartats dusau, tresau e quatau der apartat 2.b, e eth limit maxim de participacion regulat per apartat 2.a ,s’an de complir pendent un periòde minim de tres ans a compdar dera data d'efectivitat der acòrd d'ampliament de capitau o constitucion qu'origine eth dret ara deduccion.»
Article 53. Deduccion per inversion en accions d’entitats que quòten en segment d’empresa en expansion deth mercat alternatiu borsièr
S’ahig un incís ara fin der apartat 1 der article 21 dera Lei 26/2009, damb eth tèxte següent:
«En cas de declaracion conjunta, er impòrt maxim de deduccion ei de 10.000 èuros per cada contribuable dera unitat familhau qu'a efectuat era inversion.»
Seccion segona. Impòst sus successions e donacions
Article 54. Reduccion per suberimposicion decennau
S’ahig un nau apartat, eth 3, ar article 29 dera Lei 19/2010, deth 7 de junh, de regulacion der impòst sus successions e donacions, damb eth tèxte següent:
«3. Era aplicacion des reduccions d’aguest article rèste condicionada ath hèt que, per arrason deth prumèr aquesiment per causa de mòrt o era anteriora, s’age produsit ua tributacion efectiva en concèpte der impòst sus successions e donacions, e se compren sens perjudici des reduccions que i esquèiguen. En quinsevolhe cas, s’admet era subrogacion de bens o drets tostemp que s’acredite de manèra irrefutabla.»
Títol II. Mesures relatives ath regim juridic des finances publiques
Capítol I. Gestion financèra e contraròtle
Article 55. Modificacion deth tèxte rehonut dera Lei de finances publiques de Catalonha
1. Se modifique er article 18 deth tèxte rehonut dera Lei de finances publiques de Catalonha aprovat peth Decrèt legislatiu 3/2002, que rèste redigit dera manèra següenta:
«Article 18 
»1. Es operacions de credit qu'era Generalitat concèrte damb persones fisiques o juridiques per un tèrme de remborsament superior a un an an de complir es requisits fixadi pera Lei de pressupòsti o pes de suplement de credit, credit extraordinari o ua auta d’abilitanta.
»Eth Govèrn a de determinar es caracteristiques particulares de cada operacion e ac pòt delegar en conselhèr o conselhèra deth departament competent en matèria d’economia e finances.
»2. Tant era quantitat des amortitzacions annaus coma era destinacion des impòrts de cadun d’aguesti prèsti o empronts s’an d’ajustar ara normatiua aplicabla en cada moment enes administracions publiques en marc des sistèmes de finançament der Estat e, en concrèt, dera Generalitat, e d’acòrd damb es principis rectors dera Union Europèa entara armonizacion en matèria de finances publiques e estabilitat pressupostària.»
2. Se modifique er article 23 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, que rèste redigit dera manèra següenta:
«1. Es obligacions economiques dera Generalitat e des entitats autonòmes nèishen dera lei, des negòcis juridics e des actes e hèts que, segons eth dret, les genèren.
»2. Eth pagament des obligacions economiques dera Generalitat solament ei exigible se resulten dera execucion deth pressupòst, de senténcia o resolucion judiciau fèrmes o d’operacions de tresaureria.
»3. S'es obligacions economiques deriven de prestacions o de servicis ara Generalitat, eth sòn pagament non se pòt hèr mentre eth creditor non age complit es obligacions correlatives.
»4. Eth Departament d’Economia e Coneishença pòt dictar es normes correspondentes entà hèr possibla era entrada e eth registre de factures en encastre que determine.»
3. S’ahig un nau article, eth 35 bis, ath tèxte rehonut dera Lei de finances publiques de Catalonha aprovat peth Decrèt legislatiu 3/2002, damb eth tèxte següent:
«Article 35 bis
»Es entitats que d’acòrd damb es normes deth sistèma europèu de compdes (SEC) an estat classificades en sector d’Administracion publica dera Generalitat non pòden efectuar transferéncies de credit o generacions de credit derivades de naui ingrèssi financèrs que compòrten un aument der impòrt totau des sues despenses non financères en tèrmes deth SEC, levat que dispòsen dera autorizacion deth Govèrn, e damb un rapòrt prealable deth departament competent en matèria d’economia e finances.»
4. Se modifiquen es apartats 1, 2 e 3 der article 71 deth tèxte rehonut dera Lei de finances publiques de Catalonha aprovat peth Decrèt legislatiu 3/2002, que rèste redigit dera manèra següenta:
«1. Es entitats publiques que formen part deth sector public dera Generalitat de participacion majoritària, dirèctament o indirèctament, son objècte de contraròtle financèr mejançant era forma d’auditoria jos era direccion dera Intervencion Generau, d’acòrd damb eth plan annau qu'entà cada exercici economic apròve eth conselhèr o conselhèra competent en matèria d’economia e finances a prepausa dera Intervencion Generau.
»2. Son objècte de contraròtle financèr, mejançant era forma d’auditoria jos era direccion dera Intervencion Generau, es subvencions correntes e de capitau, prèsti, avals e d’autes ajudes dera Generalitat e entitats que’n depenen qu'arreceben es persones e entitats privades e publiques aliènes ara Generalitat o participades de forma minoritària.
»3. Es entitats includides en sector d’administracions publiques dera Generalitat segons normes SEC-95, sigue quina sigue era sua forma juridica, s’an de sométer a auditories extèrnes annaus.»
5. Se modifique er apartat 2 der article 83 deth tèxte rehonut dera Lei de finances publiques de Catalonha aprovat peth Decrèt legislatiu 3/2002, que rèste redigit dera manèra següenta:
«2. Son especiaument subjèctes ara obligacion d’indemnizar era isènda dera Generalitat es responsables dirèctes deth damatge as cabaus publics, e aqueri que i agen intervengut, sigue per induccion, sigue per determinacion dera conducta perjudiciau, er encobriment e era complicitat en damatge produsit.»
6. Se modifique era letra b der article 92.4 deth tèxte rehonut dera Lei de finances publiques de Catalonha aprovat peth Decrèt legislatiu 3/2002, que rèste redigida dera manèra següenta:
«b) Era aplicacion pressupostària a quina s’an d’imputar e era quantitat maxima destinada. Era convocacion pòt fixar, ath delà dera quantitat totau maxima laguens des credits disponibles, ua quantitat addicionau estimativa era aplicacion as subvencions de quina non ne requerís cap disposicion naua d’ampliament de quantitat ne cap convocacion naua.
»Era convocacion a de hèr a constar exprèssament qu’era efectivitat dera quantitat addicionau rèste condicionada ara disponibilitat efectiva deth credit en moment anterior ara resolucion dera concession dera subvencion.
»En quinsevolhe cas, s’a de publicar en Diari Oficial de la Generalitat de Catalunya era declaracion des credits efectivament disponibles prealablament ara resolucion dera concession.»
7. S’ahig ua naua seccion, era siesau, ath capítol IX deth tèxte rehonut dera Lei de finances publiques de Catalonha aprovat peth Decrèt legislatiu 3/2002, damb eth tèxte següent:
«Seccion siesau. Normes especiaus aplicables as subvencions o as ajudes en matèria de cooperacion internacionau ath desvolopament
»Article 106. Regim juridic des subvencions o des ajudes entara cooperacion internacionau ath desvolopament
»Es subvencions o es ajudes entara cooperacion internacionau ath desvolopament, concedides dirèctament pera Administracion dera Generalitat, de conformitat damb çò qu'establissen es articles 27 e 28 dera Lei 26/2001, deth 31 de deseme, de cooperacion ath desvolopament, o damb subjeccion as principis de publicitat e concurréncia, se regulen peth regim juridic especiau qu'establís aguesta seccion. Tanben son aplicables, de forma supletòria, es disposicions deth capítol IX, eth tot çò que non establís era dita lei e en çò que non s’opause as disposicions d’aguesta seccion o non les contradigue.
»Article 107. Subvencions o ajudes entara cooperacion internacionau ath desvolopament de concession dirècta
»1. Eth procediment entara concession dirècta de subvencions o ajudes entara cooperacion internacionau ath desvolopament per part dera Administracion dera Generalitat en favor d’estats, persones juridiques publiques estrangères o organizacions internacionaus de dret public creades per tractat o acòrd internacionau se regís per çò qu’establís aguest article.
»2. Entara concession dirècta des subvencions o es ajudes regulades per aguest article, er organ competent entara instruccion a de tramitar, abans dera concession dera subvencion o era ajuda, un expedient qu'en toti es casi a d’incorporar es documents següents:
»a) Era memòria justificativa en quina s’a de descríuer era fin, era causa, eth compromís, er acòrd o convèni e era arrason dera activitat o eth projècte que se li’n destine era subvencion o ajuda, era sua aplicacion pressupostària, era persona beneficiària e es condicions que, s'escath, li’n rèste subjècte eth liurament.
»S’a de hèr a constar eth caractèr singular dera subvencion o era ajuda, era apreciacion des circonstàncies concurrentes, e er estrument de planificacion, estrument e modalitat de cooperacion ath desvolopament, segons aquerò qu'establís eth capítol II dera Lei 26/2001.
»b) Era acreditacion dera existéncia de credit adequat e sufisent entath finançament dera subvencion o era ajuda.
»c) Era autorizacion deth Govèrn quan concorren es suposicions qu'establís era normatiua aplicabla.
»3. Es subvencions o es ajudes se pòden concedir dirèctament, d’ofici o a instància des organismes interessadi, mejançant era apreciacion discrecionau des circonstàncies que concorren en cada cas.
»4. Se se verifiquen circonstàncies qu'alteren es condicions tengudes en compde entà concedir era subvencion o era ajuda, er organ que hè era concession pòt modificar er estrument de concession, enes casi previsti en regim d’autorizacion qu'establisque er estrument juridic d’autrejament.
»5. En quini casi era modificacion exigisque era autorizacion dera Administracion que hè era concession, a sollicitud der organisme interessat, s’a de dictar e notificar era resolucion que concedís o denègue era modificacion en tèrme de quaranta cinc dies naturaus a compdar dera data de presentacion dera sollicitud. Un còp transcorrut eth tèrme maxim establit sense que s’age dictat e notificada resolucion exprèssa, s’a de compréner estimada era sollicitud, sense qu'açò exempte dera obligacion legau d’eméter resolucion.
»6. Eth tèrme d’execucion des activitats subvencionades pòt èster agranit sense aguda de besonh d’autorizacion prealabla enquia un maxim de sies mesi. Aguest ampliament a d’èster notificat e justificat ar organ que hè era concession abans qu'expire eth tèrme entà presentar era justificacion dera subvencion o era ajuda. Levat que se preveigue d’ua auta manèra en acte de concession dera subvencion o era ajuda, es ampliaments superiors as sies mesi requerissen ua autorizacion prealabla der organ que hè era concession.
»7. Es subvencions o es ajudes pòden éster anticipades. En cas de pagaments anticipadi non ei procedent era constitucion de gatges, levat qu’er estrument de concession ac preveigue exprèssament.
»8. Es despenses s’an de hèr e acreditar d’acòrd damb es correspondentes normes des estats o organizacions internacionaus beneficiaris des subvencions o es ajudes, e d’acòrd damb es mecanismes qu'establissen es acòrds o d'auti estruments internacionaus aplicables.
»9. Quan s’agen complit pleament es objectius que se’n concedic era subvencion o era ajuda e, per ua utilizacion eficienta des recorsi, i age rèstes non invertides, en tot includir-i es possibles rendiments financèrs non aplicadi ara activitat subvencionada, se pòt sollicitar ar organ que hè era concession que s’utilizen ena madeisha activitat o ua auta de natura analòga. Er organ que hè era concession a d’eméter ua resolucion en quina autorize era aplicacion dera rèsta o en quina acòrde era devolucion des rèstes descrites.
»10. Er organ que hè era concession pòt agranir eth tèrme de justificacion, d’ofici o a sollicitud deth beneficiari, e a de dictar e notificar era resolucion en quina se concedís o denègue er ampliament des tèrmes. Non pòt èster objècte d’ampliament eth tèrme de justificacion, s'a vençut dejà.
»11. Es hons liuradi son objècte de contraròtle segons aquerò que determinen es normes correspondentes des estats o es organizacions internacionaus, sens perjudici des accions de seguiment, verificacion e contraròtle financèr que poguen efectuar es organs competenti de contraròtle dera entitat que hè era concession en encastre des sues competéncies.
»12. Es causes de reïntegrament o de pèrta deth dret ara percepcion dera subvencion o era ajuda son es següents:
»a) Er incompliment totau o parciau dera fin dera subvencion o era ajuda.
»b) Era fauta de justificacion o era justificacion insufisenta.
»c) Era obtencion dera subvencion o era ajuda sense amassar es condicions requerides entà obtier-les.
»d) Es que s’establiràn, s’escatz, en estrument de concession.
»Ei procedent eth reïntegrament der excès obtengut sus eth còst dera activitat amiada a tèrme en quini casi er impòrt subvencionat a ua quantitat que, de manèra isolada, o en concurréncia damb autes subvencions o ajudes d’autes administracions publiques o d’autes entitats publiques o privades, estataus o estrangères, supère eth còst dera activitat qu'amie a tèrme eth beneficiari.
»13. Non ei aplicable as subvencions o as ajudes que se’n referís er apartat 1 eth regim sancionador qu'establís era seccion cincau deth capítol IX.
»14. Entara concession dirècta de subvencions o ajudes entara cooperacion internacionau entath desvolopament per part dera Administracion dera Generalitat en favor de persones fisiques o juridiques legaument constituïdes, publiques o privades, espanhòles o estrangères, que per arrason des fins, objècte o encastre d’activitat pòden amiar a tèrme accions en encastre dera cooperacion ath desvolopament, er organ d’instruccion competenta a de tramitar, prealablament, un expedient que tostemp a d’incorporar es documents detalhadi en apartat 2 d’aguest article. Atau madeish, ei aplicable çò que dispòsen es apartats 4, 5, 7, 9 e 10 d’aguest article, e eth contengut des apartats 9, 10, 11, 13, 14, 15, 17 e 18 der article 108. Ad aguest efècte, es referéncies que se hèn as bases reguladores des subvencions o es ajudes en article 108 s’an de compréner hètes enes procediments de concession dirècta d’aguestes subvencions o ajudes, ena resolucion o en estrument de concession dera subvencion o era ajuda.
»Article 108. Subvencions o ajudes entara cooperacion internacionau ath desvolopament concedides damb subjeccion as principis de publicitat e concurréncia
»1. Eth procediment de concession de subvencions e ajudes de cooperacion internacionau entath desvolopament autrejades damb subjeccion as principis de publicitat e concurréncia qu'establís aguesta lei, e tanben segons aquerò qu'establissen es bases reguladores correspondentes, es beneficiaris que’n pòden èster es persones fisiques o juridiques legaument constituïdes, publiques o privades, espanhòles o estrangères, que per arrason des sues fins, objècte o encastre d’activitat, pòden amiar a tèrme accions en encastre dera cooperacion internacionau ath desvolopament, se regís peth regim juridic establit per aguest article.
»2. Era entitat beneficiària dera subvencion o era ajuda ei era responsabla dera execucion en benefici deth destinatari finau dera subvencion o era ajuda e dera justificacion corrècta deuant der organ que hè era concession, independentament qu'era sua execucion age estat amiada a tèrme, totaument o parciaument, per sòcis locaus o contraparts estrangères.
»3. Es subvencions pòden èster anticipades, levat d’ua prevision exprèssa en contra enes bases reguladores. En cas de pagaments anticipadi, non ei procedenta era constitucion de gatges, levat qu'era resolucion de concession ac preveigue exprèssament.
»4. Es bases reguladores dera convocacion an d’especificar eth momenta compdar de quan se permet er inici dera activitat e es tèrmes d’imputacion dera despensa.
»5. Eth tèrme d’execucion des activitats subvencionades se pòt agranir sense besonh d’autorizacion prealabla enquia un maxim de tres mesi. Aguest ampliament s’a de notificar ar organ gestor abans que finisque eth tèrme de justificacion, tèrme que se compren automaticament agranit damb era notificacion mencionada. Levat que se determine d’ua auta manèra enes bases reguladores dera subvencion o era ajuda, es ampliaments superiors ad aguest tèrme an de besonh era autorizacion prealabla der organ que hè era concession.
»6. Era execucion totau o parciau dera subvencion o era ajuda per part de sòcis locaus o contraparts estrangères non s’a de considerar coma soscontractacion, as efèctes de çò qu’establís er article 29 dera Lei der Estat 38/2003, deth 17 de noveme, generau de subvencions. Es sòcis locaus o contraparts mencionadi an de figurar adequadament identificadi en projècte o prepausa d’accion. Levat que s’establisque d’ua auta manèra enes bases reguladores, quinsevolhe modificacion des sòcis locaus o contraparts a d’auer era autorizacion prealabla der organ que hè era concession.
»7. Es rendiments financèrs que se genèren pes hons liuradi as persones beneficiàries incrementen er impòrt dera subvencion o era ajuda concedida e s’an d’aplicar egalament ara activitat subvencionada, levat que, per arrasons degudament motivades, se dispòse d’ua auta manèra enes bases reguladores.
»8. Quan s’an complit pleament es objectius que’n siguec concedida era subvencion o era ajuda e per ua utilizacion eficienta des recorsi i age rèstes non invertides, en tot includir-i es possibles rendiments financèrs non aplicadi ara activitat subvencionada, se pòt sollicitar der organ concedent era utilizacion ena madeisha activitat o ua auta de natura analòga. Er organ concedent a d’eméter ua resolucion en quina autorize era aplicacion dera rèsta o qu'acòrde era devolucion des rèstes descrites.
»9. Era despensa s’a de justificar mejançant factures, arrecebudi, tiquets e d'auti documents damb valor probatòri en trafic juridic mercantil o damb eficacitat administrativa en país a on s'amie a tèrme era activitat subvencionada, er originau o fotocòpia compulsada o legalizada, enes tèrmes establidi enes bases reguladores.
»En cas des despenses hètes en païsi receptors d’ajuda oficiau ath desvolopament tanben se pòden emplegar coma justificatius de despensa es arrecebudi, que tant pòden èster arrecebudi de caisha, ei a díder, documents emetudi pera madeisha entitat o subjècte qu'efectue eth pagament e signadi peth provedidor des bens o servicis, qu'acrediten d’aguesta manèra qu'an arrecebut er impòrt indicat en aguest, coma arrecebudi emetudi pes madeishi provedidors quan actuen en mercats informaus. Era utilizacion d'arrecebuda l’a d’autorizar, damb caractèr prealable, er organ que hè era concession, e tanben la pòt validar a posteriori eth madeish organ, tostemp qu'aguest considère qu’era autorizacion s’aurie concedit se s’auesse sollicitat prealablament.
»10. Sens perjudici des peculiaritats que fixen es bases reguladores, era justificacion des subvencions o es ajudes a d’èster integrada per ua memòria tecnica, qu'a d’especificar damb eth maxim de detalh es objectius artenhudi, es resultats obtengudi e es activitats realizades, sus quines a d’aportar donades considerables e hònts de verificacion objectives, s’an d’establir es critèris entara avaloracion tant des procèssi d’execucion coma deth compliment des objectius establidi, e per ua justificacion economica, qu'a d’includir era documentacion que justifique es despenses efectuades damb cargue ara intervencion que se subvencione, enes tèrmes qu'establís aguest article.
»11. Eth tèrme entà presentar era justificacion dera subvencion o era ajuda ei de tres mesi a compdar dera data de finalizacion dera accion subvencionada, levat que i age ua disposicion exprèssa contrària enes bases reguladores. En cas qu'es rapòrts incorpòren un rapòrt d’auditor de compdes o d’avaloracion tecnica, eth tèrme s’a d’agranir a sies mesi entà permeter-ne era presentacion conjunta.
»12. En cas de subvencions o ajudes executades en estrangèr o per entitats beneficiàries estrangères, eth tèrme entà esmendar defèctes des justificacions parciaus o totaus e entà aportar era documentacion complementària requerida per organ qu'a efectuat era revision ei de quaranta cinc dies abils. Enes administracions publiques en quines s’agen abilitat mejans electronics, informatics o telematics se pòt aportar era documentacion per mejan d’aguesti sistèmes.
»13. Eth procediment de justificacion se pòt hèr mejançant era modalitat de compde justificatiu e aportar justificatius de despensa; de compde justificatiu e aportar un rapòrt d’auditoria de compdes; mejançant era presentacion d’estats compdables, o mejançant ua combinacion de bèra ua d’aguestes modalitats, o d’autes, d’acòrd damb eth procediment qu'establisquen es bases reguladores.
»14. Ena modalitat de compde justificatiu en quina s’apòrten justificatius de despensa, era justificacion economica ei formada, aumens, per:
»a) Era lista des despenses que s’an amiat a tèrme, classificades per partides e per dates, en quina s’indique eth numèro de justificant, er impòrt e era data.
»b) Es documents justificatius des despenses, originaus o còpies compulsades, ordenadi segons era lista, e tanben des pagaments.
»c) Era relacion detalhada d’auti ingrèssi, subvencions o ajudes, publics o privadi, qu'an finançat era activitat subvencionada, en quina s’a d’indicar er impòrt e era procedéncia.
»d) Es documents originaus o còpies compulsades qu'acrediten es tipes de cambiament.
»e) Eth quadre comparatiu deth pressupòst per partides, aprovat e executat, en quin s’indiquen es desviacions que i a agut.
»15. Ena modalitat de compde justificatiu damb rapòrt d’auditor de compdes s’a d’includir, aumens, eth quadre comparatiu deth pressupòst per partides, aprovat e executat, e eth rapòrt der auditor. En aguest cas non ei de besonh era presentacion posteriora de factures e arrecebudi, levat que sigue establida d’aguesta manèra per çò qu'ei der exercici de foncions de verificacion e contraròtle financèr per part des organs competenti. Eth rapòrt l’a d’elaborar un auditor de compdes inscrit en Registre oficiau d’auditors de compdes, coma professionau qu'exercís. Es bases reguladores an de detalhar d’autes peculiaritats dera auditoria, s’escatz.
»16. Es bases reguladores dera subvencion o era ajuda pòden preveir que s'empleguen d'autes modalitats de justificacion ena mesura qu'arresponen e s’adapten ara natura dera subvencion o era ajuda.
»17. En cas que se produsisquen situacions excepcionaus degudament acreditades, coma desastres naturaus, afrontaments armadi o crisis umanitàries que dificulten o quitament hèsquen impossible disposar dera documentacion adequada justificativa dera despensa, er organ que hè era concession pòt acceptar d'autes formes de justificacion, coma rapòrts de taxadors degudament acreditadi e inscriti en registre oficiau correspondent, declaracion de testimònis, constatacion des resultats o activitats amiades a tèrme, declaracion responsabla de provedidors, o d'autes de valor probatòri semblable. En cas d’operacions umanitàries dirigides pes Nacions Unides, era certificacion o ratificacion la pòt eméter er organisme des Nacions Unides que coordine es trabalhs sus eth terren.
»18. Se pòden adméter coma sistèma de justificacion es certificats d’execucion d’activitats, s'ac preven es bases reguladores. Se compren per certificat d’execucion d’activitats era certificacion, per part dera Administracion que hè era concession, que s’a amiat a tèrme era execucion d’ua activitat, que’n auie estat prealablament pressupostat e aprovat, per organ que’n hè era concession, eth conjunt de despenses de besonh entà realizar-la. Era certificacion dera execucion efectiva pera Administracion constituís per era madeisha un justificatiu unic de despensa dera activitat. Es requisits, es caracteristiques e es suposicions d’utilizacion d’aguest sistèma s’an de concretar enes bases reguladores.
»19. Es despenses dirèctes e indirèctes admetudes, en operacions de cambiament de moneda e era aplicacion de tipe de cambiament, e tanben eth regim que s’a de seguir deuant des impòsti susceptibles de recuperacion, s’a de desvolopar enes bases reguladores.
»20. Eth regim de contraròtle, reïntegrament e sancions se regís per çò que dispòse aguesta lei.»
Article 56. Modificacion der article 31 dera Lei 26/2001
1. Se modifique er apartat 2 der article 31 dera Lei 26/2001, deth 31 de deseme, de cooperacion ath desvolopament, que rèste redigit dera manèra següenta:
«2. Es organizacions non governamentaus entath desvolopament que volguen accedir a quinsevolhe subvencion o ajuda dera Administracion dera Generalitat que sigue computabla coma ajuda oficiau ath desvolopament an de complir es condicions següentes:
»a) Èster inscrites en registre d’organizacions non governamentaus entath desvolopament o en dera Agéncia Espanhòla de Cooperacion Internacionau.
»b) Auer sedença sociau o delegacion e estructura permanenta en Catalonha entà assegurar er assolidatge des fins estatutàries respectives.
»c) Èster ath dia des obligacions contractades damb era Administracion dera Generalitat.»
2. Se modifique er apartat 2 der article 34 dera Lei 26/2001, que rèste redigit dera manèra següenta:
«2. Era Administracion dera Generalitat tanben pòt finançar programes e projèctes de cooperacion ath desvolopament mejançant convènis de collaboracion e cooperacion de cofinançament entre donants damb es administracions, es institucions e es entitats publiques o privades de per tot que convengue en cada cas, entà aportar eth sòn concors ara dotacion de mejans financèrs o d’auti, tostemp que se corresponen damb es previsions deth plan director e des plans annaus.»
Capítol II. Normes patrimoniaus
Seccion prumèra. Patrimòni
Article 57. Modificacion deth Decrèt legislatiu 1/2002
1. S’ahig un nau apartat, eth 5, ar article 10 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, damb eth tèxte següent:
«5. Enes casi de mutacion demaniau, cambiament d’assignacion o desafectacion d’immòbles, correspon ath departament o entitat aucupant d’assumir es despenses de mantenença enquiara data quan se formalize er acte de traspàs dera possession o er acte administratiu de desafectacion.»
2. S’ahig un nau apartat, eth 7, ar article 13 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, damb eth tèxte següent:
«7. Era Generalitat e es organismes publics que i son restacadi o que’n depenen pòden aquerir bens e drets per reduccion de capitau de societats o de hons pròpris d’organismes publics, o per restitucion d’aportacions a fondacions. Entà amiar a tèrme era incorporacion ath patrimòni dera Generalitat cau era signatura d’ua acta de liurament entre un representant dera Direccion Generau deth Patrimòni e un representant dera societat, entitat o fondacion deth capitau o hons pròpris que’n procedisque eth ben o dret.»
3. Se modifique er apartat 2 der article 14 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, que rèste redigit dera manèra següenta:
«2. Quan un departament, ua entitat publica, o ua empresa que’n depen, dèishe d’auer de besonh un immòble contractat en regim d’arrendament abans deth tèrme pactat o dera finalizacion des prorrògues legaus o contractuaus, e tostemp que sigue prevista era possibilitat de subrogacion, s’a de hèr saber ara Direccion Generau deth Patrimòni, damb ua anticipacion de quate mesi mès eth temps previst en contracte peth preavís de resolucion. Era Direccion Generau deth Patrimòni, s’escatz, e en tot atier eth besonh d’espacis entà lotjar d'auti servicis o pes caracteristiques deth contracte e abans d’acordar-ne era resolucion volontària, ac a de comunicar ara rèsta de departaments e aguesti as entitats publiques e empreses que’n depenen entath possible profitament deth ben.
»Enquiara data dera efectivitat dera resolucion o ena data quan er immòble passe a depéner d’un aute departament, entitat publica o empresa dera Generalitat, es despenses e obligacions derivades deth contracte d’arrendament son a cargue deth departament, entitat publica o empresa de quina depenie iniciaument. Era resolucion qu'acòrde era novacion o era subrogacion contractuau s’a de notificar ar arrendador, entà qui ei obligatòria e sense que procedisque er increment dera renda.»
4. Se modifique er apartat 3 der article 15 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, que rèste redigit dera manèra següenta:
«3. Era redaccion e execucion des projèctes d’òbres entà bastir o reformar immòbles destinadi a usatge administratiu des servicis des departaments dera Generalitat e d’entitats deth sòn sector public qu'agen ua valor estimada deth contracte superior a 600.000 èuros, IVA excludit, requerissen entara sua licitacion un rapòrt favorable dera Direccion Generau deth Patrimòni, tant per çò qu'ei des aspèctes qualitatius coma es quantitatius, quin s’a d’eméter en tèrme d’un mes a compdar dera data de sollicitud. Aguest rapòrt s’a d’incorporar ar expedient de contractacion coma requisit prealable entara aprobacion tecnica deth projècte per part der organ de contractacion, d’acòrd damb çò qu'establís era normatiua en matèria de contractacion deth sector public.
»Un còp acabada era òbra, es departaments e es entitats an de remanar ara Direccion Generau deth Patrimòni era informacion sus eth còst finau des òbres hètes, e ad aguest efècte, an de junher-i era acta de recepcion des òbres e era certificacion finau enes tèrmes establidi pera normatiua en matèria de contractacion deth sector public.»
5. Se modifique er apartat 2 der article 18 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, que rèste redigit dera manèra següenta:
«2. Era alienacion de bens immòbles o drets reaus se pòt hèr per subasta o per concors public o, s'eth Govèrn ac acòrde, per adjudicacion dirècta, d’acòrd damb er apartat 5.
»Eth procediment ordinari entara alienacion ei era subasta. Solament s’utilize eth concors enes suposicions e damb es formalitats que s’establisquen per reglament, e era adjudicacion requè en licitador qu'en conjunt hè era proposicion mès avantatjosa.
»Mentre non se produsisque eth desvolopament normatiu, eth procediment deth concors se regís per çò qu’establís era normatiua patrimoniau sus er aquesiment de bens immòbles.
»Es alienacions de bens immòbles se pòden formalizar en document administratiu, qu'ei títol sufisent entara inscripcion en Registre dera Proprietat, quan er adquirent ei ua auta administracion publica, organisme o entitat restacada.»
6. S’ahigen dus naui apartats, eth 5 e eth 6, ar article 18 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002, damb eth tèxte següent:
«5. Se pòt acordar era adjudicacion dirècta enes suposicions següentes:
»a) Quan er adquirent ei ua auta administracion publica, persona juridica de dret public o privat qu'aparten ath sector public, o ua entitat sense ànim de lucre, declarada d’utilitat publica.
»b) Quan er immòble sigue de besonh entà dar compliment a ua foncion de servici public o ara realizacion d’ua fin d’interès generau per ua persona diferenta des previstes pera letra a.
»c) Quan era subasta o concors promoigut pera alienacion des bens o drets se declaren desèrts o resulten falhidi e, tostemp que non age transcorrut mès d’un an dempús dera celebracion dera subasta o eth concors. En aguest cas, es condicions dera alienacion non pòden èster inferiores as anonciades prealablament o ad aqueres en quines s’aurie produsit era adjudicacion.
»d) Quan era venta s’efectue en favor d’un o mès copropietaris o en favor de qui possedís un dret d’aquesiment preferent arreconeishut pera lei.
»e) Quan, per arrasons excepcionaus, se considère convenent efectuar era venta en favor der aucupant der immòble e tostemp qu'aguest i age dret arreconeishut, d’acòrd damb era normatiua aplicabla.
»f) Quan se tracte de terrens tà bastir o parcèles sobrants de vies publiques que pera sua forma o estenduda son non bastibles e era sua alienacion se hèsque en favor d’un proprietari acarant.
»g) Quan se tracte de finques rustiques inexplotables e era sua venta s’efectue a un proprietari acarant.
»Se diuèrsi interessadi se tròben en ua madeisha suposicion d’adjudicacion dirècta, era adjudicacion s’a de resòlver segons er interès generau concurrent en cas concrèt. En çò que hè ara alienacion que’n hèn referència es letres f e g s’a de seguir eth procediment establit per reglament.
»6. Er organ competent entà alienar bens o drets pòt adméter eth pagament ajornat deth prètz de venta, per un periòde non superior a dètz ans e tostemp qu'eth pagament des quantitats ajornades se garantisque sufisentament mejançant condicion resolutòria explicita, ipotèca, aval bancari, assegurança de caucion o un aute gatge sufisent usuau en mercat. Er interès der ajornament non pòt èster inferior ar interès legau deth dinèr.»
7. Se modifique er article 26 deth tèxte rehonut dera Lei de patrimòni dera Generalitat de Catalonha aprovat peth Decrèt legislatiu 1/2002: eth paragraf existent se numeròte coma apartat 1 e se n’i ahig un de nau, eth 2, damb eth tèxte següent:
«2. Era utilizacion de bastisses d’usatge administratiu se regís per critèris que tenden ara sua optimizacion, comprenuda coma eth conjunt d’analisis tecniques e economiques sus immòbles existents, en prevision dera evolucion dera demanda immobiliària pes servicis publics, era programacion dera cobertura de besonhs e d’intervencions de verificacion e contraròtle, qu'an per objècte identificar, en un encastre territoriau o sectoriau determinat, era melhora solucion entà satisfèr es besonhs contrastadi de bastisses d’usatge administratiu en encastre geografic o sectoriau considerat, damb assumpcion des restriccions economiques, foncionaus o de natura culturau o mieiambientau que se determinen.»
Seccion dusau. Autes normes patrimoniaus
Article 58. Modificacion deth Decrèt legislatiu 2/2002
Se modifique er article 35 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, que rèste redigit dera manèra següenta:
«Article 35
»1. Eth Govèrn pòt acordar era constitucion de societats subjèctes a normes civius e mercantiles entà arténher es fins assignades per Estatut d’autonomia. Er acòrd de constitucion a de determinar de besonh era denominacion, er objècte sociau, eth capitau constitutiu, era participacion que i a d’auer dirèctament o indirèctament era Generalitat e era forma juridica qu'a d’adoptar, e a d’includir era aprobacion des estatuts.
»2. Correspon ath Govèrn d’autorizar:
»a) Er aquesiment d’accions o participacions representatives deth capitau de societats que ja son constituïdes, era sua alienacion e, en generau, era transformacion, fusion, scission, dissolucion e liquidacion de societats participades.
»b) Es modificacions des estatuts des societats participades.
»c) Era soscripcion de pactes extraestatutaris que limiten o condicionen es drets politics o economics inerents ara participacion dera Generalitat enes societats, e tanben era soscripcion de compromisi d’aquesiment o alienacion futura d’accions o participacions representatives deth capitau de societats.
»3. Es representants dera Generalitat o d’entitats deth sòn sector public enes organs de decision d’entitats de quinsevolhe forma juridica admetuda en dret an d’obtier, damb er exercici prealable deth dret de vòt, es autorizacions que’n hè referéncia er apartat anterior devèrs es operacions relatives a participacions en societats que se prepausen.
»4. Es expedients relatius as prepauses d’acòrd deth Govèrn que se’n referissen es apartats 1, 2 e 3 an d’èster instruïdi e tramitadi peth departament competent en matèria de patrimòni dera Generalitat, que les elevarà ath Govèrn pr'amor que les apròve, a prepausa conjunta damb eth departament o departaments competenti per arrason dera matèria.
»5. S’apliquen ad aguestes societats es limitacions establides pes articles 18 e 19.
»6. Es previsions d’aguest article son aplicable a societats participades pera Generalitat e per entitats deth sòn sector public tant de forma intègra, majoritària, coma non majoritària. Tanben son aplicables a participacions es entitats que maugrat que non an forma juridica societària s’i assimilen, coma agropacions d’interès economic, comunitats de bens, cooperatives, hons d’inversion e hons de capitau de risc, e d'autes d’anàlogues.
»7. Es acòrds correspondents as autorizacions establides enes apartats 1, 2.a e 2.b relatives a participacions majoritàries dera Generalitat e entitats deth sòn sector public s’an de publicar en Diari Oficial de la Generalitat de Catalunya.»
Article 59. Racionalizacion deth nombre d’entitats
1. Eth Govèrn a d’impulsar un procès de racionalizacion, reduccion e simplificacion deth nombre des entitats que compausen eth sòn sector public, especiaument eth non administratiu, damb er objectiu de compdar damb un sector public sostenible, eficaç e eficient, que non compòrte un lèst entath deficit public e entara qualitat des servicis publics.
2. Pendent er exercici pressupostari correspondent ar an 2011, eth Govèrn a d’amiar a tèrme en ua prumèra fasa ua reduccion deth 10% des entitats existentes en començar er an e deth 20% des aportacions pressupostàries, e a de priorizar aguest procès en encastre des servicis publics que non se considèren essenciaus entà dar responsa as demandes ciutadanes. S’excèpten d’aguesta prumèra fasa de reduccion es entitats restacades ara prestacion de servicis d’assisténcia sanitària, educacion e benèster sociau.
3. Enes fases subsegüentes deth procès de racionalizacion deth sector public non administratiu, eth Govèrn a de garantir qu'era reduccion compòrte eth 25% mens d’entitats existentes devèrs es existentes ar inici deth 2011. Eth Govèrn a de presentar cada an un rapòrt damb es decisions prenudes en compliment des objectius establidi.
Article 60. Modificacion dera Lei 13/1996
1. Se modifique er article 10 dera Lei 13/1996, deth 29 de junhsèga, deth registre e eth depaus de fiances des contractes de loguèr de finques urbanes e de modificacion dera Lei 24/1991, der abitatge, que rèste redigit dera manèra següenta:
«Article 10. Organs competenti
»Es organs competenti entà imposar es sancions son es següents:
»a) Enquia 150.000 èuros, eth director o directora der Institut Catalan deth Solèr.
»b) De 150.000 èuros enquia 300.000 èuros, eth conselhèr o conselhèra competent en matèria de territòri e sostenibilitat.
»c) Entàs sancions superiores a 300.000 èuros, eth Govèrn dera Generalitat.»
2. Se modifique er apartat 3 der article 12 bis dera Lei 13/1996, que rèste redigit dera manèra següenta:
«3. En cas qu'es fiances se depausen dehòra deth tèrme establit, damb era requeréncia prealabla dera Inspeccion, s’a d’aplicar un recargue deth 25% der impòrt dera fiança. S'eth retard en depaus des fiances supère es dotze mesi, tanben damb era requeréncia prealabla dera Inspeccion, eth recargue ei eth 25% der impòrt dera fiança, e s’an d’ahíger ara quantitat resultanta es interèssi moratòris meritats dempús dera fin deth tèrme establit entà  depausar-la. En cap cas non s’includissen en calcul deth recargue es impòrts d’autes sancions que se poguen exigir.»
Capítol III. Autes modificacions de leis substanciaus
Seccion prumèra. Entitats de dret public dera Generalitat
Article 61. Modificacion deth Decrèt legislatiu 4/2002
1. Se modifique er article 1 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«Article 1
»1. Er Institut Catalan de Finances ei ua entitat de dret public damb personalitat juridica pròpria sometuda ar ordenament juridic privat, des entitats que’n hè referéncia er article 1.b.1 deth tèxte rehonut dera Lei der estatut dera empresa pública catalana aprovat peth Decrèt legislatiu 2/2002, deth 24 de deseme. Er Institut Catalan de Finances se relacione damb eth Govèrn mejançant eth departament competent en matèria d’economia e finances.
»2. Er Institut Catalan de Finances, coma estrument principau dera politica de credit public dera Generalitat, gaudís de patrimòni e tresaureria pròpria e actue, entath compliment des sues foncions, damb autonomia organica, financèra, patrimoniau, foncionau e de gestion, damb plea independéncia des administracions publiques e damb somission ad aguesta lei, ar estatut dera empresa publica catalana e ara rèsta der ordenament juridic, sens perjudici qu'ena sua activitat s’ajuste as normes de dret privat que li son aplicables.
»3. Er Institut Catalan de Finances pòt, damb plea independéncia e sense d’autes autorizacions qu'es des sòns organs de govèrn, aquerir, possedir, reivindicar, permutar, grauar o alienar tota sòrta de bens, concertar credits, hèr contractes e convènis, e tanben obligar-se, interpausar recorsi e executar es accions establides pes leis.»
2. Se modifique er apartat 1 der article 4 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«1. Entà complir es sues foncions, er Institut Catalan de Finances pòt utilizar estruments de dret public e privat e signar convènis de collaboracion, concèrts e protocòus d’accion damb era Administracion publica e damb quinsevolhe entitat o institucion publica o privada.»
3. Se modifique er article 11 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«Article 11
»1. Er Institut Catalan de Finances pòt autrejar e formalizar credits, operacions de finançament, avals e d’auti gatges en favor de persones fisiques, autonòms e professionaus –en exercici dera sua activitat economica e professionau–, e de persones juridiques, publiques e privades.
»2. Er aval der Institut Catalan de Finances pòt consistir: en prumèr aval, entà operacions de credit concertat damb entitats o establiments financèrs de credit legaument establidi; o, en dusau aval, entà credits avaladi per societats de gatge recipròca.
»3. Es credits e es avals que se concedisquen a persones juridiques s’an de destinar ath finançament d’inversions en actius materiaus, immateriaus e financèrs, e tanben de capitau circulant, damb era excepcion deth sector dera promocion immobiliària (levat dera viuenda de proteccion oficiau) que non pòt èster finançada per Institut.»
»4. Er Institut Catalan de Finances concedís es sòns credits e avals entà activitats que se hèn en Catalonha e, excepcionaument, entà activitats que se desvolòpen dehòra d’aguest territòri. En aguest darrèr cas, mès, era empresa o eth beneficiari afectat a d’auer era abitança sociau en Catalonha.»
4. Se modifique er apartat 3 der article 12 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«3. Er Institut Catalan de Finances, en marc dera normatiua mercantila e enes tèrmes e es condicions qu'establisque era legislacion aplicabla, pòt constituïr societats mercantiles dedicades ath finançament d’empresa jos quinsevolhe modalitat, o societats d’inversion en participacions financères o patrimoniaus. Aguestes societats pòden participar egalament en hons de quinsevolhe tipe, mobiliaris o immobiliaris; en societats e hons de gatge, e en societats o hons de capitau de risc. Atau madeish, pòden aquerir participacions en autes societats mercantiles e entitats financères, siguen publiques o privades.»
5. Se modifique er article 16 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«Article 16
»Es organs de govèrn der Institut son era Junta de Govèrn e eth conselhèr delegat o conselhèra delegada.»
6. Se modifique er apartat 3 der article 17 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«3. Intègren era Junta coma vocaus de plen dret, e cessen en moment quan son separadi deth cargue, eth conselhèr delegat o conselhèra delegada der Institut, eth titular o era titulara dera secretaria generau o sectoriau qu'aguest ne depene e es titulars des direccions generaus competentes en matèria de pressupòsti e de politica financèra.
»Pòden assistir as reünions dera Junta, damb er acòrd prealable deth president o presidenta o dera madeisha Junta, damb votz e sense vòt, es directius o cargues que’n hè referéncia era letra g der article 22.2.»
7. Se modifiquen es apartats 2 e 3 der article 20 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèsten redigidi dera manèra següenta:
«2. Era Junta de Govèrn pòt delegar tanben aguestes facultats enes cargues que’n hè referéncia era letra g der article 22.2, quini an de dar compde der exercici des foncions delegades mejançant eth conselhèr delegat o conselhèra delegada.
»3. Eth conselhèr delegat o conselhèra delegada depen dirèctament dera Junta de Govèrn. D’acòrd damb es foncions establides per aguesta lei, coordine era execucion des acòrds e es directritzes dera Junta e passe compdes ara Junta des resultats dera execucion des foncions qu'aguesta age delegat enes comissions executives e enes cargues que’n hè referéncia era letra g der article 22.2.»
8. Se modifique er apartat 2 der article 21 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«2. Eth secretari o secretària ei nomentat pera Junta, d’entre eth personau que preste servicis ar Institut o as entitats que’n depenen, e non a era consideracion de membre ne dret de vòt.»
9. Se modifiquen er apartat 1 e es letres a, b e g der apartat 2 der article 22 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèsten redigidi dera manèra següenta:
«1. Eth conselhèr delegat o conselhèra delegada ei nomentat e separat liurament peth Govèrn a prepausa dera persona titulara deth departament competent en matèria d’economia e finances.
»2. Es foncions deth conselhèr delegat o conselhèra delegada son es següentes:
»a) Era direccion e era execucion materiau des acòrds e es directritzes d’accion aprovadi pera Junta.
»b) Era coordinacion e eth contraròtle der exercici des foncions delegades pera Junta enes comissions executives e enes cargues que’n hè referéncia era letra g.
»g) Era organizacion e era estructuracion intèrna der Institut Catalan de Finances d’acòrd damb es directritzes aprovades pera Junta de Govèrn enes direccions foncionaus e servicis, comitats executius e comitats d’inversions, que considère mès adequades pr'amor que s’acomplisque mès ben era activitat ordinària, damb eth nomentament des persones titulares e era determinacion deth regim laborau.»
10. Se modifique er article 25 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«Article 25
»Es cargues de conselhèr delegat o conselhèra delegada, de titular d’ua unitat foncionau der Institut e de vocau dera Junta de Govèrn son subjèctes ath regim d’incompatibilitats des nauti cargues dera Administracion dera Generalitat.
»Es membres dera Junta de Govèrn non an dret a retribucion per aguesta foncion, levat des diètes que s’acòrden.»
11. Se modifique er apartat 4 der article 26 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«4. Es cinc vocaus per arrason deth cargue son eth titular o era titulara deth departament competent en matèria d’economia e finances; eth titular o era titulara dera secretaria generau deth dit departament; eth titular o era titulara dera secretaria sectoriau que s’adscriue mejançant era entitat ath departament correspondent; eth titular o era titulara dera direccion generau competenta en matèria de politica financèra, e eth conselhèr delegat o conselhèra delegada der Institut.»
12. Se modifique era letra b der article 27 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigida dera manèra següenta:
«b) Informar ara Junta de Govèrn des prepauses de pressupòst, dera memòria, eth balanç e es compdes, e des prepauses d’aplicacion de resultats que presente eth conselhèr delegat o conselhèra delegada.»
13. Se modifique er apartat 2 der article 31 deth tèxte rehonut dera Lei der Institut Catalan de Finances aprovat peth Decrèt legislatiu 4/2002, que rèste redigit dera manèra següenta:
«2. Er Institut Catalan de Finances a de destinar es excedents as dotacions de besonh entà afrontar era morositat produsida e prevista en exercici des sues activitats.»
14. S’ahig un nau capítol, eth 7, ath tèxte rehonut dera Lei der Institut Catalan de Finances aprovat peth Decrèt legislatiu 4/2002, damb eth tèxte següent:
«Capítol 7. Impuls deth Credit Catalan Agrari
»Article 32
»Er airau d’Impuls deth Credit Catalan Agrari (ICCA) se configure coma un airau de negòci especializat der Institut Catalan de Finances. Er ICCA a coma objectius especifics fomentar e canalizar eth credit agroalimentari en Catalonha.
»Article 33
»Son foncions especifiques der ICCA:
»a) Autrejar credits e avals a empreses agroalimentàries, persones fisiques o juridiques, que se destinen a inversions qu'agen per fin era creacion, era conservacion e eth melhorament dera riquesa agricòla, de pesca, aqüicòla, forestau e pecuària e es sòns mejans de produccion, o ara installacion e ath perfeccionament d’indústries agricòles, de pesca, aqüicòles, forestaus e pecuàries e ath melhorament deth miei rurau.
»b) Concedir credits e avals a persones fisiques o juridiques qu'an per objècte era comercializacion, era promocion e era exportacion de productes agroalimentaris.
»c) Autrejar credits e avals a persones fisiques o juridiques que desvolopen activitats relacionades dirèctament o indirèctament damb eth miei rurau e era sua explotacion economica.
»d) Autrejar credits e avals as persones relacionades enes apartats a, b e c entath finançament deth capitau circulant entath desvolopament dera sua activitat economica.
»e) Soscríuer concèrts e convènis damb es cooperatives agràries damb seccion de credit en matèria de credit agricòla e participar damb aguestes seccions enes inversions des cooperatives agràries.
»Article 34
»1. Eth director o directora der ICCA ei nomentat e separat liurament peth conselhèr delegat o conselhèra delegada der Institut Catalan de Finances, damb era aprobacion dera Comission de Finançament Agroalimentari.
»2. Eth director o directora der ICCA se somet ath regim d’incompatibilitats des nauti cargues e actue jos es directritzes deth conselhèr delegat o conselhèra delegada der Institut Catalan de Finances.
»3. Correspon ath director o directora der ICCA de dirigir e gerir aguest airau d’activitat, d’acòrd damb es objectius e es foncions qu'establissen es articles 32 e 33.
»4. Eth director o directora der ICCA assistís damb votz e sense vòt as reünions dera Comission de Finançament Agroalimentari.
»Article 35
»1. Era Comission de Finançament Agroalimentari der ICCA exercís es foncions qu'especificament li delegue era Junta de Govèrn der Institut e ei formada peth president o presidenta, qu'ei eth conselhèr delegat o conselhèra delegada der Institut Catalan de Finances, per dus representants deth departament competent en matèria d’economia e finances, dus representants deth departament competent en matèria d’agricultura, ramaderia e pesca, un representant deth departament competent en matèria de cooperatives e dus representants dera Federacion de Cooperatives Agràries, un que, aumens, n'a d’èster designat d’entre es cooperatives qu'an constituïdes seccions de credit. Eth secretari o secretària ei nomentat pera Comission, d’entre eth personau der Institut Catalan de Finances, e non a era consideracion de membre ne dret de vòt.
»2. Es membres dera Comission de Finançament Agroalimentari son nomentadi e separadi liurament pera Junta de Govèrn der Institut Català de Finances. Eth president o presidenta dera Comission, ath delà des foncions que li atribuïsque eth reglament de regim interior, convòque e presidís es reünions e dispòse de vòt de qualitat.
»Article 36
»1. Eth Conselh Consultatiu der ICCA ei er organ assessor en çò que hè as aspèctes tecnics en matèria de credit agroalimentari e ei format peth president o presidenta dera Comission de Finançament Agroalimentari, peth director o directora der ICCA, per dus representants deth departament competent en matèria d’economia e finances, dus representants deth departament competent en matèria d’agricultura, ramaderia e pesca, un representant deth departament competent en matèria de cooperatives, dus representants dera Federacion de Cooperatives Agràries e enquia sèt representants d’institucions e organizacions de caractèr economicsociau, professionau e scientific damb dedicacion ath credit agrari.
»2. Correspon ath Govèrn, a prepausa deth titular o era titulara deth departament competent en matèria d’economia e finances e deth titular o era titulara deth departament competent en matèria d’agricultura, ramaderia e pesca, per çò qu'ei des representants des entitats representatives deth mon agrari, eth nomentament des membres deth Conselh Consultatiu.
»3. Eth Conselh Consultatiu assessore ara Comission de Finançament Agroalimentari e emet es rapòrts e es consultes qu'aguesta comission e eth Govèrn li solliciten en matèria agroalimentària. Tanben a era facultat d’elevar ara Comission de Finançament Agroalimentari e ath Govèrn es prepauses que considère apertientes sus era matèria.»
15. S’ahigen dues disposicions addicionaus ath tèxte rehonut dera Lei der Institut Catalan de Finances aprovat peth Decrèt legislatiu 4/2002, damb eth tèxte següent:
«Disposicions addicionaus
»Prumèra
»Eth patrimòni intègre der ICCA ara entrada en vigor d’aguesta lei passe a integrar eth patrimòni der Institut Catalan de Finances, quin se subrògue ena posicion der ICCA. Es drets e credits derivadi dera activitat de credit der ICCA tanben passen a integrar eth patrimòni der Institut Catalan de Finances.
»Dusau
»Es deutes e es obligacions qu’er Institut Catalan de Finances aquerisque entà captar hons gaudiràn deuant de tresaus deth gatge dera Generalitat. Aguest gatge ei explicit, irrevocable, incondicionau e dirècte.»
Seccion dusau. Renda minima d’insercion
Article 62. Modificacion dera Lei 10/1997
1. Se modifique era letra b der article 6.1 dera Lei 10/1997, deth 3 de junhsèga, dera renda minima d’insercion, que rèste redigida dera manèra següenta:
«b) Qu'acrediten ua residéncia contunhada e efectiva en Catalonha, aumens, damb dus ans d’anticipacion ara data de presentacion dera sollicitud. Es abséncies que non interrompen eth comput dera residéncia contunhada e efectiva s’an de fixar per reglament. Tanben pòden èster sollicitantes es persones qu'acrediten que, des darrèri cinc ans, n’an residit quate en Catalonha de manèra contunhada e efectiva. Es persones sollicitantes estrangères que demoren en Catalonha an d’acreditar era residéncia legau.»
2. Se modifique era letra e der article 6.1 dera Lei 10/1997, que rèste redigida dera manèra següenta:
«e) Que non dispòsen des mieis economics de besonh entà atier es besonhs basics dera vida. Se considèren en aguesta situacion es persones o es unitats familhaus que non obtenguen pendent es dotze mesi anteriors uns ingrèssi superiors ara prestacion economica dera renda minima d’insercion que correspone ath madeish periòde. Se compute coma ingrèssi dera unitat familhau solament era part des pensions de jubilacion, invaliditat, veudatge e orfalinatge que percebe cada membre dera unitat familhau que non sigue eth titular, qu'excedisque er impòrt dera prestacion economica basica dera renda minima d’insercion. En cas de convíuer dues o mès unitats familhaus, es ingrèssi conjunts des persones que formen part deth nuclèu de convivéncia familhau non pòden superar, per cada membre, era prestacion basica dera renda minima e aguesti non pòden disposar de bens mòbles o immòbles que, pes sues caracteristiques, indiquen de forma notòria que i a bens materiaus sufisenti entà atier era subsisténcia. Ena suposicion de percepcion d’ingrèssi irregulari, tant per çò qu'ei dera quantitat coma per çò qu'ei dera periodicitat, s’a d’auer coma referéncia era mejana des obtengudi pendent es dotze mesi anteriors ara sollicitud.»
3. Se modifique era letra a der article 6.2 dera Lei 10/1997, que rèste redigida dera manèra següenta:
«a) Era persona sollicitanta o quinsevolhe membre dera unitat familhau damb dret a percéber d'autes prestacions publiques, ajudes o subvencions.»
4. S’ahig ua naua letra, era i, ar article 7 dera Lei 10/1997, damb eth tèxte següent:
«i) Demorar de manèra permanenta en Catalonha mentre se percep era prestacion economica, damb es excepcions fixades per reglament.»
5. Se modifique er article 11.2 dera Lei 10/1997, que rèste redigit dera manèra següenta:
«2. En cap cas eth tèrme dera prenuda der acòrd definitiu non pòt superar es quate mesi dempús dera presentacion deth projècte ath Departament de Benèster Sociau e Familha. Un còp vençut aguest tèrme, era prestacion economica se compren denegada.»
6. Se modifique er article 21.1 dera Lei 10/1997, que rèste redigit dera manèra següenta:
«1. Er impòrt dera prestacion economica basica, es complements entà membres addicionaus e es ajudes complementàries se pòden actualizar en tot atier era evolucion dera situacion economica generau mejançant era Lei de pressupòsti dera Generalitat correspondenta.»
7. Se modifique er article 21.3 dera Lei 10/1997, que rèste redigit dera manèra següenta:
«3. Eth comput totau mensuau der impòrt dera prestacion economica dera renda minima d’insercion, amassa damb er impòrt des ajudes complementàries que se creen per reglament, non pòt superar eth salari minim interprofessionau.»
8. Se modifique er article 23 dera Lei 10/1997, que rèste redigit dera manèra següenta:
«Article 23. Pagament
»1. Er abonatge dera prestacion economica s’a d’efectuar un còp acordada era concession dera prestacion, damb efècte dempús deth prumèr dia deth mes següent ath dera data d'entrada dera sollicitud en registre correspondent dera Generalitat o dera data quan s'age completat tota era documentacion de besonh entà acreditar era concurréncia des requisits. Eth pagament d'aguesta prestacion economica s’a de hèr per mesi vençudi e dirèctament ath titular. Non se pòden produsir endarrieratges en pagament superiors a un mes. Eth pagament des endarrieratges en cap cas non pòt superar er impòrt d'ua mensualitat ath delà dera correnta.	 Excepcionaument, aguest pagament se pòt hèr ara entitat qu'atengue era persona destinatària, quan açò pogue assegurar-ne era fin.
»2. Eth pagament a ua durada maxima de dotze mensualitats laguens d’un exercici pressupostari. Aguesta durada pòt èster prorogada enes circonstàncies que se determinen per reglament, quin tanben a d’establir era durada maxima dera prestacion e des prorrògues, que’n cap cas non pòt superar seishanta mensualitats de manèra acumulada. S’excèpten d’aguesta limitacion es titulars que’n moment d’arténher aguesta chifra agen seishanta ans o mès, es quaus poden contunhar en tot percéber era prestacion economica enquia hèr-ne seishanta cinc, tostemp que contunhen d'amassar era rèsta de requisits.
»Excepcionaument, e un còp superat eth tèrme des seishanta mensualitats, per acòrd dera Comission Interdepartamentau dera Renda Minima d’Insercion, se pòden prorogar annaument es expedients que presenten ua situacion de praubesa sevèra mejançant un rapòrt d’avaloracion.
»Es titulars d’expedients qu'an estat extinguidi per auer agotat eth periòde de seishanta mensualitats non pòden sollicitar un nau expedient enquia que non age transcorrut, aumens, un an dempús der escandilhament.»
9. Se modifique era disposicion finau tresau dera Lei 10/1997, que rèste redigida dera manèra següenta:
«Tresau
»Er impòrt maxim destinat ara prestacion dera renda minima d’insercion ei çò que fixe annaument era Lei de pressupòsti dera Generalitat. Eth Govèrn pòt abilitar credits complementaris s'ac permet era situacion economica financèra dera Generalitat.»
10. S’ahig ua naua disposicion transitòria, era dusau, ara Lei 10/1997, damb era redaccion següenta:
«Dusau
»D’acòrd damb çò qu'establís er article 23.2, es expedients dera renda minima d’insercion qu’ena data d’aprobacion d’aguesta norma contunhen dauridi e agen superat eth tèrme de seishanta mensualitats pòden contunhar de percéber era prestacion per un periòde maxim de tres ans, tostemp que complisquen es requisits, periòde pendent quin es equipes basiques d’atencion primària an d’auer efectuat eth rapòrt d’avaloracion correspondent descrit per article 23.2 entà contunhar en tot percéber era prestacion.
»S’excèpten d’aguesta limitacion es expedients es titulars que’n agen seishanta ans o mès en moment dera entrada en vigor d’aguesta norma.»
Seccion tresau. Urbanisme
Article 63. Modificacion dera Lei 2/2004
Se modifique er apartat 2 der article 8 dera Lei 2/2004, deth 4 de junh, de melhora de barris, airaus urbans e viles que requerissen ua atencion especiau, que rèste redigit dera manèra següenta:
«2. Eth reglament a d’establir qu'eth departament competent enes matèries que son objècte d’aguesta lei publique, damb era periodicitat que permete era disponibilitat dera dotacion deth Hons, er inici deth procediment, era documentacion qu'es municipis an de presentar amassa damb era sollicitud de participacion en Hons e es critèris motivadi entara avaloracion objectiva des sollicituds que se presenten.»
Capítol IV. Regim juridic des centres CERCA e dera ICREA
Seccion prumèra. Regim generau
Article 64. Es centres CERCA
1. Es centres de recèrca de Catalonha, identificadi coma centres CERCA, an d’èster entitats damb personalitat juridica pròpria, sense ànim de lucre, e damb sedença en Catalonha, qu'an coma objècte principau era recèrca ena termièra dera coneishença; an d’èster creadi o participadi pera Administracion dera Generalitat e, s’escatz, amassa damb ua o mès universitats o damb autes entitats publiques o privades.
2. Es centres CERCA s’an d’organizar dera manèra següenta:
a) Ua planificacion d’activitats fondamentades en un programa pluriannau, basada en un plan estrategic, damb ua supervision posteriora dera activitat scientifica e dera activitat economica e financèra, subjècta ath principi de transparéncia e ara redicion de compdes. 
b) Un governament eficaç, qu'includisque ua direccion exercida per ua persona de solvabilitat e capacitat de gestion arreconeishudes, damb amples poders executius que deriven deth maxim organ de govèrn collegiat deth centre, en quin a representacion era Administracion dera Generalitat.
c) Ua gestion flexibla e eficienta, basada ena autoexigéncia e ena qualitat e mesurable damb estandards internacionaus. 
d) Un sistèma de seleccion e contractacion de personau basat ena estrategia pròpria de cada centre, damb er objectiu de captar e restancar talent adaptat a cada entitat e qu’a de ténder a configurar ua massa investigadora de competitivitat internacionau.
e) Un assessorament e ua avaloracion periodica deth centre per un comitat o un conselh scientific extèrne de naut nivèu, d’acòrd damb es estandards d’excelléncia ena recèrca e era transferéncia. 
3. Es centres CERCA an de complir eth regim d’autonomia qu'an legaument arreconeishut, que non se pòt limitar o condicionar en sòn document constitutiu, estatuts o regim de foncionament intèrne.
4. Es centres de recèrca damb sedença en Catalonha pòden sollicitar ath departament competent en matèria de recèrca era reconeishença coma centre CERCA, quina s’obten mejançant ua resolucion deth titular o era titulara deth departament mencionat, damb era verificacion prealabla deth compliment de çò qu’establís aguest article e dera superacion d’ua avaloracion scientifica extèrna favorabla. Entà mantier era reconeishença coma centre CERCA es centres s’an de sométer a ua avaloracion scientifica extèrna dera sua activitat, damb era periodicitat que determine eth departament competent en matèria de recèrca. Aguestes avaloracions s’an de hèr d’acòrd damb es estandards internacionaus de qualitat scientifica. 
5. Correspon ath departament competent en matèria de recèrca era elaboracion e direccion deth Programa des centres de recèrca de Catalonha, qu'a coma objectiu definir e méter en foncionament es politiques publiques relatives as centres CERCA, sostier-les e contribuïr ara sua projeccion internacionau. Es centres CERCA ja constituïdi, e incorporadi en Programa des centres de recèrca de Catalonha ara entrada en vigor d’aguesta lei, entà poder mantier era reconeishença coma centre CERCA s’an de sométer a ua avaloracion scientifica extèrna en tèrme de dus ans a compdar dera entrada en vigor d’aguesta lei.
Article 65. Era Institucion Catalana de Recèrca e Estudis Auançadi
Era fondacion Institucion Catalana de Recèrca e Estudis Auançadi (ICREA) ei ua estructura de recèrca impulsada peth Govèrn dera Generalitat qu'a per objectiu principau contribuïr ara captacion e retencion de talent internacionau, mejançant un procès de seleccion basat en merit scientific, e contribuïr significativament ara excelléncia ena recèrca.
Article 66. Normatiua aplicabla e regim juridic des centres CERCA e dera ICREA
1. Es centres CERCA e era ICREA se regissen pera normatiua especifica en matèria de recèrca, pera normatiua aplicabla ara figura juridica adoptada per cada centre, en tot aquerò que sigue compatible damb eth sòn regim de plea autonomia, e pes estatuts de cada entitat, sens perjudici dera aplicacion dera legislacion basica.
2. Es centres CERCA e era ICREA gaudissen de plea autonomia en desvolopament des sues activitats constitutives o estatutàries. Eth regim d’autonomia includís, en tot cas:
a) Era determinacion dera estructura e era organizacion.
b) Era plea capacitat de gestion.
c) Era elaboracion, aprobacion e gestion des pressupòsti e era administracion deth patrimòni.
d) Era politica de recorsi umans, qu'includís era seleccion, era contractacion, eth regim retributiu, era determinacion des compatibilitats deth personau, e tanben es condicions en qu’a de desvolopar es sues activitats.
e) Era seleccion e era contractacion deth director o directora peth maxim organ de govèrn collegiat dera entitat.
f) Eth regim d’imputacion des resultats dera recèrca e dera transferéncia de coneishença entre es entitats que constituïssen cada centre.
g) Eth regim de participacion deth personau investigador enes beneficis que s’obtenguen des resultats dera recèrca.
h) Eth regim de foncionament intèrne.
i) Quinsevolhe auta foncion que sigue de besonh entà garantir er acompliment des sues fins e era obtencion des sòns objectius.
3. Entath compliment des sues fins, es centres CERCA e era ICREA gaudissen d’autonomia economica e financèra, d’acòrd damb es sues disponibilitats pressupostàries e es objectius establidi peth sòn plan estrategic.
4. Era supervision e eth contraròtle sus era activitat economica, financèra e de gestion des centres CERCA e dera ICREA solament se pòt amiar a tèrme un còp aguesta activitat a estat desvolopada, peth sistèma d’auditoria extèrna, damb caractèr annau, d’acòrd damb era normatiua en vigor, e sens perjudici dera regulacion especifica deth sòn tipe de personificacion juridica.
5. Es organs de govèrn des centres CERCA e dera ICREA, en exercici dera sua autonomia, dispòsen de plea capacitat ena prenuda de decisions, de conformitat damb eth sòn document constitutiu, es estatuts de cada centre e eth sòn regim de foncionament intèrne, sens perjudici dera regulacion especifica deth tipe de personificacion juridica.
Seccion dusau. Es centres CÈRCA e era ICREA deth sector public
Article 67. Regim juridic
1. Non son aplicables as centres CERCA ne ara ICREA es normes sus despenses de personau, es restriccions ara contractacion ne d’autes mesures limitatives, destinades especificament ath conjunt deth sector public dera Generalitat, sens perjudici deth compliment dera legislacion basica.
2. Es centres CERCA e era ICREA, en marc dera legislacion basica e dera normatiua deth sistèma europèu de compdes nacionaus e regionaus SEC-95, gaudissen d’autonomia economica e financèra, d’acòrd damb es sues disponibilitats pressupostàries e es objectius establidi en sòn plan estrategic.
3. Es centres CERCA e era ICREA gaudissen d’autonomia entara adopcion des decisions relatives ara destinacion deth salde deth compde de resultats der exercici pressupostari, dera rèsta des exercicis anteriors e des disponibilitats liquides de tresaureria.
4. Er excès o eth benefici derivat des transferéncies dera Administracion dera Generalitat o des entitats deth sòn sector public as centres CERCA e ara ICREA non a d’èster minorat des transferéncies correntes establides en pressupòst dera Generalitat o des sues entitats entar exercici següent. Er excedent o es beneficis generadi peth centre s’an de destinar ath sòn objècte e fin.
5. Es autorizacions der organ competent des centres CERCA, relatives ara creacion o participacion en d’auti centres o organismes de recèrca, tanben en estrangèr e ar aquesiment onerós o gratuït, o ara alienacion de títols representatius deth capitau sociau, o tanben ara diminucion o ampliament de capitau enes societats mercantiles e enes empreses qu'espeten tecnologia o coneishença generada pera entitat o dera sua proprietat, non requerissen autorizacion deth Govèrn. S’an de méter en coneishença deth departament competent en matèria d’economia e finances, e tostemp que compòrten obligacions economiques damb cargue as pressupòsti dera Generalitat requerissen era conformitat d’aguest departament.
6. Es centres CERCA e era fondacion ICREA, s'apartien ath sector public dera Generalitat, non pòden restar sometudi a cap mesura restrictiva dera sua autonomia o de supervision e contraròtle que non sigue aplicabla as universitats publiques de Catalonha.
Capítol V. Regim juridic des entitats deth sector public dera salut
Article 68. Encastre subjectiu d’aplicacion
1. Es entitats deth sector public dera salut, damb personalitat juridica diferenciada, que gerissen servicis sanitaris per compde dera Administracion dera Generalitat en regim de mercat intèrne regulat, que financen era sua activitat de forma majoritària damb ingrèssi obtengudi coma contraprestacion de servicis, e eth personau que se subjècte a bèth convèni collectiu deth sector sanitari o pròpri, se regissen peth principi d’autonomia de gestion entar assolidatge des fins que les son pròpries. 
2. Es entitats que’n hè referéncia er apartat 1 se regissen, ena sua accion, pes principis de rendabilitat, economia e productivitat, damb era aplicacion de tecniques de gestion empresariau; entar exercici dera plea capacitat de decision en encastre dera gestion qu'an manada an de desvolopar e aplicar sistèmes d’informacion sus era activitat, es còsti e eth desvolopament dera gestion clinica, e an d’actuar conformement a plans estrategics. 
3. Era gestion manada e es capacitats autrejades se desvolòpen d’acòrd damb es principis de descentralizacion e autonomia, eficacitat, eficiéncia, qualitat e satisfaccion entàs ciutadans; e de planificacion, coordinacion e cooperacion e de participacion e reconeishença deth papèr qu’an de desvolopar es professionaus que i presten es sòns servicis.
4. Es entitats que’n hè referéncia aguest article gaudissen deth regim d’autonomia de gestion descrita en aguest capítol tostemp que complisquen er objectiu generau pressupostari e adapten es sues accions as sues disponibilitats pressupostàries. Se compren per objectiu generau pressupostari era non-desviacion en negatiu deth resultat pressupostari previst en pressupòst dera Generalitat.
Article 69. Regim generau
1. Es entitats deth sector public dera salut comprenudes en encastre subjectiu d’aplicacion establida per aguesta lei gaudissen de plea autonomia entath desvolopament des sues activitats constitutives o estatutàries. Eth regim d’autonomia includís, en tot cas:
a) Era determinacion dera estructure e era organizacion.
b) Era plea capacitat de gestion. 
c) Era elaboracion, aprobacion e gestion des pressupòsti e era administracion deth patrimòni.
d) Era capacitat entà establir es pròpries politiques de recorsi umans, sense que siguen aplicables ath personau contractat pes entitats es normes sus despenses de personau, es instruccions, es restriccions ara contractacion, ne d'autes mesures limitatives, destinades especificament ath conjunt deth sector public dera Generalitat, sens perjudici der acompliment dera legislacion basica.
e) Era seleccion e era contractacion deth director o directora peth maxim organ de govèrn collegiat dera entitat, d’acòrd damb çò qu'establissen es estatuts e es normes de creacion.
f) Eth regim de foncionament intèrne.
g) Quinsevolhe auta foncion que sigue de besonh entà garantir er acompliment des sues fins e era obtencion des sòns objectius. 
2. Entar acompliment des sues fins, en marc dera legislacion basica e dera normatiua deth Sistèma Europèu de Compdes Nacionaus e Regionaus SEC-95, es entitats deth sector public dera salut comprenudes laguens der encastre subjectiu d’aplicacion establit per article 68 gaudissen d’autonomia economica e financèra, d’acòrd damb es sues disponibilitats pressupostàries e es objectius establidi en sòn plan estrategic. 
3. Era supervision e eth contraròtle sus era activitat economica, financèra e de gestion des entitats solament se pòt amiar a tèrme quan aguesta a estat desvolopada, peth sistèma d’auditoria extèrna, damb caractèr annau, d’acòrd damb era normatiua en vigor, e sens perjudici dera regulacion especifica deth tipe de personificacion juridica.
Article 70. Autonomia des entitats deth sector public dera salut
Es entitats deth sector public dera salut comprenudes laguens der encastre subjectiu d’aplicacion establit per article 68 gaudissen d’autonomia entara adopcion des decisions relatives ara destinacion deth salde deth compde de resultats der exercici pressupostari, dera rèsta des exercicis anteriors e des disponibilitats liquides de tresaureria.
Capítol VI. Entitats culturaus
Seccion prumèra. Era Agéncia Catalana deth Patrimòni Culturau
Article 71. Creacion, natura e regim juridic
1. Se cree era Agéncia Catalana deth Patrimòni Culturau, damb personalitat juridica pròpria e plea capacitat d’obrar entath compliment des sues foncions, adscrita ath departament competent en matèria de cultura, coma entitat de dret public dera Generalitat des regulades per article 1.b.1 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, deth 24 de deseme, qu'ajuste era sua activitat ath dret privat.
2. Era Agéncia Catalana deth Patrimòni Culturau se regís per aguesta lei, pes disposicions que la despleguen, pera Lei der estatut dera empresa publica catalana e pera rèsta de normatiua aplicabla.
Article 72. Objècte e foncions
1. Era Agéncia Catalana deth Patrimòni Culturau a per mission gerir, en relacion ath miei urban e naturau que l’acuelh, eth patrimòni culturau dera Generalitat damb critèris d’integritat, sostenibilitat e eficiéncia, e sostier ath departament competent en matèria de cultura ena realizacion d’activitats programades entà executar es politiques establides pera unitat competenta en matèria de patrimòni culturau. As efèctes de çò qu’establís aguesta lei, eth patrimòni culturau includís eth patrimòni materiau e immateriau, mòble e immòble, documentau, bibliografic e etnologic.
2. Era Agéncia Catalana deth Patrimòni Culturau gerís e dinamize es equipaments culturaus que se li adscriuen per decrèt, e es següents:
a) Eth Musèu d’Arqueologia de Catalonha.
b) Eth Musèu Nacionau Arqueologic de Tarragona.
c) Eth Musèu dera Sciéncia e dera Tecnica de Catalonha.
d) Eth Musèu d’Istòria de Catalonha.
e) Eth Musèu d’Art de Girona.
f) Eth Centre de Restauracion de Bens Mòbles.
3. Era Agéncia Catalana deth Patrimòni Culturau a atribuïdes es foncions següentes:
a) Dinamizar eth patrimòni culturau mejançant era cooperacion entre agents publics e privadi entà melhorar-ne era promocion, era conservacion e era gestion.
b) Fomentar era vinculacion deth patrimòni culturau damb eth desvolopament territoriau e era activitat economica e damb era generacion de naui recorsi economics entà destinar-les ara promocion e conservacion d’aguest patrimòni.
c) Fomentar er usatge deth patrimòni culturau e des equipaments, damb ua atencion especiau ara educacion e ath torisme culturau, e melhorar-ne era vinculacion damb era comunitat e era internacionalizacion e es practiques associades ara conservacion e divulgacion d’aguest patrimòni.
d) Prestar servicis de restauracion, conservacion, reabilitacion, catacion arqueologica, melhora dera qualitat e metuda en valor de bens culturaus e de divulgacion e d’informacion en matèria de patrimòni culturau.
e) Promòir era formacion, era recèrca e era transferéncia de coneishença en toti es encastres deth patrimòni culturau e era incorporacion des tecnologies dera informacion e era comunicacion ara gestion e era informacion en matèria de patrimòni culturau.
f) Gerir eth hilat de monuments de titolaritat dera Generalitat e es equipaments patrimoniaus adscriti ath departament competent en matèria de cultura.
g) Facilitar era participacion dera ciutadania ena gestion e era promocion deth patrimòni culturau en tot includir en aguest encastre eth foment deth patrocini, deth mecenat e deth volontariat.
h) Hèr estudis estructuraus e prospeccions sus eth patrimòni culturau e eth sòn impacte sociau, culturau e economic.
Article 73. Organs de govèrn
1. Es organs de govèrn dera Agéncia Catalana deth Patrimòni Culturau son es següents:
a) Eth Conselh d’Administracion. Era presidéncia d’aguest organ correspon ath conselhèr o conselhèra deth departament competent en matèria de cultura. Era vicepresidéncia correspon ath director o directora generau competent en matèria de patrimòni culturau, levat qu'aguesta persona sigue eth director o directora dera Agéncia. E aguest cas, eth vice-president o vice-presidenta ei era persona titulara dera secretaria generau deth departament competent en matèria de cultura.
b) Era direccion.
2. Era estructura des equipaments geridi pera Agéncia Catalana deth Patrimòni Culturau e eth sòn regim de gestion s’a d’establir per reglament. Era estructura des equipaments pòt gaudir d’un regim de gestion desconcentrada que comprene era gestion tecnica e era gestion economica. 
3. Correspon ath Govèrn d’aprovar, mejançant un decrèt, es estatuts dera Agéncia Catalana deth Patrimòni Culturau, quini an de determinar e regular es foncions des organs de govèrn; era composicion e eth foncionament deth Conselh d’Administracion e eth nomentament des sòns membres, e era estructura organica intèrna e eth regim de foncionament dera Agéncia.
Article 74. Contracte programa
Eth departament competent en matèria de cultura e era Agéncia Catalana deth Patrimòni Culturau an d’establir un contracte programa qu'a d’includir, aumens, era definicion annau des objectius que s’an d’arténher, era prevision de resultats que cau obtier e es estruments de seguiment e contraròtle e d'avaloracion qu’era activitat dera entitat se’n a de sométer pendent era vigéncia deth contracte.
Article 75. Regim economic e financèr
1. Era Agéncia Catalana deth Patrimòni Culturau gaudís d’autonomia financèra plea.
2. Es recorsi economics dera Agéncia Catalana deth Patrimòni Culturau son constituïdi per:
a) Es dotacions que se consignen enes pressupòsti dera Generalitat.
b) Es ingrèssi de dret public e dret privat derivadi dera prestacion des sòns servicis.
c) Es subvencions, es donacions, es eretatges, es legats e quinsevolhe auta aportacion que li concedisquen persones o entitats publiques e privades.
d) Es rendes, es fruts, es interèssi e es productes deth sòn patrimòni.
e) Quinsevolhe aute recors qu'era lei permete.
3. Eth pressupòst dera Agéncia Catalana deth Patrimòni Culturau ei annau e unic, e s’a de subjectar ath regim pressupostari qu'establís eth tèxte rehonut dera Lei der Estatut dera empresa publica catalana, aprovat peth Decrèt legislatiu 2/2002, deth 24 de deseme.
4. Era Agéncia Catalana deth Patrimòni Culturau gaudís des exempcions e es beneficis fiscaus que corresponen ara Generalitat.
Article 76. Regim de personau
Eth personau dera Agéncia Catalana deth Patrimòni Culturau se regís peth dret laborau, sens perjudici dera assignacion de personau foncionari entar exercici de potestats administratives e des pròpries foncions deth Còrs de Titolacion Superiora, Patrimòni Artistic.
Article 77. Regim de contraròtle
1. Eth contraròtle de caractèr financèr dera Agéncia Catalana deth Patrimòni Culturau s'amie a tèrme d’acòrd damb çò que dispòse er article 71 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme.
2. Era Agéncia Catalana deth Patrimòni Culturau apròve annaument ua memòria d'activitats hètes pendent er exercici qu'era presidéncia deth Conselh d’Administracion liure ath Govèrn e ath Parlament.
Seccion dusau. Burèu de Supòrt ara Iniciatiua Culturau
Article 78. Natura, regim juridic e objècte
1. Eth Burèu de Supòrt ara Iniciatiua Culturau, adscrit ath departament competent en matèria de cultura, ei ua entitat de dret public, damb personalitat juridica pròpria, des regulades per article 1.b.1 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, deth 24 de deseme, qu'a d’ajustar era sua activitat ath dret privat, sens perjudici des encastres en quini, segons era legislacion en vigor, s’a de sométer ath dret public. 
2. Eth Burèu de Supòrt ara Iniciatiua Culturau a coma objècte concentrar es iniciatiues de supòrt e foment deth departament competent en matèria de cultura e des entitats adscrites.
Article 79. Foncions
Correspon ath Burèu de Supòrt ara Iniciatiua Culturau era tramitacion e era resolucion de toti es procediments de concession d’ajudes en matèria culturau, d’acòrd damb es bases reguladores e es convocacions qu'apròve eth departament d’assignacion o es entitats que’n depenen.
Article 80. Organs de govèrn
Son organs de govèrn deth Burèu de Supòrt ara Iniciatiua Culturau:
a) Eth Conselh d’Administracion.
b) Er administrador o administradora.
Article 81. Conselh d’Administracion
1. Eth Conselh d’Administracion ei er organ superior collegiat de govèrn, direccion e contraròtle deth Burèu de Supòrt ara Iniciatiua Culturau. Lo formen era presidéncia, es vocalies e era secretaria.
2. Correspon ath Conselh d’Administracion:
a) Autrejar es ajudes.
b) Aprovar er avantprojècte de programa d'accion, d'inversions e de finançament, eth pressupòst d'explotacion e de capitau, es compdes annaus, era liquidacion finau des pressupòsti der exercici e era memòria d’activitats.
c) Nomentar er administrador o administradora e supervisar-ne era gestion.
d) Aprovar era plantilha e eth regim retributiu deth personau.
e) Aprovar es prètzi des servicis que preste eth Burèu.
f) Establir convènis damb entitats publiques e privades entà arténher es objectius deth Burèu.
g) Es autes atribucions que li autregen es estatuts.
Article 82. Era Administracion
Er administrador o administradora ei nomentat peth Conselh d’Administracion. Li correspon d’exercir es foncions de besonh entara direccion dera administracion deth Burèu e es que li delègue eth Conselh d’Administracion, d’acòrd damb çò que determinen es estatuts deth Burèu. 
Article 83. Regim economic e financèr
1. Eth Burèu de Supòrt ara Iniciatiua Culturau gaudís de plea autonomia financèra.
2. Es recorsi economics deth Burèu son constituïdi per:
a) Es dotacions que se consignen enes pressupòsti dera Generalitat.
b) Es ingrèssi de dret public e dret privat derivadi dera prestacion des sòns servicis, es rendes, es fruts, es interèssi e es productes deth sòn patrimòni.
c) Es subvencions, es donacions, es eretatges, es legats e quinsevolhe auta aportacion que li concedisquen persones o entitats publiques e privades.
d) Quinsevolhe aute recors qu'era lei permete.
3. Eth pressupòst deth Burèu de Supòrt ara Iniciatiua Culturau ei annau e unic, e s’a de subjectar ath regim pressupostari qu'establís eth tèxte rehonut dera Lei der Estatut dera empresa publica catalana, aprovat peth Decrèt legislatiu 2/2002, deth 24 de deseme.
4. Eth Burèu de Supòrt ara Iniciatiua Culturau gaudís des exempcions e es beneficis fiscaus que corresponen ara Generalitat.
Article 84. Regim de personau
Eth personau deth Burèu de Supòrt ara Iniciatiua Culturau se regís peth dret laborau, levat de quini casi, entà exercir potestats publiques, calgue ua vinculacion foncionariau.
Article 85. Regim de contraròtle
Eth contraròtle financèr deth Burèu de Supòrt ara Iniciatiua Culturau se hè mejançant eth procediment d'auditoria establit per article 71 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme.
Capítol VII. Estabilitat pressupostària
Article 86. Estabilitat pressupostària
1. Eth Govèrn a d’orientar era formulacion des sòns pressupòsti en un orizon d’estabilitat pressupostària, quina s’a d’arténher ath long dera legislatura en quina entre en vigor aguesta lei, damb er objectiu de compdar damb ues finances publiques fondamentades solidament en equilibri pressupostari.
2. En exercici pressupostari correspondent ath 2011, eth Govèrn a de corregir era tendéncia d’increment deth deficit damb er objectiu de redusir-lo d’ua manèra significativa.
3. Enes exercicis posteriors ath deth 2011, eth Govèrn s’a d’orientar a arténher progressivament era estabilitat, en tot començar peth compliment der objectiu de deficit deth Conselh de Politica Fiscau e Financèra entath 2012. Aguesta orientacion exigís disposar d’uns fondaments de sufisença enes ingrèssi e dera coresponsabilitat per part dera Administracion generau der Estat.
Disposicions addicionaus
Prumèra. Redevença sus era deposicion controtlada des residus
Se suspen pendent dus ans era aplicacion dera redevença sus era deposicion controtlada des residus deth bastiment regulat pera seccion II deth capítol III dera Lei 8/2008, deth 10 de junhsèga, de finançament des infrastructures de gestion des residus e des redevences sus era disposicion der arrefús des residus.
Dusau. Compromisi de despensa
1. Correspon ath secretari o secretària generau deth Departament d’Ensenhament era autorizacion e era modificacion de compromisi de despensa damb cargue a pressupòsti d’exercicis futurs d’artenhuda d’un cors escolar, tostemp qu’er impòrt dera annuitat futura non supère es 150.000 èuros.
2. Era autorizacion que’n hè referéncia er apartat 1 se limite ath hèt qu'es despenses comprometudes totaus, includides es qu'agen estat autorizades peth Govèrn, entara prumèra annuitat futura non supèren eth 67% der impòrt deth credit dera partida afectada correspondenta ath pressupòst en vigor en moment dera autorizacion.
3. Es compromisi de despensa a cargue d’exercicis futurs que s’autorizen o modifiquen d’acòrd damb es apartats 1 e 2 non son efectius enquia que non se comuniquen ath departament competent en matèria d’economia e finances, d’acòrd damb eth procediment qu'aguest departament determine, e s’integren ara basa de donades corporativa de compromisi damb cargue a exercicis futurs que gerís era Direccion Generau de Pressupòsti.
Tresau. Regim d’autonomia economica des burèus de torisme dera Generalitat
1. Se faculte ath Govèrn entà establir qu'era unitat administrativa depenenta deth departament competent en matèria de torisme qu'intervengue ena administracion e era comercializacion de productes e servicis toristics des burèus de torisme dera Generalitat age regim d’autonomia economica.
2. Eth regim d’autonomia economica que se’n referís er apartat 1 a per objècte gerir toti es ingrèssi provenenti dera venta e comercializacion des productes e servicis toristics qu'amien a tèrme es burèus de torisme dera Generalitat e es despenses derivades des sues funcions. En cap cas non se pòden efectuar despenses de personau ne d’inversion.
3. Er organ responsable dera gestion deth regim d’autonomia economica que se’n referís er apartat 1 a de presentar annaument ath departament competent en matèria de torisme era justificacion des ingrèssi e eth compde de gestion economica. Atau madeish, a de presentar es estats compdables de liquidacion ara Intervencion Generau en tèrme e eth format qu'aguesta determine. Se cau, a d’utilizar eth programa informatic de compdabilitat qu'eth departament competent en matèria d’economia facilite as centres en regim d’autonomia economica.
4. Eth regim d’autonomia economica des burèus de torisme dera Generalitat s’a de desvolopar per reglament.
Quatau. Recorsi contractuaus de Catalonha. Creacion der Organ Administratiu de Recorsi Contractuaus de Catalonha
1. Se cree er Organ Administratiu de Recorsi Contractuaus de Catalonha. Aguest organ a natura d’organ administratiu especializat qu'actue damb plea independéncia foncionau en exercici des sues competéncies.
2. Er Organ Administratiu de Recorsi Contractuaus de Catalonha exercís es sues foncions en encastre dera Administracion dera Generalitat, des entitats e es organismes que formen part deth sòn sector public qu'an era consideracion de poders adjudicadors, des administracions locaus integrades en sòn territòri, e tanben des entitats e es organismes dera Administracion locau qu'an era consideracion de poders adjudicadors.
Es municipis de mès de cinquanta mil abitants deth territòri de Catalonha pòden crear un organ pròpri damb competéncia entà resòlver es recorsi deth sòn encastre locau e sector public d’acòrd damb çò qu'establís er apartat 3 der article 311 dera Lei der Estat 30/2007, deth 30 d’octobre, de contractes deth sector public.
3. Eth Parlament de Catalonha e es institucions e entitats que’n depenen, e tanben es autes institucions e entitats dera Generalitat creades per estatut d’autonomia, pòden atribuïr era competéncia entà resòlver es recorsi e es reclamacions ar Organ Administratiu de Recorsi Contractuaus de Catalonha mejançant era formalizacion deth convèni correspondent.
4. Er Organ Administratiu de Recorsi Contractuaus de Catalonha a competéncia materiau sus es actes següents:
a) Resòlver es recorsi especiaus en matèria de contractacion interpausadi contra es actes relacionadi en apartat 2 der article 310 dera Lei 30/2007 quan se referissen as tipes de contractes especificadi en apartat 1 deth madeish article e non se tracte de procediments d’adjudicacion que se seguisquen peth tramit d’urgéncia.
b) Decidir sus era adopcion de mesures provisionaus qu'an sollicitat es persones que soslinhe er article 312 dera Lei 30/2007 damb anterioritat ara interposicion deth recors especiau en matèria de contractacion.
c) Resòlver es ahèrs de nullitat basadi enes suposicions especiaus de nullitat contractuau establides en article 37 dera Lei 30/2007.
d) Resòlver es reclamacions enes procediments d’adjudicacion des contractes, es mesures provisionaus e der ahèr de nullitat que’n hèn referéncia es articles 101, 103, 109, 110 e 111 dera Lei der Estat 31/2007, deth 30 d’octobre, sus procediments de contractacion enes sectors dera aigua, era energia, es transpòrts e es servicis postaus.
5. Er Organ Administratiu de Recorsi Contractuaus de Catalonha exercís es sues foncions damb plea independéncia e s’adscriu ath departament que’n sigue adscrit er organ competent en matèria d’avaloracion e supervision dera contractacion publica sense integrar-se ena estructura ierarquica dera Administracion.
6. Er Organ Administratiu de Recorsi Contractuaus de Catalonha a era sedença en madeish lòc a on i age es organs centraus deth departament mencionat en apartat 5, encara qu’eth Govèrn pòt decidir-ne eth traslat en cas que se considère de besonh entà un foncionament corrècte.
7. Er Organ Administratiu de Recorsi Contractuaus de Catalonha a d’exercir es sues foncions damb objectivitat e imparcialitat, sense èster subjècte a cap ligam ierarquic ne a instruccions de cap tipe des organs des administracions publiques afectades.
8. Era interposicion, tramitacion e resolucion des recorsi contractuaus e des actes que s’i esten era competéncia der Organ s’a de hèr segons eth procediment establit pera normatiua sus contractacion deth sector public. En concret, s’a de desvolopar d’acòrd damb es precèptes següents:
a) Es articles 310 a 319 dera Lei 30/2007, damb es especialitats soslinhades per article 39 dera madeisha lei per çò qu'ei der ahèr de nullitat.
b) Es articles 101 a 108 dera Lei 31/2007, damb es especialitats soslinhades per article 111 dera madeisha lei per çò qu'ei der ahèr de nullitat.
En tot çò que non ei previst enes precèptes mencionadi abans, e d’acòrd damb çò que dispòsen es articles 105 e 316 dera Lei 30/2007, s’aplique de forma supletòria era Lei der Estat 30/1992, deth 26 de noveme, de regim juridic des administracions publiques e deth procediment administratiu comun, e era Lei 26/2010, deth 3 d’agost, de regim juridic e de procediment des administracions publiques de Catalonha.
9. Er Organ Administratiu de Recorsi Contractuaus de Catalonha se cree iniciaument damb caractèr unipersonau.
10. Entà èster designat titular der organ unipersonau cau es requisits següents:
a) Èster foncionari o foncionària de carrèra des còrsi o escales deth grop A1, en tot auer desvolopat era activitat professionau per un temps superior a quinze ans, preferentament en encastre deth dret administratiu relacionat dirèctament damb era contractacion publica.
b) Auer era licenciatura en dret.
c) Disposar d’ua competéncia professionau acreditada enes pròpries matèries der Òrgan.
11. Era provision deth lòc de titular der Organ Administratiu de Recorsi Contractuaus de Catalonha s’a d’ajustar as principis d’igualtat, publicitat, merit e capacitat. Eth procès de seleccion e designacion s’inície damb era convocacion publica correspondenta, en quina pòden participar es foncionaris de carrèra qu'amassen es requisits e es condicions establidi.
Es aspirants an d’includir ena sollicitud eth curriculum, en quina a de constar era titolacion academica e era apertenença as còrsi o es escales exigidi, es ans de servicis prestadi, es lòcs de trabalh desvolopadi enes administracions publiques damb indicacion des caracteristiques de cada lòc e des nivèus, e toti es auti merits que considèren adequadi, especiaument entà acreditar d’ua manèra irrefutabla era experiéncia e era dedicacion en encastre deth dret public relacionat damb era contractacion publica.
12. Er estatut personau der Organ Administratiu de Recorsi Contractuaus de Catalonha ei eth següent:
a) Ei designat peth titular o era titulara deth Departament dera Presidéncia. Era resolucion de nomentament s’a de publicar en Diari Oficial de la Generalitat de Catalunya e n’a d’establir es retribucions e eth regim juridic.
b) Ei inamovible e eth mandat a ua durada de cinc ans, a compdar dera prenuda de possession que s’a d’amiar a tèrme un còp publicat eth nomentament. Eth titular o era titulara der Organ pot èster reelegit per periòdes successius dera madeisha durada sense besonh de hèr cap nau procès de seleccion.
Era madeisha resolucion de nomentament a de determinar es condicions entara substitucion deth titular o era titulara enes suposicions de vacant, abséncia o malautia, enes tèrmes der article 45 dera Lei 13/1989, deth 14 de seteme, d’organizacion, procediment e regim juridic dera Administracion dera Generalitat de Catalonha. Era persona que lo substituïsque a d’amassar es madeishi requisits exigidi entara persona titulara der Organ e a d’exercires sues foncions enes madeishes condicions.
13. Era persona titulara der Organ Administratiu de Recorsi Contractuaus de Catalonha a caractèr inamovible, encara que pòt èster relevada o se’n produsís eth cessament per bèra ua des causes següentes:
a) Defuncion.
b) Acabament deth mandat.
c) Renóncia formalizada per escrit e acceptada peth titular o era titulara deth Departament dera Presidéncia.
d) Pèrta dera condicion de foncionari o foncionària.
e) Incompliment grèu des sues obligacions.
f) Pena, per senténcia fèrma, a pena privativa de libertat o d’inabilitacion absoluta o especiau entà aucupacions o cargues publics.
g) Incapacitat subrevenguda entar exercici deth cargue.
h) Pèrta dera nacionalitat.
Era relevacion pes causes previstes enes letres d, e, f, g e h l’acòrde eth titular o era titulara deth Departament dera Presidéncia un còp hèta era instruccion der expedient correspondent damb audiéncia ara persona interessada.
Eth cessament o era relevacion se produsís quan se da era circonstància o quan a efèctes er acte que la determine, e s’a de publicar en Diari Oficial de la Generalitat de Catalunya.
14. Era Administracion dera Generalitat a de garantir era disponibilitat des mieis personaus e materiaus de besonh pr'amor qu’er Organ Administratiu de Recorsi Contractuaus de Catalonha amie a tèrme es sues foncions de manèra adequada.
15. Er Organ Administratiu de Recorsi Contractuaus de Catalonha inície era activitat eth dia dera publicacion deth nomentament deth titular o era titulara e un còp a prenut possession deth cargue.
16. S’autorize ath Govèrn dera Generalitat a establir es disposicions reglamentàries que calgue entath foncionament corrècte der Organ Administratiu de Recorsi Contractuaus de Catalonha, en marc dera normatiua basica que regís aguesta matèria e d’acòrd damb aguesta disposicion.
17. S'eth volum e era especificitat des ahèrs que son competéncia der Organ Administratiu de Recorsi Contractuaus de Catalonha aconselhen era modificacion deth caractèr unipersonau, segons eth contengut dera prepausa motivada qu'a d’efectuar er Organ competent qu'age atribuïdes es competéncies de supervision e avaloracion dera contractacion publica, fondamentada ena evolucion creishenta qu'age pogut experimentar eth nombre totau de recorsi presentadi, eth de recorsi derivadi d’actes de poders adjudicadors alièni ara Administracion dera Generalitat e deth sòn sector public, o des auti actes que s’i esten era sua competéncia, er Organ pòt èster transformat en un organ collegiat damb era denominacion de Tribunau Catalan de Contractes deth Sector Public mejançant un decrèt deth Govèrn e s’a d’ajustar ath següent:
a) Era Tribunau a d’èster format per un president o presidenta e un minim de dus vocaus, que se pòden incrementar per reglament en cas qu'eth volum d’ahèrs sometudi ara sua coneishença ac aconselhe per causes degudament acreditades.
b) Eth titular o era titulara der Organ Administratiu de Recorsi Contractuaus de Catalonha a de passar a aucupar eth cargue de president o presidenta deth Tribunau pendent eth temps que li rèste de mandat dempús deth moment dera sua incorporacion.
c) En procediment de nomentament des membres deth Tribunau s’a de garantir en preséncia de, aumens, un vocau o ua vocau designat a prepausa conjunta dera Associacion Catalana de Municipis e era Federacion de Municipis de Catalonha.
d) Er estatut personau, es requisits e era durada des nomentaments e es suposicions de cessament o relevacion deth president o presidenta e des vocaus deth Tribunau Catalan de Contractes deth Sector Public an d’èster es madeishi qu'establissen es apartats 10, 11, 12 e 13 d’aguesta disposicion entar organ unipersonau.
e) Eth decrèt de modificacion der organ unipersonau entà vier organ collegiat a d’includir eth reglament d’organizacion e foncionament deth Tribunau.
Cincau. Abitatge damb proteccion oficiau concertat
Se dèishe sense efècte era tipologia d’abitatge damb proteccion oficiau concertat de Catalonha qu'establís eth Decrèt 13/2010, deth 2 de hereuèr, deth Plan entath dret ar abitatge deth 2009-2012, en totes es sues modalitats. Es solèrs qualificadi d’abitatge damb proteccion oficiau qu'es plans directors de delimitacion e organizacion des airaus residenciaus estrategics en vigor preven destinar ad aguesta tipologia d’acòrd damb era disposicion addicionau cincau deth tèxte rehonut dera Lei d’urbanisme, aprovat peth Decrèt legislatiu 1/2010, deth 3 d’agost, qu'aguesta lei abolís, se pòden destinar a quinsevolhe des tipologies d’abitatge damb proteccion oficiau.
Siesau. Autorizacions en matèria d’entitats deth sector public
1. S’autorize ath Govèrn a dictar es disposicions e préner es acòrds que legaument siguen de besonh pr'amor qu’er Institut Catalan de Finances constituïsque ua societat mercantila pr'amor qu'actue coma entitat de credit. Er Institut Catalan de Finances, damb aguesta denominacion o ua auta, pòt mantier er exercici dera rèsta d’activitats non ligades as estrictament bancàries, includida era participacion accionariau en autes entitats. Aguesta autorizacion faculte ath Govèrn, ath departament competent en matèria d’economia e finances e ar Institut Catalan de Finances entà sollicitar quinsevolhe autorizacion administrativa, dictar normes e adoptar acòrds en matèria de personau, entà traspassar ara naua entitat er actiu, damb era subrogacion correspondenta, e passiu der Institut e, en concrèt, eth restacat a operacions creditícies, e tanben, en generau, quinsevolhe auta accion que sigue de besonh entath compliment de çò qu’establís aguesta disposicion. Era societat mercantila que se constituïsque pòt efectuar es accions que calgue entà iniciar damb plea independéncia era activitat coma entitat de credit. S’autorize ath Govèrn pr'amor que modifique, per decrèt, era denominacion der Institut Catalan de Finances.
2. S’autorize ath Govèrn pr'amor que, en tèrme d’un an a compdar dera entrada en vigor d’aguesta lei, dicte es normes o prene es acòrds que siguen de besonh entà crear ua entitat depenenta deth departament competent en matèria d’economia e finances qu'assumisque es foncions o era titolaritat des accions des societats Regs de Catalonha (REGSA), Gestion d’Infrastructures (GISA) e Adaigament Sistèma Segarra-Garrigues (REGSEGA). Era entitat publica pòt adoptar era forma establida per article 1.b1 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decret legislatiu 2/2002, deth 24 de deseme, e se somet ath regim juridic qu'establís era dita norma. Es foncions dera entitat son, enes tèrmes que li mane eth Govèrn o es departaments dera Generalitat, es de bastiment, mantenença e eventuau explotacion des infrastructures dera Generalitat, e tanben era possession d’accions de societats damb aguest objècte. Alternatiuament, s’autorize ath Govèrn a atribuïr es foncions des entitats mencionades a ua societat mercantila, depenenta deth departament competent en matèria d’economia e finances, sens perjudici que bères ues des entitats a quines afècte aguesta disposicion poguen mantier era sua personalitat juridica; en aguest cas, es accions des entitats s’incorporaràn en patrimòni dera societat mencionada. Ad aguesti efèctes, s’autorize exprèssament ath Govèrn pr'amor qu'acòrde e amie a tèrme eth traspàs des béns e drets que constituïssen eth patrimòni des entitats que desapareishen o dera titolaritat des accions des societats que non se dissòlven en entitat publica o societat mercantila que’n hè referéncia aguesta disposicion.
3. S’autorize ath Govèrn pr'amor qu’era entitat o era societat que se’n referís er apartat 2 pogue assumir totaument o parciaument es foncions, es drets, es obligacions de tota sòrta e eth patrimòni afectat ara activitat que se traspasse provenenta dera entitat Infrastructures Ferroviàries de Catalonha. Aguesta autorizacion s’esten as eventuaus actes entara transformacion, scission, dissolucion e liquidacion dera entitat, o ara adaptacion dera sua norma de creacion as foncions que se li mantien.
4. Es accions que’n hèn referéncia es apartats 1, 2 e 3 se pòden realizar mejançant quinsevolhe negòci juridic admetut en dret, includida era transformacion, de conformitat damb çò qu'establís eth capítol IV deth Libre tresau deth Còdi civil de Catalonha, pòden comportar era succession universau dera entitat o societat mercantila que’n hè referéncia aguesta disposicion ena posicion juridica dera rèsta d’entitats afectades e era transmission, cession o assignacion de bens de quinsevolhe sòrta e natura juridica, damb subjeccion ara normatiua que sigue aplicabla a cada operacion e damb era aplicacion de totes es exempcions fiscaus que poguen èster autrejades pera Generalitat.
5. Sens perjudici dera assignacion establida per aguesta disposicion, s’a de garantir qu'es departaments competenti en matèria de territòri e sostenibilitat e en matèria d’agricultura, ramaderia e pesca poguen establir, amassa damb eth departament competent en matèria d’economia e finances, linhes d’accion conjunta dera entitat o societat que’n hè referéncia aguesta disposicion.
Setau. Autorizacion en matèria de factura electronica
Se faculte ath conselhèr o conselhèra deth Departament d’Economia e Coneishença pr'amor que, en usatge des foncions qu'a atribuïdes, pogue regular es procediments de besonh entà autorizar, justificar e tramitar obligacions economiques derivades d’actes administratius generadi mejançant aplicacions electroniques de gestion d’expedients, e tanben eth registre compdable correspondent.
Ueitau. Normatiua aplicabla as centres CERCA e ara ICREA deth sector public
1. Es centres CERCA e era ICREA deth sector public dera Generalitat se regissen peth capítol IV deth títol II d’aguesta lei, per aguesta disposicion e pera rèsta de normatiua especifica que se dicte en matèria de recèrca.
2. Non son aplicables as centres CERCA e ara ICREA es precèptes següents:
a) Es articles 90 bis.e e 94.5, dusau paragraf, deth tèxte rehonut dera Lei de finances públiques de Catalonha, per çò qu'ei des transferéncies.
b) Er apartat 2 der article 331-2 deth Libre tresau deth Còdi civiu de Catalonha.
3. Era normatiua dictada peth Govèrn aplicabla ath conjunt deth sector public dera Generalitat a d’establir es regulacions especifiques e es exempcions de besonh entà facilitar eth plen exercici des activitats des centres CERCA e dera ICREA, e, s’escatz, d’auti centres e estructures de recèrca. 
4. Eth Govèrn pòt acordar d’esténer era aplicacion de totes o de bères ues des mesures de supòrt e simplificacion administrativa que s’establisquen entàs centres CERCA e entara ICREA a d’autes entitats deth sector public dera Generalitat que desvolòpen activitats de recèrca e innovacion o i sostenguen. 
Nauau. Naua orientacion des foncions e era gestion des burèus d’accion exteriora dera Generalitat
1. Ena organizacion e era regulacion deth regim dera preséncia exteriora dera Generalitat, eth Govèrn a de priorizar dar eth maxim nivèu de supòrt as besonhs integraus d’internacionalizacion dera economia e era empresa catalanes, mejançant es estruments publics mès adequadi, sens perjudici dera promocion de besonh de Catalonha en mon. 
2. Eth Govèrn a de garantir eth maxim nivèu d’eficiéncia des burèus d’accion exteriora dera Generalitat, e s’a de coordinar adequadament damb es institucions der Estat de natura e foncions analògues existentes en encastre territoriau d’accion respectiu, damb er objectiu d’arténher un grad elevat de complementarietat en exercici des sues foncions e arténher pleament es objectius establidi entàs diti burèus.
3. Eth Govèrn a de centrar era sua accion enes airaus geografics d’accion exteriora que se considèren prioritaris e imprescindibles entara internacionalizacion des empreses catalanes. En aguest sens, eth Govèrn a d’aprovar pendent er exercici deth 2011 un plan de reestructuracion dera estructura de burèus d’accion exteriora dera Generalitat.
Dètzau. Lei d’estabilitat pressupostària de Catalonha
Eth Govèrn a de presentar un projècte de lei d’estabilitat pressupostària de Catalonha abans qu'acabe er an 2012, quin s’a de fondamentar enes principis següents:
a) Garantir annaument, per lei, era estabilitat pressupostària, en tot respectar es desviacions extraordinàries coma conseqüéncia dera queiguda deth producte interior brut qu'implique incórrer en deficit, quin a de tornar ara situacion iniciau d’estabilitat pressupostària en un tèrme determinat que non pòt èster superior a tres ans.
b) Includir, en encastre dera lei mencionada, totes es administracions publiques catalanes e es organismes que depenen dera Administracion dera Generalitat.
c) Non incrementar, en ans de creishement deth producte interior brut, era despensa publica per dessús deth creishement deth producte interior brut, d’acòrd damb er increment de prètzi previst.
Onzau. Accions en encastre deth Departament de Salut
Eth Govèrn, en encastre d’accion deth Departament de Salut, a d’impulsar es mesures següentes:
a) Començar plans de reordenacion de servicis en encastre territoriau.
b) Incentivar era crompa agregada de medicaments.
c) Revisar eth decrèt de gatge de listes de demora d’acòrd damb critèris clinics.
Dotzau. Aplicacion dera taxa de contraròtle e inspeccion sanitària es auciders, sales d’espeçatge e establiments de transformacion dera caça entath 2011
Es quòtes dera taxa per activitats de contraròtle e inspeccion sanitària es auciders, sales d’espeçatge e establiments de transformacion dera caça e d’auti establiments alimentaris subjèctes a contraròtle oficiau que’n hè referéncia er article 21.7-4, apartats 2, 3 e 4, deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, deth 25 de junh, son aplicables as impòrts resultants dera aplicacion deth coeficient d’actualizacion aprovat pera Lei de pressupòsti dera Generalitat entath 2011, a compdar deth prumèr dia deth trimèstre naturau següent ara data d’entrada en vigor dera dita lei.
Tretzau. Modificacion deth Decrèt legislatiu 1/1993
Se modifique er article 10 deth Decrèt legislatiu 1/1993, deth 9 de març, sus comèrç interior, que rèste redigit dera manèra següenta:
«Article 10. Autorizacion des ajuntaments 
»1. Es ajuntaments pòden autorizar era venta non sedentària enes espacis e es vies publiques des municipis respectius, en perimètres e en lòcs determinadi prealablament, e establir eth nombre totau de lòcs permetudi e es dimensions d’aguesti lòcs.
»2. Es ordenances municipaus an de determinar es critèris d'autrejament des autorizacions.
»3. Ena autorizacion a de constar, aumens, eth periòde de vigéncia, er endret precís a on s’a exercir era activitat, e tanben es productes concrèts entà quini n’ei valida. Era autorizacion a d’èster exibida d’ua manèra visibla e permanenta enes estancs de venta.
»4. Es autorizacions son transmissibles e an ua durada minima de quinze ans entà perméter er amortiment des inversions e ua remuneracion equitativa des capitaus invertidi e prorogables exprèssament per periòdes identics. Es autorizacions solament pòden èster revocades per incompliment d’aguesta lei o des ordenances municipaus, causa que non da dret ne a indemnizacion ne a compensacion de cap sòrta.
»Es titulars des autorizacions son obligadi a acreditar annaument deuant des ajuntaments respectius que son ath dia des obligacions damb era seguretat sociau e damb era Administracion tributària, e tanben de quinsevolhe auta obligacion que les impòse era Administracion locau.
»5. Es autorizacions municipaus son transmissibles, damb era comunicacion prealabla ara Administracion competenta, peth tèrme que rèste dera autorizacion o dera prorròga, enes suposicions següentes:
»a) Per cessament volontari deth titular o era titulara dera activitat.
»b) Per situacions subrevengudes, coma casi d’incapacitat laborau, malautia o situacions analògues, acreditades degudament.
»6. Es procediments que compòrten er autrejament de naues autorizacions non pòden èster automatics ne pòden comportar cap tipe d'avantatge entàs prestadors que cessen ne entàs persones que i siguen especiaument restacades.»
Catorzau. Modificacion deth Decrèt lei 1/2009
Se modifique era disposicion addicionau dètzau deth Decrèt lei 1/2009, deth 22 de deseme, d’organizacion d’equipaments comerciaus, que rèste redigida dera manèra següenta:
«Disposicion addicionau dètzau
»1. Es projèctes de naui establiments comerciaus restacadi ath centre de naut rendiment que se desvolòpen mejançant era modificacion puntuau deth Plan generau metropolitan en Centre de Naut Rendiment, de Sant Cugat del Vallès (Vallès Occidental), pòden somar, en conjunt, enquia dètz mil mètres quarradi de superfícia de venta. Aguesti projèctes rèsten excludidi deth critèri de localizacion der article 9.
»2. Er Ajuntament de Sant Cugat del Vallès, alternatiuament, mejançant un acòrd aprovat peth Plen, pòt transportar eth dimensionament establit per apartat 1 a un aute emplaçament deth municipi, quin tanben rèste excludit deth critèri de localizacion establit per article 9.»
Quinzea. Aplicacion normatiua as entitats deth sector public dera salut comprenudes en encastre subjectiu d’aplicacion establit per article 68
1. Es entitats deth sector public dera salut comprenudes en encastre subjectiu d’aplicacion qu'establís er article 68 se regissen peth capítol V deth títol II, sens perjudici dera normatiua basica que les ei aplicabla.
2. Non son aplicables as entitats deth sector public dera salut comprenudes en encastre subjectiu d’aplicacion establit per article 68 es precèptes següents:
a) Es articles 90.bis.e, e 94.5, dusau paragraf, deth tèxte rehonut dera Lei de finances publiques de Catalonha, per çò qu'ei des transferéncies. 
b) Er article 40 dera Lei 31/2002, deth 30 de deseme, de mesures fiscaus e administratives, mentre non se dicten es plans parciaus que s’i preven.
c) Er apartat 2 der article 331-2 deth Libre tresau deth Còdi civiu de Catalonha.
Setzau. Subrogacion dera Agéncia Catalana deth Patrimòni Culturau
1. Era Agéncia Catalana deth Patrimòni Culturau se subrògue ena titolaritat des drets e es obligacions deth Departament de Cultura o des entitats que gerissen es equipaments culturaus que s’intègren ara Agéncia en encastre de competéncies qu'aguesta assumís.
2. Eth personau laborau qu’ena data de constitucion dera Agéncia Catalana deth Patrimòni Culturau preste servicis ath Departament de Cultura o as entitats que gerissen es equipaments culturaus que s’intègren ara Agéncia en tot exercir foncions que, d’acòrd damb aguesta lei, son assumides pera Agéncia, s’intègren ara Agéncia per aplicacion deth mecanisme de succession d’empresa.
3. Eth personau foncionari de carrèra deth Còrs de Titolacion Superiora, Patrimòni Artistic, Conservacion de Musèus e Arqueologia, e deth Còrs de Diplomatura, Biblioteconomia, qu’ena data de constitucion dera Agéncia Catalana deth Patrimòni Culturau preste servicis ath Departament de Cultura e as entitats que gerissen es equipaments culturaus en tot exercir foncions que, d’acòrd damb aguesta lei, son assumides pera Agéncia, s’intègre ad aguesta segons es besonhs deth servici o foncionaus, d’acòrd damb era relacion de lòcs de trabalh que s’apròve.
4. Era rèsta de personau foncionari de carrèra s’intègre ara Agéncia Catalana deth Patrimòni Culturau segons es besonhs deth servici o foncionaus, d’acòrd damb era relacion de lòcs de trabalh que s’apròve. Aguest personau pòt optar per aucupar un lòc de trabalh previst ena plantilha de personau laborau dera Agéncia, en tèrme de tres mesi a compdar dera sua constitucion, e rèste en situacion d’excedéncia volontària per incompatibilitat en sòn còrs d’origina, e se li arreconeish era antiquitat. Autrament, eth lòc de trabalh se declare a extinguir.
Dètz-e-setau. Personau deth Burèu de Supòrt ara Iniciatiua Culturau
Eth personau foncionari e laborau qu'aucupe lòcs de trabalh en Departament de Cultura o enes entitats depenentes, o age suspenuda era relacion juridica damb aguesti organismes per bèra ua des causes establides pera norma aplicabla, en tot exercir foncions de tramitacion d’ajudes, passe a prestar servicis en Burèu de Supòrt ara Iniciatiua Culturau, segons es besonhs de personau deth Burèu e d’acòrd damb era relacion de lòcs de trabalh que s’apròve. Eth personau laborau s’incorpòre ath Burèu d’acòrd damb çò qu'establís er article 44 der estatut des trabalhadors. Eth personau foncionari pòt optar per aucupar un lòc de trabalh previst ena plantilha de personau laborau deth Burèu, en tèrme de tres mesi a compdar dera sua constitucion, e rèste en situacion d’excedéncia volontària per incompatibilitat en còrs d’origina, e se li arreconeish era antiquitat. Autrament, eth lòc de trabalh se declare a extinguir.
Dètz-e-ueitau. Subrogacion enes bens, drets, obligacions e personau dera Entitat Autonòma de Difusion Culturau
1. Es bens qu’ena data d’entrada en vigor d’aguesta lei siguen adscriti ara Entitat Autonòma de Difusion Culturau passen a èster adscriti ath Departament de Cultura, sense cap variacion ena condicion juridica originària.
2. Eth Departament de Cultura se subrògue enes posicions juridiques dera Entitat Autonòma de Difusion Culturau per çò qu'ei des bens, es drets e es obligacions de tot tipe que’n sigue titular, e tanben ena defensa juridica des sòns interèssi legitimi.
3. Eth personau foncionari e laborau qu'aucupe lòcs de trabalh ena Entitat Autonòma de Difusion Culturau o age suspenuda era sua relacion juridica damb aguest organisme per bèra ua des causes establides pera norma aplicabla passe a prestar servicis en Departament de Cultura segons es besonhs deth servici o foncionaus, d’acòrd damb era relacion de lòcs de trabalh.
Disposicions transitòries
Prumèra. Institut Catalan de Finances
1. Era adaptacion dera composicion dera Comission de Finançament Agroalimentari der ICCA, creada per article 61.14, s’a de hèr en tèrme d’un mes a compdar dera entrada en vigor d’aguesta lei. Mentre non se hèsque aguesta adaptacion, es membres dera Junta de Govèrn der ICCA exerciràn es foncions que corresponen ara Comission de Finançament Agroalimentari mencionada.
2. Eth personau laborau qu’ena data d’entrada en vigor d’aguesta lei preste servicis ar Institut Catalan deth Credit Agrari s’intègre ar Institut Catalan de Finances pera aplicacion deth mecanisme de succession d’empresa establit per Estatut des trabalhadors.
3. Eth personau foncionari qu’ena data d’entrada en vigor d’aguesta lei aucupe lòcs de trabalh en Institut Catalan deth Credit Agrari, qu'age resèrva de lòc de trabalh o destinacion en aguest institut o qu'age suspenuda era sua relacion juridica damb aguest organisme, s’intègre en ICCA der Institut Catalan de Finances segons es besonhs de personau d’aguest institut e d’acòrd damb era relacion de lòcs de trabalh que s’apròve.
Eth personau foncionari der Institut Catalan deth Credit Agrari pòt optar, en tèrme de naui mesi a compdar dera entrada en vigor d’aguesta lei, per integrar-se coma personau laborau der Institut Catalan de Finances e rèste en situacion d’excedéncia volontària establida per article 86.2.c deth Decrèt legislatiu 1/1997, deth 31 d’octobre, en sòn còrs d’origina, e se li arreconeish era antiquitat. Ath personau que non s’i intègre se li assignarà un aute lòc de trabalh segons es tèrmes establidi pera norma dera foncion publica, articles 75 e següents deth tèxte unic dera Lei dera foncion publica dera Generalitat e articles 84 e següents deth Decrèt 123/1997, deth 13 de mai. En quinsevolhe cas, s’extinguiràn es lòcs de foncionaris qu'aucupauen en Institut Catalan deth Credit Agrari.
Dusau. Autorizacions entara venta non sedentària anteriores ara entrada en vigor deth Decrèt legislatiu 3/2010
1. Es autorizacions entà exercir era venta non sedentària autrejades abans dera entrada en vigor deth Decrèt legislatiu 3/2010, deth 5 d’octobre, entara adeqüacion de normes damb reng de lei ara Directiva 2006/123/CE deth Parlament e deth Conselh, deth 12 de deseme de 2006, relativa as servicis en mercat interior, rèsten automaticament prorogades per un periòde de quinze ans, a compdar dera entrada en vigor deth decrèt legislatiu mencionat e son prorogables, de manèra exprèssa, per periòdes similars.
2. Es autorizacions entà exercir era venta non sedentària prorogades son transmissibles, damb era comunicacion prealabla ara administracion competenta, peth tèrme que rèste dera prorròga, enes suposicions establides per article 10.5 deth Decrèt legislatiu 1/1993, deth 9 de març, sus comèrç interior.
3. Es titulars des autorizacions son obligadi a acreditar annaument, deuant des ajuntaments respectius, que son ath dia des obligacions damb era seguretat sociau e damb era Administracion tributària, e tanben de quinsevolhe auta obligacion que les impòse era Administracion locau.
Tresau. Autorizacions entara venta non sedentària posteriores ara entrada en vigor deth Decrèt legislatiu 3/2010
1. Es autorizacions entà exercir era venta non sedentària autrejades dempús dera entrada en vigor deth Decrèt legislatiu 3/2010, deth 5 d’octobre, entara adeqüacion de normes damb reng de lei ara Directiva 2006/123/CE deth Parlament e deth Conselh, deth 12 de deseme de 2006, relativa as servicis en mercat interior, e abans dera entrada en vigor dera presenta disposicion se comprenen concedides per un periòde de quinze ans. 
2. Es titulars des autorizacions son obligadi a acreditar annaument, deuant des ajuntaments respectius, que son ath dia des obligacions damb era seguretat sociau e damb era Administracion tributària, e tanben de quinsevolhe auta obligacion que les impòse era Administracion locau.
Quatau. Constitucion dera Agéncia Catalana deth Patrimòni Culturau e deth Burèu de Supòrt ara Iniciatiua Culturau
1. Es organs e es entitats afectadi pera creacion dera Agéncia Catalana deth Patrimòni Culturau mantien era assignacion organica o era natura juridica e contunhen de desvolopar es sues foncions enquiara entrada en vigor des reglaments que’n regulen era estructura laguens dera Agéncia e eth regim de gestion desconcentrada. 
2. Eth Burèu de Supòrt ara Iniciatiua Culturau s’a de constituïr en moment que se dicte eth decrèt que n’apròve es estatuts.
Cincau. Tramitacion des procediments iniciadi ara entrada en vigor d’aguesta lei en encastre dera cultura
1. Es procediments administratius que se tramiten en moment dera entrada en vigor d’aguesta lei, era resolucion que’n correspone as organs dera Entitat Autonòma de Difusion Culturau, passen a èster tramitadi pes organs deth Departament de Cultura.
2. Es procediments administratius relatius a ajudes qu'eth Departament de Cultura o es entitats que’n depenen tramiten en moment dera constitucion deth Burèu de Supòrt ara Iniciatiua Culturau passen a èster tramitadi peth Burèu.
Siesau. Deduccion per inversion en abitatge abituau aquerit abans der 1 de gèr de 2011
Es contribuables que non an era condicion d'andicapats e qu'an aquerit er abitatge abituau abans dera entrada en vigor d’aguesta lei, o an satisfèt, abans d’aguesta data quantitats entath bastiment der abitatge abituau e agen dret ara deduccion per inversion en abitatge, s’apliquen es percentatges incrementadi des letres a e b der apartat 2.1 der article 1 dera Lei 31/2002, deth 30 de deseme, enes impòrts aprovadi pera disposicion addicionau tresau dera Lei 19/2010, deth 7 de junh, de regulacion der impòst sus successions e donacions. Entara aplicacion d’aguesti percentatges cau complir es requisits e es condicions establidi per article 1.2 dera Lei 31/2002.
Disposicion derogatòria
1. Se deròguen es precèptes següents:
a) Er apartat 1.6 der article 1 dera Lei 31/2002, deth 30 de deseme, de mesures fiscaus e administratives.
b) Er article 36 e es paragrafs segon e tresau der article 39 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, deth 24 de deseme.
c) Era letra b der article 53 bis e era letra i der article 92.2 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme.
d) Era disposicion addicionau cincau e er apartat 5 dera disposicion transitòria tresau deth tèxte rehonut dera Lei d’urbanisme, aprovat peth Decrèt legislatiu 1/2010, deth 3 d’agost.
e) Es articles 7.1.d, 7.3.d, 8.c, 9.2, 9.3 in fine, 11.2.c, eth darrèr incís der article 11.4, e es articles 45 e 46 deth Decrèt 13/2010, deth 2 de hereuèr, deth Plan entath dret ar abitatge deth 2009-2012; e era disposicion finau 1.2 deth Decrèt 13/2010, deth 2 de hereuèr, modificada pera disposicion addicionau dusau deth Decrèt 68/2010, deth 25 de mai, sus tramitacion e aprobacion des documents arreconeishudi deth Còdi tecnic dera edificacion e deth Registre generau deth Còdi tecnic dera edificacion.
f) Es articles 5, 6, 7, 8, 9, 10, 14 e 15;es letres a, c e h der article 18; es articles 23, 24, 28, 29 e 30, e eth capítol 5 deth tèxte rehonut dera Lei der Institut Catalan de Finances, aprovat peth Decrèt legislatiu 4/2002, deth 24 de deseme.
g) Era disposicion addicionau tresau dera Lei 17/2007, deth 21 de deseme, de mesures fiscaus e financères.
h) Es articles 31 e 47 deth Decrèt legislatiu 3/2010, deth 5 d’octobre, entara adeqüacion de normes damb reng de lei ara Directiva 2006/123/CE deth Parlament e deth Conselh, deth 12 de deseme de 2006, relativa as servicis en mercat interior.
i) Er apartat 7 der article 71 deth tèxte rehonut dera legislacion en matèria d'aigües de Catalonha, aprovat peth Decrèt legislatiu 3/2003, deth 4 de noveme.
2. S'abolissen:
a) Era Lei 8/1981, deth 2 de noveme, que cree era Entitat Autonòma d’Organizacion d’Espectacles e Hèstes.
b) Es articles 20.2 e 21; es apartats 3 e 5 dera disposicion addicionau 2, e es apartats 3 e 4 dera disposicion addicionau 4, dera Lei 17/1990, deth 2 de noveme, de musèus.
c) Eth Decrèt 150/1991, der 1 de junhsèga, per quin s’apròven es Estatuts deth Musèu dera Sciéncia e dera Tecnica de Catalonha.
d) Eth Decrèt 47/1996, deth 6 de hereuèr, de creacion e d’estructuracion deth Musèu d’Istòria de Catalonha.
e) Eth Decrèt 187/2002, deth 25 de junh, sus es organs de direccion dera Entitat Autonòma de Difusion Culturau.
f) Eth Decrèt 294/2003, deth 2 de deseme, per quin s’apròven es Estatuts dera Entitat Autonòma Musèus d’Arqueologia.
g) Es letres f e g der apartat 2 der article 27; era letra d der apartat 2 der article 35, e es articles 41, 46, 47, 48 e 49 deth Decrèt 304/2011, deth 29 de març, de reestructuracion deth Departament de Cultura.
3. S'abolís era Lei 4/1984, deth 24 de hereuèr, der Institut Catalan deth Credit Agrari, e era rèsta de disposicions reguladores der Institut Catalan deth Credit Agrari.
Disposicions finaus
Prumèra. Abilitacion entara regulacion deth regim juridic des centres CERCA e dera ICREA
Correspon ath Govèrn regular eth regim juridic aplicable as Centres de Recèrca de Catalonha (CERCA) e ara fondacion Institucion Catalana de Recèrca e Estudis Auançadi (ICREA). Era regulacion a de garantir era autonomia d’aguestes entitats.
Dusau. Entrada en vigor
1. Aguesta lei entre en vigor londeman d’auer estat publicada en Diari Oficial de la Generalitat de Catalunya, levat dera modificacion der article 15 dera Lei 8/2008, deth 10 de junhsèga, de finançament des infrastructures de gestion des residus e des redevences sus era disposicion der arrefús des residus, establida per article 2 d’aguesta lei; e es modificacions des apartats 1, 2 e 3 der article 69, der apartat 1 der article 71, der apartat 1 der article 72, der apartat 4 der article 74, des disposicions addicionaus prumèra, cincau e siesau, der apartat 5 dera disposicion addicionau nauau, e der annèx 6 deth tèxte rehonut dera legislacion en matèria d'aigües de Catalonha, aprovat peth Decrèt legislatiu 3/2003, deth 4 de noveme, qu'entren en vigor er 1 d’octobre de 2011.
2. As efèctes dera plea integracion der ICCA en Institut Catalan de Finances se fixe coma data entara execucion efectiva d’aguesta integracion eth 31 de junhsèga de 2011.

Palau del Parlament, 20 de setembre de 2011

El secretari tercer	La presidenta del Parlament





Josep Rull i Andreu	Núria de Gispert i Català

